
ዓርብ 82ኛ ዓመት ቁጥር 223 ሚያዝያ 13  ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

ዘላለም ግዛው  

አዲስ አበባ:- የእስልምና እምነት ተከታዮች 
በዒድ አልፈጥር አንድነትና ወንድማማችነትን በበለጠ 
በማጠናከር እና በመረዳዳት በረመዷን ወር ያሳዩትን 

ሕዝበ ሙስሊሙ በረመዷን ወር ያሳየውን  መልካም እሴት 
በማጠናከር በዓሉን እንዲያከብር የሃይማኖት አባቶች አሳሰቡ

- 1 ሺህ 444ኛው ዒድ አልፈጥር ዛሬ ይከበራል
መልካም እሴት ይበልጥ በማጠናከር ሊያከብሩት 
እንደሚገባ የኢትዮጵያ እስልምና ጉዳዮች ጠቅላይ 
ምክር ቤት ፕሬዚዳንት አሳሰቡ። 1 ሺህ 444ኛው የዒድ 
አልፈጥር ዛሬ ይከበራል። 

የኢትዮጵያ እስልምና ጉዳዮች ጠቅላይ ምክር ቤት 

ፕሬዚዳንት ሼህ ሀጂ ኢብራሂም ቱፋ 1444ኛውን የኢድ 
አልፈጥር አስመልክቶ ትናንት ባስተላለፉት የእንኳን 
አደረሳችሁ መልዕክት፤ ሙስሊሙ ሕብረተሰብ ያጡና 

ሕዝበ ሙስሊሙ... ወደ ገጽ 11 ዞሯል

አስናቀ ፀጋዬ

ሀዋሳ ገና በጥዋቱ ሞቅ ሸብረቅ ብላለች። የመንገድ 
አካፋዮቿ ቀለም ተቀብተዋል። የመንገድ ዳር መብራቶቿ 
የኢትዮጵያና የሲዳማ ክልል ሰንደቅዓላማ ተሰቅሎባቸዋል። 
ታክሲዎቿ በተሳፋሪዎች ተጨናንቀዋል። ጎዳናዎቿም 
በሰው ተሞልተዋል። አንድ ትልቅ ድግስ እንደደገሰች 
ከሁኔታዋ ታስታውቃለች።

ፍቅር፣ አብሮነትና 
መተሳሰብ በፍቼ 

ጨምበላላ

ፍቅር፣ አብሮነትና... ወደ ገጽ 11 ዞሯል

 “ዒድን ሀገራችንን 
ለማጠናከር የሚረዱ በጎ 
ስራዎችን በማጎልበትና 

ሰላምን በመጠበቅ 
ልናከብር ይገባል”

- ረዳት ፕሮፌሰር አሕመድ ዘካሪያ 

ገጽ  11

በጋዜጣው ሪፖርተር

አዲስ አበባ፡- ሰላም፣ እዝነትና በረከት  ለሰው ልጆች የሕይወት ጉዞ 
እጅግ አስፈላጊ ነገሮች ናቸው ሲሉ  ጠቅላይ ሚኒስትር ዐቢይ አሕመድ ( 
ዶክተር) ገለጹ።

ጠቅላይ ሚኒስትር ዐቢይ አሕመድ  1444ኛውን የዒድ አልፈጥር 
በዓል አስመልክተው ትናንት ባስተላለፉት የእንኳን አደረሳችሁ 
መልዕክት፤የሮመዳን ወር የፈጣሪ ሰላም፣ እዝነትና በረከት ተጠይቆ 
የሚገኝበት ወር እንደሆነ የእምነቱ አስተምህሮ ያስረዳል። ሰላም፣ እዝነትና 

“ሰላም፣ እዝነትና በረከት  ለሰው 
ልጆች የሕይወት ጉዞ እጅግ 

አስፈላጊ  ናቸው”
ጠቅላይ ሚኒስትር ዐቢይ አሕመድ

“ሰላም፣ እዝነትና... ወደ ገጽ 3 ዞሯል



አዲስ ዘመን    ዓርብ ሚያዝያ 13 ቀን 2015 ዓ.ምገጽ 2

ዜና

ሞገስ ተስፋ 

አዲስ አበባ፡- ኢትዮ ቴሌኮምና የጉምሩክ ኮሚሽን 
የጉምሩክ ቀረጥና ታክስን  በቴሌ  ብር ሱፐር አፕ ለመፈጸም 
የሚያስችላቸውን የአጋርነት ስምምነት ተፈራረሙ። 

 ስምምነቱ በአስመጪዎችና ላኪዎች ላይ ጊዜንና 
ገንዘብን ከመቆጠብ ባሻገር መንግስት ገቢውን በአግባቡ 
ለመሰብሰብ ተልቅ ፋይዳ አለው ተብሏል።

የጉምሩክ ኮሚሽን ኮሚሽነር ደበሌ ቃበታ በስምምነቱ 
ላይ እንደገለጹት፣ ኮሚሽኑ የሚሰጠው አገልግሎት 
የአገሪቷን ኢኮኖሚ በመሠረታዊነት የሚመራና ውስብስብ 
እንደመሆኑ መጠን አገልግሎቱን ወረቀት አልባ ለማድረግ 
ከ2011 ዓ.ም ጀምሮ ሲሰራ ቆይቷል። 

 የተቋሙን የመዘመን ፍላጎት ለማሳካት የሚያስችል 
ሥርዓት ኢትዮ ቴሌኮም እንደሚሰራ ስምምነት ላይ 
በመድረስ ወደ ስራ መገባቱን የጠቀሱት ኮሚሽነሩ፤ 
ስምምነቱ ደንበኞችን ቀልጣፋና የዘመናዊ አሰራር 
ተጠቃሚ የሚያደርግ  ነው ብለዋል። በስምምነቱ መሰረት 
ደንበኞች የጉምሩክ ቀረጥና ታክስ ክፍያቸውን ባሉበት 
ቦታ ሆነው በወቅቱ እንዲከፍሉ በማድረግ በአሰራር 
ሥርዓቱ ላይ ያለውን ከፍተኛ ጫና የሚቀንስ አሰራር ነው  
ብለዋል።

 እንደ ኮሚሽነር ደበሌ ገለጻ፤ የጉምሩክ ታክስና 
ቀረጥ ክፍያዎችን ለመፈጸም የመጀመሪያ በሆነው አሰራር 
አማካኝነት ኮሚሽኑ በትጋት እያከናወነ የሚገኘውን 
የአሰራር ስርዓት ዲጂታላይዝ የማድረግ ሂደቱን በእጅጉ 
የሚያግዝ ከመሆኑም በተጨማሪ ገቢውን በተሻለ 
ቅልጥፍና ለመሰብሰብ፤ የሥራ ማስኬጃ ወጪንና ጊዜን 
በመቆጠብ፣ ከደንበኞቹ ጋር ያለውን ግንኙነት ለማጠናከር 
እንዲሁም የሚጭበረበሩ የክፍያ ሲፒኦዎችን ለማስቀረት 
ያስችላል። አሰራሩ ከእጅ ንክኪ ነፃ መሆኑም በዘርፉ 
ይስተዋል የነበረውን ሙስናን የሚያስቀር ነው።

ኮሚሽኑ በ2015 በጀት አመት ለመሰብሰብ ያቀደውን 
183   ነጥብ 3 ቢሊዮን ብር በቀላሉ ለማሳካት ያስችለዋል 
ያሉት ኮሚሽነሩ፤ መንግስትም በወቅቱ ማግኘት 
የሚገባውን ገቢ ማግኘት የሚያስችልና ሌሎች ዘርፈ ብዙ 
ጥቅም ያለው ነው ብለዋል።

የኢትዮ ቴሌኮም ዋና ስራ አስፈጻሚ ፍሬህይወት 
ታምሩ በበኩላቸው፤  ድጂታል ኢትዮጵያን እውን 
ለማድረግ የተቋማት ቅንጅታዊ አሰራር ያስፈልጋል።  
ከዚህ አንጻር የሁለቱ ተቋማት የስትራቴጂክ አጋርነት 
ስምምነት የኮሚሽኑ ደንበኞች የታክስና ቀረጥ ክፍያቸውን 
ቀላል፣ ፈጣን፣ ምቹና አስተማማኝ የሆነውን ቴሌብርን 
በመጠቀም በየትኛውም ጊዜና ቦታ ሆነው እንዲፈጽሙ 
የሚያስችላቸው መሆኑን ገልጸዋል። 

ኢትዮ ቴሌኮም  የፋይናንስ አካታችነትን በማረጋገጥ 
ዲጂታል ኢትዮጵያን እውን ለማድረግ እየሰራ መሆኑን 
የጠቀሱት ስራ አስፈጻሚዋ፤ ከጉምሩክ ኮሚሽን ጋር 
የተደረገው ስምምነትም የዚሁ አሰራር አንዱ አካል  ነው። 
ስምምነቱ አገር ውስጥ የሚደረጉ የትራንዚት ስራዎችን 
ከማቀላጠፍ ባሻገር የውጭ ኢንቨስትመንትን በመሳብ 
በኩልም ሚናው ከፍተኛ ስለመሆኑ ተናግረዋል።

ዋና ስራ አስፈጻሚዋ፤ ቴሌብር ሁለት አመት ባልሞላ 
ጊዜ ውስጥ 31 ነጥብ 2 ሚሊዮን ደንበኞችን በማፍራት 
የማህበረሰባችንን የዕለት ተዕለት የኑሮ እንቅስቃሴ 
በዲጂታል የታገዘ በማድረግ ህይወትን በማቅለል ላይ 
ይገኛል። ቴሌብር እስከአሁን ከ102 ሺ በላይ ወኪሎች፤ 
34 ሺህ ነጋዴዎች እንዲሁም ከ19 ባንኮች ጋር ትስስር 
መፍጠር ችሏል ብለዋል።  

በቅርቡ ባስጀመረው የዲጂታል ፋይናንስ የብድርና 
የቁጠባ አገልግሎቱ በቴሌብር መላ የብድር አገልግሎት ለ1 
ነጥብ 63  ሚሊዮን ተጠቃሚዎቹ 2 ነጥብ 24 ቢሊዮን 
ብር ማበደሩን የጠቀሱት ሥራ አስፈጻሚዋ፤ 473ሺ 
የቴሌብር ሳንዱቅ የቁጠባ አገልግሎት ተጠቃሚዎቹ 2 
ነጥብ 11 ቢሊዮን ብር እንዲቆጥቡ ማድረግ መቻሉን 
ገልጸዋል።

የጉምሩክ ቀረጥና 
ታክስን  በቴሌ  
ብር ለመፈጸም 

የሚያስችል  
ስምምነት ተፈረመ

ዳግማዊት አበበ 

አዲስ አበባ፡- የገቢዎች ሚኒስቴር እና ጉምሩክ 
ኮሚሽን የፋሲካ በዓልና የኢድ አልፈጥርን በማስመልከት 
ለሁለት በጎ አድራጎት ድርጅቶች ግምታዊ ዋጋቸዉ ከ52 
ነጥብ ሁለት ሚሊዮን ብር በላይ የአይነት ድጋፍ አደረጉ። 

ተቋማቱ የትንሳኤ በዓልና የኢድ አልፈጥርን 
በማስመልከት ለሜቄዶኒያ የአረጋውያንና  የአዕምሮ 
ህሙማን መርጃ ማዕከል  እና ለባቡል ኸይር በጎ 
አድራጎት ድርጅት ድጋፍ አድርገዋል። የገቢዎች ሚኒስቴር 
ሚኒስትር ወይዘሮ አይናለም ንጉሴ ድጋፉን ሲያስረክቡ  
እንደገለጹት፤ ባለፉት አራት ዓመታት የኢኮኖሚ ችግር 
ያለባቸዉ ወገኖችን የማገዝ ስራ በመንግስትም ትኩረት 
ተደርጎበት  እየተሠራ ነው። ሚኒስቴር መስሪያ ቤቱም 
ማህበራዊ ኃላፊነቱን ለመወጣት በርካታ  የድጋፍ ስራዎችን 
ሲያከናዉን  ቆይቷል። ለሁለቱ በጎ አድራጎት ድርጅቶች  
የተደረገው ድጋፍም የዚሁ አካል ነው።

የገቢዎች ሚኒስቴር እና የጉምሩክ ኮሚሽን ከተሰጠው 
ተልዕኮ በመነሳት ኢትዮጵያ ውስጥ ትልቅ ኢኮኖሚ 
እንዲገነባ እንዲሁም የመንግስት ወጪ ለመሸፈን እየሰሩ 
ያሉ ተቋሞች ናቸው ሲሉም ገልጸዋል።

የጉምሩክ ኮሚሽን ኮሚሽነር ደበሌ ቃበታ 
በበኩላቸዉ፤ በጎ አድራጎት ድርጅቶቹ ከመላው የሃገሪቱ 
ክፍሎች የተቸገሩ ወገኖችን ሰብስበው በብዙ ብርታት እና 

በዓላቱን አስመልክቶ ከ52 ነጥብ 2 ሚሊዮን ብር 
በላይ ድጋፍ ተደረገ

ተስፋ በሰሯቸው ስራዎች የብዙ ዜጎችን ህይወት መታደግ 
ችለዋል ብለዋል። 

በዚህም ለሁለቱም በጎ አድራጎት ድርጅቶች 
የተደረገው የቁሳቁስ ድጋፍ ግምታዊ ዋጋው ከ52 ነጥብ 
ሁለት ሚሊዮን ብር በላይ ሲሆን ከዚህ ዉስጥም 
ለሜቄዶኒያ ከ31 ነጥብ ሁለት ሚሊዮን ብር በላይ 
ተበርክቷል ብለዋል። በተጨማሪም ለባቡል ኸይር በጎ 
አድራጎት ድርጅት ከ21 ሚሊዮን ብር በላይ ግምታዊ ዋጋ 
ያላቸዉ የተለያዩ አልባሳት እና ምግብ ነክ የፍጆታ እቃዎች 

ተሰጥቷል። ይህም በጎ አድራጎት ድርጅቶቹ እያደረጉ ላሉት 
በጎ ስራ ከፍተኛ እገዛ ያደርጋል ሲሉ አብራርተዋል። 

መስሪያ ቤቱ የዛሬውን ጨምሮ እስካሁን ለሜቄዶኒያ 
ብቻ 173 ሚሊዮን ብር በላይ ግምታዊ ዋጋ ያላቸው 
ቁሳቁሶችን ድጋፍ ማድረጉን ጠቅሰው፤ በቀጣይም ድጋፉን 
አጠናክሮ እንደሚቀጥል  አስታዉቀዋል።

ድጋፉን የተረከቡት የበጎ አድራጎት ድርጅቶች 
በበኩላቸው ለተደረገላቸው ድጋፍ አመስግነው ድጋፉን 
ለሚሹ አቅመ ደካሞች በቀጥታ እንደሚደርስ አሳውቀዋል። 

ፎ
ቶ

፡ 
ገባ

ቦ 
ገብ

ሬ

ታደሠ ብናልፈውና ልጅዓለም ፍቅሬ

አዲስ አበባ፡- የተዛባ የፖለቲካ አስተሳሰብንና 
የመልካም አስተዳደር ተግዳሮቶችን በመፍታት 
የወጣቶችን ሁለተናዊ ተጠቃሚነት ለማረጋገጥ እየሠራን 
ነው ሲሉ የአዲስ አበባ ከተማ ከንቲባ አዳነች አቤቤ 
ተናገሩ። በ70/30 የቤት ግንባታ ለ210 ሺህ   የመዲናዋ 
ወጣቶች የስራ እድል በቅርቡ ይፈጠራል ተብሏል።

‹‹ምክንያታዊ ወጣት ለአዲስ አበባ ብልፅግና›› 
በሚል መሪ ሀሳብ ሲካሄድ የነበረው የወጣቶች ውይይት 
በትናንትናው ዕለት ሲጠቃለል ከንቲባ አዳነች፤ በሰላም፣ 
በኢኮኖሚ፣ በማህበራዊ፣ በፖለቲካ ጉዳዮችና በስራ እድል 
ፈጠራ ከወጣቶች ለተነሱላቸው ጥያቄዎች ማብራሪያ 
ሰጥተዋል። 

በዚህም የተዛባ የፖለቲካ አስተሳስብና የመልካም 
አስተዳደር ተግዳሮቶችን በየደረጃው በመፍታት ወጣቶች  
በሁሉ ዘርፍ ተጠቃሚ ለማድረግ  እንሰራለን ብለዋል። 

ከንቲባዋ አክለውም ወጣቶችን  ብቻ ሳይሆን 
ማህበረሰቡን  በሁሉም ዘርፍ እኩል ተጠቃሚ ለማድረግና 
ለውጡን ለማስቀጠል ትኩረት ሰጥተን እየሰራን ነው ሲሉ 
ገልጸዋል።

ባለፉት የለውጥ ዓመታት በመዲናዋ ለሚኖሩ 
ወጣቶች የስራ እድል ለመፍጠር ትኩረት ተሰጥቶ ሲሠራ 
መቆየቱን ያነሱት ከንቲባ አዳነች፤ በ70/30 የቤት ግንባታ 

የመልካም አስተዳደር ችግሮችን በመፍታት የወጣቶችን  
ተጠቃሚነት ለማረጋገጥ እየተሠራ ነው

ለ210 ሺህ   የመዲናዋ ወጣቶች የስራ እድል በቅርቡ 
ለመፍጠር እየተሠራ መሆኑን ገልጸዋል። 

በተጨማሪም በመዲናዋ በስራ እድል ፈጠራ 
የሚታየውን ችግር ለመፍታት ኮሚቴ በማዋቀር 
ከሚመለከታቸው  አካላት ጋር በቅንጅት እየተሰራ 
መሆኑን አብራርተዋል።

ወጣቱ ምክንያታዊ ሆኖ የመጣውን ለውጥ 
በማስቀጠልና ጠንክሮ በመስራት ሀገሪቱ 
እያስመዘገበች ያለውን የኢኮኖሚ እድገት በመደገፍ 
የራሱን ታሪክ ሰርቶ ለትውልድ ማስተላለፍ አለበት 
ሲሉ አሳስበዋል።

የመዲናዋ ምክትል ከንቲባ አቶ ዣንጥራር ዓባይ 
በበኩላቸው፤ በተለያየ ዘርፍ ለሚሰማሩ ኢንቨስትሮች 
የኢቨስትመንት ቦታና መሰረተ ልማት በማሟላት 
ለወጣቶች የስራ እድል እንዲፈጥሩ እየተሰራ ነው 
ብለዋል፡

በተጨማሪም የስራ እድል ተፈጥሮላቸው በተለያየ 
የስራ ዘርፍ ተሰማርተው ባሉ ወጣቶች  ክትትልና 
ድጋፍ እየተደረገ ስለመሆኑ ማብራሪያ ሰጥተዋል ። 

ወጣቱ  በኢኮኖሚ፣ በፖለቲካና በስራ እድል 
ፈጠራ ያነሳቸውን ችግሮች በመፍታት ለውጡን 
ለማስቀጠልና ወጣቱን በሁሉ ዘርፍ ተጠቃሚ ለማድረግ 
ከተማ አስተዳድሩ በትኩረት እንደሚሰራ አመላክተዋል።

የአዲስ አበባ ከተማ አስተዳደር የብልፅግና ጽህፈት 

ቤት ኃላፊ አቶ ሞገስ ባልቻ በበኩላቸው፤ መንግስት 
በአስተዳደር መዋቅር ለወጣቶች ሰፊ እድል በመስጠት  
ወጣቱን በፖለቲካው ዘርፍና በኢኮኖሚ ተጠቃሚ 
እያደረገ ነው ብለዋል።

የአዲስ አበባ ከተማ ከንቲባ አዳነች አቤቤ 

ፎ
ቶ

፡ 
ጸሀ

ይ
 ን

ጉ
ሴ



አዲስ ዘመን   ዓርብ ሚያዝያ 13 ቀን 2015 ዓ.ም ገጽ 3

ዜና

ፋንታነሽ ክንዴ

አዲስ አበባ፡- የአዲስ አበባ ከተማ አስተዳደር 
1444ኛውን የኢድ አልፈጥር ምክንያት በማድረግ ለ71 
ሺ 314 በዝቅተኛ ኑሮ ደረጃ ውስጥ ለሚገኙ የህብረተሰብ 
ክፍሎች ማዕድ አጋርቷል።

የአዲስ አበባ ከተማ አስተዳደር ከንቲባ አዳነች አቤቤ 
ትናንት በመርሃግብሩ ሲካሄድ ባስተላለፉት መልእክት   
እንደገለጹት፤ የማዕድ ማጋራቱ ለዜጎች ያለንን ፍቅር 
የምንገልጽበት ነው።

ከዚህ ቀደም ለአፍጥር እንዲሆን ከተማ አስተዳደሩ 
ማዕድ ማጋራቱን አስታውሰው፤በየበዓላቱ የሚደረጉ ማዕድ 
የማጋራት ተግባራት ለበዓል መዋያ ብቻ ሳይሆን ዝቅተኛ 
ኑሮ ደረጃ ላይ የሚገኙ ዜጎችን ኑሮ ጫና ለማቃለል ያለመ 
ነው።አስተዳድሩ በተለያዩ አካባቢዎች የሚገኙ ዝቅተኛ 
ገቢ ያላቸውን ወገኖች በማስፈጠር አጋርነቱንና አብሮነቱን 
ሲያሳይ  ቆይቷል ብለዋል።

በኢድ አልፈጥር በዓልም ልክ እንደ ረመዳን ወቅት 
መተሳሰብና መረዳዳቱ መቀጠል  እንዳለበት ጠቁመው፤ 
ከበዓሉ በኋላም ያለንን ማካፈልና ሌሎችን የማገዝ ተግባር 
ተጠናክሮ ሊቀጥል ይገባል። 

ከንቲባዋ ለመላው ሙስሊም ማህበረሰብም መልካም  
የኢድ አልፈጥር በዓል እንዲሆን ተመኝተዋል።

ማዕድ ማጋራቱ እንዲሳካ ድጋፍ ላደረጉ ወገኖች ምስጋና 
ያቀረቡት ከንቲባዋ፤ አንዳችን ለአንዳችን ያለንን ሀብት፣ 
ጉልበትና ፍቅር ለሌሎች ስናጋራ የማንሻገረው ችግር  ስለሌለ 
በበዓላት አጽዋማት ወቅት ብቻ ሳይሆን ዘወትር ሌሎችን 
ወገኖችን ማስታወስና መደገፍ ተግባርን ባህል ልናደርገው 
እንደሚገባ አሳስበዋል። 

የአዲስ አበባ ከተማ አስተዳደር የህብረተሰብ ተሳትፎና 
በጎፈቃድ ኮሚሽን ኮሚሽነር አቶ አብርሃም ታደሰ 
በበኩላቸው፤ በከተማ አስተዳደሩ የበጎ ፈቃድ አገልግሎት 
ዓመቱን ሙሉ የሚከናወን ተግባር ነው።

 በከተማ ደረጃ የኢድ አልፈጥር በዓል ምክንያት 
በማድረግ ለ71 ሺ314 በዝቅተኛ ኑሮ ደረጃ ውስጥ ለሚገኙ 

ማህሌት አብዱል

አዲስ አበባ፡- በመላ ሀገሪቱ በቅዱሱ የረመዳን ወር 
ለተቸገሩ ወገኖች ድጋፍ ሲያደርጎ የነበሩ የሕብረተሰብ 
ክፍሎች የእርዳታ እጃቸውን በዘላቂነት ሊዘረጉ እንደሚገባ 
የሲር ለና በጎ አድራጎት  ድርጅት መስራች ኡስታዝ ኑሩ 
ቱርኪ አስታወቁ። 

ኡስታዝ ኑሩ ቱርኪ ለአዲስ ዘመን ጋዜጣ 
እንዳስታወቁት፤ በቅዱስ የረመዳን ወር በመላ ሃገሪቱ 
ሲካሄድ የቆየው የበጎ አድራጎት ሥራ ይበል የሚያሰኝና 
ከሌሎች ጊዜያት በላቀ በችግር ውስጥ ላሉ ዜጎች ተደራሽ 
መሆን የተቻለበት ነው። ይሁንና  የችግረኛ ዜጎችን ህይወት 
በዘላቂነት ለመታደግና ኑሯቸውን ለመለወጥ የበጎ አድራጎት 
ስራው በአንድ ወር አልያም በቀናት ብቻ ተወስኖ መቅረት 
አይገባውም።

ከበጎ አድራጎት ሥራ ጋር ተያይዞ የተሳሳቱ 
አመለካከቶችና አካሄዶችን በግላቸው ማስተዋላቸውን 
የሚናገሩት ኡስታዝ ኑሩ፣ ጊዜን ጠብቆ የሚደረጉ የዘመቻ 
ድጋፍ ስራዎች የህዝብን ችግር በዘላቂነት ለመፍታት 
የማያስችሉ መሆናቸውን አስረድተዋል። 

‹‹በተለይም የሃይማኖት አባቶች ብዙ ጊዜ ለበጎ 
አድራጎት ስራ ሲበረታቱ የምናየው በዓላትን ጠብቀው ነው። 
ይህ ተገቢ አይደለም። ምክንያቱም የሰው ልጅ ምንጊዜም 
ቢሆን የሚበላው ያስፈልገዋል። አላህ ሁልጊዜ እያካፈልን 
እንድንኖር ነው እንጂ ያስተማረን በዓልን ወይም ቀን 
ለይታችሁ ብቻ ደግፉ አላለንም›› በማለት አብራርተዋል። 

አክለውም ‹‹በእስልምና አስተምህሮ  በረመዳን  ወቅት 
የበጎ አድራጎት  ሞቅ ባለ መልኩ የሚካሄድበት ምክንያት 
ቅዱስ ቁርዓን እንደሚለው ከእያንዳንዱ ዘካ ወይም 
ድጋፋችን  የምናገኘው ምንዳ (ደመወዝ) ከሌላው ጊዜ እጥፍ 
ተደርጎ በአላህ ዘንድ የሚቆጠርልን በመሆኑ ነው›› ብለዋል። 

የአዲስ አበባ አስተዳደር ከ71 ሺህ 
በላይ ለሆኑ ዜጎች ማዕድ አጋራ

“ለረመዳን የተፈቱ እጆች በቀጣይነት የሌሎችን ህይወት 
ሊታደጉ ይገባል”

ኡስታዝ ኑሩ ቱርኪ  
የሲር ለና  በጎ አድራጎት ድርጅት  መስራች

ቃልኪዳን አሳዬ

አዲስ አበባ፡- ከደቡብ ክልል ህዝበ ውሳኔ ጋር በተያያዘ 
በወላይታ ዞን በተከሰተው የሕግ ጥሰት 136 ተጠርጣሪዎች 
ተለይተው 93ቱ በቁጥጥር ስር መዋላቸውን የፍትህ 
ሚኒስቴር ገለፀ።

የፍትህ ሚኒስቴር ዴኤታ ፍቃዱ ፀጋ እና በፌደራል 
ፖሊስ ወንጀል ምርመራ ቢሮ የወንጀል ምርመራ ኦፕሬሽን 
መምሪያ ሃላፊ ሙሊሳ አብዲሳ በጋራ በሰጡት መግለጫ፤ 
ከምርጫ ቦርድ የቀረበውን ጥቆማ መሰረት በማድረግ 
በወላይታ ዞን በተፈጸመው የሕግ ጥሰት ላይ የተደረገውን 
ምርመራ ውጤት ይፋ አድርገዋል።

ለምርመራው ሁለት ግብረ ሀይል ተቋቁሞ ሲሰራ 
እንደነበረ አቶ ሙሊሳ ገልጸው፤ በአዲስ አበባ ሰባት አባላት 
ያሉት ከፍትሕ ሚኒስቴር፣ ከፌዴራል ፖሊስ፣ ከደቡብ ክልል 
ፓሊስና ከክልሉ ዐቃቤ ሕግ ጋር በጋራ እንዲሁም በወላይታ 
ዞን 23 አባላትን የያዘ ቡድን በአንድ ወር ጊዜ ውስጥ ተቋቁሞ 
የደረሰበትን ውጤት ሲሰራ መቆየቱን ሚኒስትር ዴኤታው 
ገልጸዋል።

በውጤቱም የተፈጠረውን የህግ ጥሰት ለማጣራት 
የተቋቋመው ግብር ሃይል 451 ከሚሆኑ የተለያዩ ግለሰቦች 
ቃል በመቀበል  የሰውና የሰነድ ማስረጃዎችን መሰረት 
በማድረግ 136 ተጠርጣሪዎች መለየታቸውን አቶ ፍቃዱ 
አስታውቀዋል።

በአጠቃላይ ከተለዩት ተጠርጣሪዎች ውስጥ 93ቱ 
በቁጥጥር ስር መዋላቸውን ገልጸው፣ ቀሪ 43 ተጠርጣሪዎች 
ደግሞ ክትትል ተደርጎ ወደ ተጠያቂነት እንዲመጡ 
ይደረጋልም ብለዋል። 

ከተያዙ ሰዎች መካከል በወረዳና ቀበሌ የሚገኙ 18 
የመንግሥት ኃላፊዎች መኖራቸውን ጠቁመው፤ ከ118 
የምርጫ አስፈፃሚዎች መካከል 75ቱ በቁጥጥር ስር 
መዋላቸውንና ቀሪዎቹን በቁጥጥር ስር ለማዋል ጠንካራ ስራ 

እየተከናወነ መሆኑን ገልጸዋል።
ከምርጫ ሕግ ጥሰቶቹ መካከል መራጮች በአካል 

ተገኝተው ድምፅ ያልሰጡ ሰዎችን ፊርማ በማስመሰል 
ካርዱን ወደ ኮሮጆ መክተት፣ ያልተመዘገቡ መራጮችን 
ማካተትና ሌሎችም የምርጫ መጭበርበሮች እንደነበሩ አቶ 
ፍቃዱ አስታውቀዋል።

በዞኑ በ357 የምርጫ ጣቢዎች፣ በ14 ወረዳዎችና በ8 
የምርጫ ማዕከላት ላይ የሕግ ጥሰት የተፈፀመ ሲሆን፤ 
ምርመራው ተጠናክሮ እንደሚቀጥል ተናግረዋል።

የሕግ ጥሰቱ ዜጎች ሕገ-መንግሥታዊ መብታቸውን 
እንዲነፈጉ አድርጓል፤ እንዲሁም ብሔራዊ ምርጫ ቦርድ 
ለዞኑ የመደበው 205 ሚሊየን ብር በጀትም ባክኗል ሲሉ 
የፍትሕ ሚኒስትር ዴኤታው ተናግረዋል።  

የኢትዮጵያ ብሔራዊ ምርጫ በወላይታ ዞን የተደረገው 
ሕዝበ ውሣኔ የሂደቱን ሕጋዊነት ለማረጋገጥ አዳጋች 
ሁኔታ መፈጠሩንና በምርጫ ሕጉና አግባብነት ባላቸው 
መመሪያዎች መሠረት እንደ ከባድ የአሠራር ጥሠት 
የሚቆጠሩ ተግባራት በመገኘታቸው ተጨማሪ ምርመራ 
እንዲደረግ ጠይቆ እንደነበር አቶ ፍቃዱ አስታውሰዋል።

ርምጃው የተወሰደው በዞኑ የተደረገውን ሕዝበ ውሳኔ 
ድምፅ ውጤት ውድቅ መደረጉን ተከትሎ ነው ያሉት አቶ 
ፍቃዱ፤ የሕግ የበላይነትን ለማረጋገጥ በዚህ ሂደት ውስጥ 
የተሳተፉት አካላት ተገቢው ቅጣት እንዲያገኙ ይደረጋልም 
ብለዋል።  

በሕዝበ ውሳኔው ምርጫ የሕግ ጥሰት ተሳትፈዋል 
ያላቸውን ተጠርጣሪዎች ኅብረተሰቡ ጥቆማ እንዲሰጥም 
ጥሪ አቅርበዋል።

የኢትዮጵያ ብሔራዊ ምርጫ ቦርድ ጥር 29 ቀን 2015 
ዓ.ም በደቡብ ክልል ስድስት ዞኖችና አምስት ልዩ ወረዳዎች 
ሕዝበ ውሳኔ አካሂዶ ውጤቱን ይፋ ባደረገበት ወቅት 
ከምርጫ ሕግ ጥሰት ጋር በተያያዘ የወላይታ ዞን የሕዝበ 
ውሳኔ ውጤትን አለመቀበሉን ማሳወቁ የሚታወስ ነው።

ከሕዝበ ውሳኔው ጋር በተያያዘ በህግ ጥሰት 
የተጠረጠሩ  93 ሰዎች በቁጥጥር ስር ዋሉ

የህብረተሰብ ክፍሎች ማዕድ የማጋራት ሥራ ተሠርቷል 
ያሉት ኮሚሽነሩ፤ የተደረገው ድጋፍም 252 ሚሊዮን 
94ሺ990 ብር የሚያወጣ ነው።

ድጋፉን በማስተባባርና ለህብረተሰቡ እንዲደርስ 
ለማድረግም ከ7ሺ 300 በላይ በጎ ፈቃደኖች መሳተፋቸው 
ተገልጿል።

ከተማ አስተዳደሩ የትንሳኤ በዓልንና የኢድ አልፈጠር 
በዓልን ምክንያት በማድረግ በአጠቃላይ ከ320 ሺ በላይ 
ዜጎች ማዕድ ማጋራቱ ተጠቁሟል።

አስተያየታቸውን ለኢትዮጵያ ፕሬስ ድርጅት የሰጡ 
የድጋፉ ተጠቃሚዎች በተደረገላቸው ድጋፍ መደሰታቸውን 
ገልጸው፤ ከተማ አስተዳደሩ ላደረገላቸው ድጋፍ ምስጋና 
አቅርበዋል። 

በረመዳን ወቅት ማንኛውም ሙስሊም ዘካ የመስጠት 
ግዴታ ስላለበት በተለየ መልኩ ድጋፍ ቢያደርግም አማኙ 
አመቱንም ሙሉ ያለውን በማካፈልና ድጋፍ በማድረግ 
የበኩሉን አስተዋፅኦ እንዲያበረክት የሚጠበቅበት መሆኑን 
አስገንዝበዋል።

በተለይም የእምነት ተቋማት ዋነኛ ተልዕኮአቸው 
እንደመሆኑ መጠን ወጣቶችንም ሆነ መላውን ምዕመን 
በማስተባበር፤ ምቹ ሁኔታዎችን በመፍጠር በዘላቂነት የዜጎች 
ህይወት እንዲለወጥ  ሊተጉ እንደሚገባ ኡስታአስ ኑሩ 
አሳስበዋል። 

“የእምነት አባቶቹ እንደተናገሩት፤  ለረመዳን የተፈቱ 
እጆች በቀጣይነት የሌሎችን ህይወት ሊታደጉ ይገባል። 
በተለይ ቤትና ልብስ የደበቃቸው አግኝተው ያጡ 
የሕብረተሰብ ክፍሎች ከገቡበት ችግር ልናወጣቸው 
ይገባል። 

በረከት ደግሞ ለሰው ልጆች የሕይወት ጉዞ እጅግ አስፈላጊ 
ነገሮች ናቸው። ሰላም ኑሮን ያጣፍጣል፤ እዝነት የእርስ በርስ 
ግንኙነትን የሠመረ ያደርጋል፤ በረከት ደግሞ የኑሮን ጉድለት 
ይሞላል። ይህ እንዲሆን ግን ከምንም በላይ ሦስቱን ጸጋዎችን 
መቀበል የሚያስችል ዝግጁ የሆነ ልብ ያስፈልጋል።

የዘንድሮውን ዒድ አልፈጥር ስናከብር ስለ ሰላም፣ ስለ 
ፍቅር፣ በአንድነት ስለመቆምና ስለወንድማማችነት እያሰብን 
መሆን እንዳለበት የተናገሩት ጠቅላይ ሚኒስትር ዐቢይ 
አሕመድ፤በአንድነትና በጋራ መቆም የሚጠቅመው ለጸሎት 
ብቻ ሳይሆን እንደ ሃገር የሚገጥሙ ፈተናዎችን በድል 
ለመሻገርም አብሮ መቆም እንደሚያስፈልግ ገልጸዋል። 

በተለይ በዚህ ወቅት እኛ ኢትዮጵያውያን ከምንጊዜው 
በላይ አንድነትን አጠንክረን የምንቆምበት ጊዜ ላይ ነን ያሉት 
ጠቅላይ ሚኒስትሩ፤ ሀገራችን ሽግግር ላይ ናት። ከጉስቁልና 
ወደ ብልጽግና ለመሻገር ከአያሌ ዕንቅፋቶች ጋር የሞት ሽረት 
ትግል እያደረገች ነው። ትግሉን በአሸናፊነት ለመወጣት እኛ 
ልጆችዋ በየትግል መስኩ የድክመቶቻችንን ቀዳዳ ለመድፈንና 
ከችግሮቻችን በላይ ለመሆን ተግባብተን በጋራ መቆም 
ይኖርብናል። ወደ ከፍታው መውጣት የምንችለው በመጓተት 
ሳይሆን በመደጋገፍ፣ በንትርክ ሳይሆን በሰከነ መልኩ 
በመመካከር  መሆን እንደሚኖርበት ተናግረዋል።

እንደ ጠቅላይ ሚኒስትሩ ገለጻ፤ በነቢዩ ዘመን ገናና የነበርን 
ሕዝቦች ዛሬ የኋላቀርነትን ካባ ስንለብስ ያሳዝናል። ለነቢዩ 
ዘመዶችና ተከታዮቻቸው መጠለያና መሸሸጊያ የሆንን ሕዝቦች 

ዛሬ የገዛ ወንድም እኅቶቻችንን ከየመንደሮቻችን ለማስወጣት 
እጃችን ሲነሣ ደስ አይልም፤ ስለ ሐቅና እውነተኛነታችን 
የተመሰከረልን ሕዝቦች አንደበታችን ለቅጥፈት መከፈቱ፤ 
ጆሯችን በፕሮፓጋንዳ ወሬ መፈታቱ ያስተዛዝባል። እንዲህ 
ያሉት እኩይ ጠባዮች አይጠቅሙንምና ዛሬውኑ አሽቀንጥረን 
እንጣላቸው፤ ወደ ከፍታችን የሚመልሱንን መልካም 
ባህርያትን ለመላበስም ከአሁኑ መትጋት እንጀምር ነው 
ያሉት።

ሰላም የልቡና መስማማትን፣ ከሌሎች ጋር ተስማምቶ 
መኖርን እና ከፈጣሪ ጋር ታርቆ መኖርን ይጠይቃል ያሉት 
ጠቅላይ ሚኒስትሩ፤ እነዚህ ሦስቱ ተሟልተው ባልተገኙበት 
ሁኔታ ሰላም አይጸናም። የሮመዳን ወርና የዒድ አልፈጥር 
በዓል የሚያስገኙልን እነዚህን ሦስቱን የሰላም አላባዎችን ነው 
ብለዋል።

ከትናንት ይልቅ ነገን፣ ካለፈው ይልቅ ዛሬን ተስፋ አድርጎ 
መነሣት እንደሚያስፈልግ አመልክተው፤ የፈጣሪን በረከት 
እንዳንጠቀም የሚጋረጡብንን ፈተናዎች ለማሸነፍ ቆርጠን 
መነሣት አለብን ነው ያሉት ጠቅላይ ሚኒስትሩ።

ሀገራችንን የሚያጸኗት ሰላም፣ እዝነትና በረከት ናቸው። 
ሰላም ኑሮን ያጣፍጣል፤ እዝነት የእርስ በርስ ግንኙነትን 
የሠመረ ያደርጋል፤ በረከት ደግሞ የኑሮን ጉድለት ይሞላል። 
ብለው፤ ለሰላም፣ ለእዝነትና ለበረከት ብቻ እጆቻችንን 
እንድንዘረጋና ልቦቻችንን እንድንከፍት አደራ እላለሁ ሲሉ 
ጥሪ አቅርበዋል።

“ሰላም፣ እዝነትና በረከት  ለሰው...

ዜና

ከ1ኛው ገፅ የዞረ

ፋንታነሽ ክንዴ

አዲስ አበባ፡- የአዲስ አበባ ከተማ አስተዳደር 
1444ኛውን የኢድ አልፈጥር ምክንያት በማድረግ ለ71 
ሺ 314 በዝቅተኛ ኑሮ ደረጃ ውስጥ ለሚገኙ የህብረተሰብ 
ክፍሎች ማዕድ አጋርቷል።

የአዲስ አበባ ከተማ አስተዳደር ከንቲባ አዳነች አቤቤ 
ትናንት በመርሃግብሩ ሲካሄድ ባስተላለፉት መልእክት   
እንደገለጹት፤ የማዕድ ማጋራቱ ለዜጎች ያለንን ፍቅር 
የምንገልጽበት ነው።

ከዚህ ቀደም ለአፍጥር እንዲሆን ከተማ አስተዳደሩ 
ማዕድ ማጋራቱን አስታውሰው፤በየበዓላቱ የሚደረጉ ማዕድ 
የማጋራት ተግባራት ለበዓል መዋያ ብቻ ሳይሆን ዝቅተኛ 
ኑሮ ደረጃ ላይ የሚገኙ ዜጎችን ኑሮ ጫና ለማቃለል ያለመ 
ነው።አስተዳድሩ በተለያዩ አካባቢዎች የሚገኙ ዝቅተኛ 
ገቢ ያላቸውን ወገኖች በማስፈጠር አጋርነቱንና አብሮነቱን 
ሲያሳይ  ቆይቷል ብለዋል።

በኢድ አልፈጥር በዓልም ልክ እንደ ረመዳን ወቅት 
መተሳሰብና መረዳዳቱ መቀጠል  እንዳለበት ጠቁመው፤ 
ከበዓሉ በኋላም ያለንን ማካፈልና ሌሎችን የማገዝ ተግባር 
ተጠናክሮ ሊቀጥል ይገባል። 

ከንቲባዋ ለመላው ሙስሊም ማህበረሰብም መልካም  
የኢድ አልፈጥር በዓል እንዲሆን ተመኝተዋል።

ማዕድ ማጋራቱ እንዲሳካ ድጋፍ ላደረጉ ወገኖች ምስጋና 
ያቀረቡት ከንቲባዋ፤ አንዳችን ለአንዳችን ያለንን ሀብት፣ 
ጉልበትና ፍቅር ለሌሎች ስናጋራ የማንሻገረው ችግር  ስለሌለ 
በበዓላት አጽዋማት ወቅት ብቻ ሳይሆን ዘወትር ሌሎችን 
ወገኖችን ማስታወስና መደገፍ ተግባርን ባህል ልናደርገው 
እንደሚገባ አሳስበዋል። 

የአዲስ አበባ ከተማ አስተዳደር የህብረተሰብ ተሳትፎና 
በጎፈቃድ ኮሚሽን ኮሚሽነር አቶ አብርሃም ታደሰ 
በበኩላቸው፤ በከተማ አስተዳደሩ የበጎ ፈቃድ አገልግሎት 
ዓመቱን ሙሉ የሚከናወን ተግባር ነው።

 በከተማ ደረጃ የኢድ አልፈጥር በዓል ምክንያት 
በማድረግ ለ71 ሺ314 በዝቅተኛ ኑሮ ደረጃ ውስጥ ለሚገኙ 

ማህሌት አብዱል

አዲስ አበባ፡- በመላ ሀገሪቱ በቅዱሱ የረመዳን ወር 
ለተቸገሩ ወገኖች ድጋፍ ሲያደርጎ የነበሩ የሕብረተሰብ 
ክፍሎች የእርዳታ እጃቸውን በዘላቂነት ሊዘረጉ እንደሚገባ 
የሲር ለና በጎ አድራጎት  ድርጅት መስራች ኡስታዝ ኑሩ 
ቱርኪ አስታወቁ። 

ኡስታዝ ኑሩ ቱርኪ ለአዲስ ዘመን ጋዜጣ 
እንዳስታወቁት፤ በቅዱስ የረመዳን ወር በመላ ሃገሪቱ 
ሲካሄድ የቆየው የበጎ አድራጎት ሥራ ይበል የሚያሰኝና 
ከሌሎች ጊዜያት በላቀ በችግር ውስጥ ላሉ ዜጎች ተደራሽ 
መሆን የተቻለበት ነው። ይሁንና  የችግረኛ ዜጎችን ህይወት 
በዘላቂነት ለመታደግና ኑሯቸውን ለመለወጥ የበጎ አድራጎት 
ስራው በአንድ ወር አልያም በቀናት ብቻ ተወስኖ መቅረት 
አይገባውም።

ከበጎ አድራጎት ሥራ ጋር ተያይዞ የተሳሳቱ 
አመለካከቶችና አካሄዶችን በግላቸው ማስተዋላቸውን 
የሚናገሩት ኡስታዝ ኑሩ፣ ጊዜን ጠብቆ የሚደረጉ የዘመቻ 
ድጋፍ ስራዎች የህዝብን ችግር በዘላቂነት ለመፍታት 
የማያስችሉ መሆናቸውን አስረድተዋል። 

‹‹በተለይም የሃይማኖት አባቶች ብዙ ጊዜ ለበጎ 
አድራጎት ስራ ሲበረታቱ የምናየው በዓላትን ጠብቀው ነው። 
ይህ ተገቢ አይደለም። ምክንያቱም የሰው ልጅ ምንጊዜም 
ቢሆን የሚበላው ያስፈልገዋል። አላህ ሁልጊዜ እያካፈልን 
እንድንኖር ነው እንጂ ያስተማረን በዓልን ወይም ቀን 
ለይታችሁ ብቻ ደግፉ አላለንም›› በማለት አብራርተዋል። 

አክለውም ‹‹በእስልምና አስተምህሮ  በረመዳን  ወቅት 
የበጎ አድራጎት  ሞቅ ባለ መልኩ የሚካሄድበት ምክንያት 
ቅዱስ ቁርዓን እንደሚለው ከእያንዳንዱ ዘካ ወይም 
ድጋፋችን  የምናገኘው ምንዳ (ደመወዝ) ከሌላው ጊዜ እጥፍ 
ተደርጎ በአላህ ዘንድ የሚቆጠርልን በመሆኑ ነው›› ብለዋል። 

የአዲስ አበባ አስተዳደር ከ71 ሺህ 
በላይ ለሆኑ ዜጎች ማዕድ አጋራ

“ለረመዳን የተፈቱ እጆች በቀጣይነት የሌሎችን ህይወት 
ሊታደጉ ይገባል”

ኡስታዝ ኑሩ ቱርኪ  
የሲር ለና  በጎ አድራጎት ድርጅት  መስራች

ቃልኪዳን አሳዬ

አዲስ አበባ፡- ከደቡብ ክልል ህዝበ ውሳኔ ጋር በተያያዘ 
በወላይታ ዞን በተከሰተው የሕግ ጥሰት 136 ተጠርጣሪዎች 
ተለይተው 93ቱ በቁጥጥር ስር መዋላቸውን የፍትህ 
ሚኒስቴር ገለፀ።

የፍትህ ሚኒስቴር ዴኤታ ፍቃዱ ፀጋ እና በፌደራል 
ፖሊስ ወንጀል ምርመራ ቢሮ የወንጀል ምርመራ ኦፕሬሽን 
መምሪያ ሃላፊ ሙሊሳ አብዲሳ በጋራ በሰጡት መግለጫ፤ 
ከምርጫ ቦርድ የቀረበውን ጥቆማ መሰረት በማድረግ 
በወላይታ ዞን በተፈጸመው የሕግ ጥሰት ላይ የተደረገውን 
ምርመራ ውጤት ይፋ አድርገዋል።

ለምርመራው ሁለት ግብረ ሀይል ተቋቁሞ ሲሰራ 
እንደነበረ አቶ ሙሊሳ ገልጸው፤ በአዲስ አበባ ሰባት አባላት 
ያሉት ከፍትሕ ሚኒስቴር፣ ከፌዴራል ፖሊስ፣ ከደቡብ ክልል 
ፓሊስና ከክልሉ ዐቃቤ ሕግ ጋር በጋራ እንዲሁም በወላይታ 
ዞን 23 አባላትን የያዘ ቡድን በአንድ ወር ጊዜ ውስጥ ተቋቁሞ 
የደረሰበትን ውጤት ሲሰራ መቆየቱን ሚኒስትር ዴኤታው 
ገልጸዋል።

በውጤቱም የተፈጠረውን የህግ ጥሰት ለማጣራት 
የተቋቋመው ግብር ሃይል 451 ከሚሆኑ የተለያዩ ግለሰቦች 
ቃል በመቀበል  የሰውና የሰነድ ማስረጃዎችን መሰረት 
በማድረግ 136 ተጠርጣሪዎች መለየታቸውን አቶ ፍቃዱ 
አስታውቀዋል።

በአጠቃላይ ከተለዩት ተጠርጣሪዎች ውስጥ 93ቱ 
በቁጥጥር ስር መዋላቸውን ገልጸው፣ ቀሪ 43 ተጠርጣሪዎች 
ደግሞ ክትትል ተደርጎ ወደ ተጠያቂነት እንዲመጡ 
ይደረጋልም ብለዋል። 

ከተያዙ ሰዎች መካከል በወረዳና ቀበሌ የሚገኙ 18 
የመንግሥት ኃላፊዎች መኖራቸውን ጠቁመው፤ ከ118 
የምርጫ አስፈፃሚዎች መካከል 75ቱ በቁጥጥር ስር 
መዋላቸውንና ቀሪዎቹን በቁጥጥር ስር ለማዋል ጠንካራ ስራ 

እየተከናወነ መሆኑን ገልጸዋል።
ከምርጫ ሕግ ጥሰቶቹ መካከል መራጮች በአካል 

ተገኝተው ድምፅ ያልሰጡ ሰዎችን ፊርማ በማስመሰል 
ካርዱን ወደ ኮሮጆ መክተት፣ ያልተመዘገቡ መራጮችን 
ማካተትና ሌሎችም የምርጫ መጭበርበሮች እንደነበሩ አቶ 
ፍቃዱ አስታውቀዋል።

በዞኑ በ357 የምርጫ ጣቢዎች፣ በ14 ወረዳዎችና በ8 
የምርጫ ማዕከላት ላይ የሕግ ጥሰት የተፈፀመ ሲሆን፤ 
ምርመራው ተጠናክሮ እንደሚቀጥል ተናግረዋል።

የሕግ ጥሰቱ ዜጎች ሕገ-መንግሥታዊ መብታቸውን 
እንዲነፈጉ አድርጓል፤ እንዲሁም ብሔራዊ ምርጫ ቦርድ 
ለዞኑ የመደበው 205 ሚሊየን ብር በጀትም ባክኗል ሲሉ 
የፍትሕ ሚኒስትር ዴኤታው ተናግረዋል።  

የኢትዮጵያ ብሔራዊ ምርጫ በወላይታ ዞን የተደረገው 
ሕዝበ ውሣኔ የሂደቱን ሕጋዊነት ለማረጋገጥ አዳጋች 
ሁኔታ መፈጠሩንና በምርጫ ሕጉና አግባብነት ባላቸው 
መመሪያዎች መሠረት እንደ ከባድ የአሠራር ጥሠት 
የሚቆጠሩ ተግባራት በመገኘታቸው ተጨማሪ ምርመራ 
እንዲደረግ ጠይቆ እንደነበር አቶ ፍቃዱ አስታውሰዋል።

ርምጃው የተወሰደው በዞኑ የተደረገውን ሕዝበ ውሳኔ 
ድምፅ ውጤት ውድቅ መደረጉን ተከትሎ ነው ያሉት አቶ 
ፍቃዱ፤ የሕግ የበላይነትን ለማረጋገጥ በዚህ ሂደት ውስጥ 
የተሳተፉት አካላት ተገቢው ቅጣት እንዲያገኙ ይደረጋልም 
ብለዋል።  

በሕዝበ ውሳኔው ምርጫ የሕግ ጥሰት ተሳትፈዋል 
ያላቸውን ተጠርጣሪዎች ኅብረተሰቡ ጥቆማ እንዲሰጥም 
ጥሪ አቅርበዋል።

የኢትዮጵያ ብሔራዊ ምርጫ ቦርድ ጥር 29 ቀን 2015 
ዓ.ም በደቡብ ክልል ስድስት ዞኖችና አምስት ልዩ ወረዳዎች 
ሕዝበ ውሳኔ አካሂዶ ውጤቱን ይፋ ባደረገበት ወቅት 
ከምርጫ ሕግ ጥሰት ጋር በተያያዘ የወላይታ ዞን የሕዝበ 
ውሳኔ ውጤትን አለመቀበሉን ማሳወቁ የሚታወስ ነው።

ከሕዝበ ውሳኔው ጋር በተያያዘ በህግ ጥሰት 
የተጠረጠሩ  93 ሰዎች በቁጥጥር ስር ዋሉ

የህብረተሰብ ክፍሎች ማዕድ የማጋራት ሥራ ተሠርቷል 
ያሉት ኮሚሽነሩ፤ የተደረገው ድጋፍም 252 ሚሊዮን 
94ሺ990 ብር የሚያወጣ ነው።

ድጋፉን በማስተባባርና ለህብረተሰቡ እንዲደርስ 
ለማድረግም ከ7ሺ 300 በላይ በጎ ፈቃደኖች መሳተፋቸው 
ተገልጿል።

ከተማ አስተዳደሩ የትንሳኤ በዓልንና የኢድ አልፈጠር 
በዓልን ምክንያት በማድረግ በአጠቃላይ ከ320 ሺ በላይ 
ዜጎች ማዕድ ማጋራቱ ተጠቁሟል።

አስተያየታቸውን ለኢትዮጵያ ፕሬስ ድርጅት የሰጡ 
የድጋፉ ተጠቃሚዎች በተደረገላቸው ድጋፍ መደሰታቸውን 
ገልጸው፤ ከተማ አስተዳደሩ ላደረገላቸው ድጋፍ ምስጋና 
አቅርበዋል። 

በረመዳን ወቅት ማንኛውም ሙስሊም ዘካ የመስጠት 
ግዴታ ስላለበት በተለየ መልኩ ድጋፍ ቢያደርግም አማኙ 
አመቱንም ሙሉ ያለውን በማካፈልና ድጋፍ በማድረግ 
የበኩሉን አስተዋፅኦ እንዲያበረክት የሚጠበቅበት መሆኑን 
አስገንዝበዋል።

በተለይም የእምነት ተቋማት ዋነኛ ተልዕኮአቸው 
እንደመሆኑ መጠን ወጣቶችንም ሆነ መላውን ምዕመን 
በማስተባበር፤ ምቹ ሁኔታዎችን በመፍጠር በዘላቂነት የዜጎች 
ህይወት እንዲለወጥ  ሊተጉ እንደሚገባ ኡስታአስ ኑሩ 
አሳስበዋል። 

“የእምነት አባቶቹ እንደተናገሩት፤  ለረመዳን የተፈቱ 
እጆች በቀጣይነት የሌሎችን ህይወት ሊታደጉ ይገባል። 
በተለይ ቤትና ልብስ የደበቃቸው አግኝተው ያጡ 
የሕብረተሰብ ክፍሎች ከገቡበት ችግር ልናወጣቸው 
ይገባል። 

በረከት ደግሞ ለሰው ልጆች የሕይወት ጉዞ እጅግ አስፈላጊ 
ነገሮች ናቸው። ሰላም ኑሮን ያጣፍጣል፤ እዝነት የእርስ በርስ 
ግንኙነትን የሠመረ ያደርጋል፤ በረከት ደግሞ የኑሮን ጉድለት 
ይሞላል። ይህ እንዲሆን ግን ከምንም በላይ ሦስቱን ጸጋዎችን 
መቀበል የሚያስችል ዝግጁ የሆነ ልብ ያስፈልጋል።

የዘንድሮውን ዒድ አልፈጥር ስናከብር ስለ ሰላም፣ ስለ 
ፍቅር፣ በአንድነት ስለመቆምና ስለወንድማማችነት እያሰብን 
መሆን እንዳለበት የተናገሩት ጠቅላይ ሚኒስትር ዐቢይ 
አሕመድ፤በአንድነትና በጋራ መቆም የሚጠቅመው ለጸሎት 
ብቻ ሳይሆን እንደ ሃገር የሚገጥሙ ፈተናዎችን በድል 
ለመሻገርም አብሮ መቆም እንደሚያስፈልግ ገልጸዋል። 

በተለይ በዚህ ወቅት እኛ ኢትዮጵያውያን ከምንጊዜው 
በላይ አንድነትን አጠንክረን የምንቆምበት ጊዜ ላይ ነን ያሉት 
ጠቅላይ ሚኒስትሩ፤ ሀገራችን ሽግግር ላይ ናት። ከጉስቁልና 
ወደ ብልጽግና ለመሻገር ከአያሌ ዕንቅፋቶች ጋር የሞት ሽረት 
ትግል እያደረገች ነው። ትግሉን በአሸናፊነት ለመወጣት እኛ 
ልጆችዋ በየትግል መስኩ የድክመቶቻችንን ቀዳዳ ለመድፈንና 
ከችግሮቻችን በላይ ለመሆን ተግባብተን በጋራ መቆም 
ይኖርብናል። ወደ ከፍታው መውጣት የምንችለው በመጓተት 
ሳይሆን በመደጋገፍ፣ በንትርክ ሳይሆን በሰከነ መልኩ 
በመመካከር  መሆን እንደሚኖርበት ተናግረዋል።

እንደ ጠቅላይ ሚኒስትሩ ገለጻ፤ በነቢዩ ዘመን ገናና የነበርን 
ሕዝቦች ዛሬ የኋላቀርነትን ካባ ስንለብስ ያሳዝናል። ለነቢዩ 
ዘመዶችና ተከታዮቻቸው መጠለያና መሸሸጊያ የሆንን ሕዝቦች 

ዛሬ የገዛ ወንድም እኅቶቻችንን ከየመንደሮቻችን ለማስወጣት 
እጃችን ሲነሣ ደስ አይልም፤ ስለ ሐቅና እውነተኛነታችን 
የተመሰከረልን ሕዝቦች አንደበታችን ለቅጥፈት መከፈቱ፤ 
ጆሯችን በፕሮፓጋንዳ ወሬ መፈታቱ ያስተዛዝባል። እንዲህ 
ያሉት እኩይ ጠባዮች አይጠቅሙንምና ዛሬውኑ አሽቀንጥረን 
እንጣላቸው፤ ወደ ከፍታችን የሚመልሱንን መልካም 
ባህርያትን ለመላበስም ከአሁኑ መትጋት እንጀምር ነው 
ያሉት።

ሰላም የልቡና መስማማትን፣ ከሌሎች ጋር ተስማምቶ 
መኖርን እና ከፈጣሪ ጋር ታርቆ መኖርን ይጠይቃል ያሉት 
ጠቅላይ ሚኒስትሩ፤ እነዚህ ሦስቱ ተሟልተው ባልተገኙበት 
ሁኔታ ሰላም አይጸናም። የሮመዳን ወርና የዒድ አልፈጥር 
በዓል የሚያስገኙልን እነዚህን ሦስቱን የሰላም አላባዎችን ነው 
ብለዋል።

ከትናንት ይልቅ ነገን፣ ካለፈው ይልቅ ዛሬን ተስፋ አድርጎ 
መነሣት እንደሚያስፈልግ አመልክተው፤ የፈጣሪን በረከት 
እንዳንጠቀም የሚጋረጡብንን ፈተናዎች ለማሸነፍ ቆርጠን 
መነሣት አለብን ነው ያሉት ጠቅላይ ሚኒስትሩ።

ሀገራችንን የሚያጸኗት ሰላም፣ እዝነትና በረከት ናቸው። 
ሰላም ኑሮን ያጣፍጣል፤ እዝነት የእርስ በርስ ግንኙነትን 
የሠመረ ያደርጋል፤ በረከት ደግሞ የኑሮን ጉድለት ይሞላል። 
ብለው፤ ለሰላም፣ ለእዝነትና ለበረከት ብቻ እጆቻችንን 
እንድንዘረጋና ልቦቻችንን እንድንከፍት አደራ እላለሁ ሲሉ 
ጥሪ አቅርበዋል።

“ሰላም፣ እዝነትና በረከት  ለሰው...

• አልማዝ አያሌው

የዘንድሮውን ዒድ አልፈጥር ስናከብር ስለ ሰላም፣ 
ስለ ፍቅር፣ በአንድነት ስለመቆምና ስለወንድማማችነት 
እያሰብን መሆን አለበት። የእስልምና አባቶች የዒድ 
ሶላትን በጀመዓ ስለመስገድ ተገቢነት ሲያስረዱ፣ 
“የአላህ (ሱ.ወ) እጅ ሰብሰብ ባሉ ሰዎች መሐል ይገኛል” 
የሚለውን የእምነቱን አስተምህሮ ይጠቅሳሉ፡፡ በነጠላ 
ከመስገድ በላይ ሰብሰብ ብሎ አብሮ መስገድ ከፍ 
ያለ ምንዳ ከማስገኘቱ በተጨማሪ የወንድማማችነት 
ስሜት ያጠናክራል፤ ጠላት ሸይጧንንም መግቢያ ቀዳዳ 
ያሳጣል። በዚህም ምክንያት ሕዝበ ሙስሊሙ በስግደት 
ወቅት አቅሙ በፈቀደ ሰብሰብ ማለትን፣ በጋራ መስገድን 
ይመርጣል። 

በአንድነትና በጋራ መቆም የሚጠቅመው ለጸሎት 
ብቻ አይደለም። እንደ ሀገር የሚገጥሙ ፈተናዎችን 
በድል ለመሻገርም አብሮ መቆም ያስፈልጋል። በተለይ 
በዚህ ወቅት እኛ ኢትዮጵያውያን ከምንጊዜው በላይ 
አንድነትን አጠንክረን የምንቆምበት ጊዜ ላይ ነን። 
ሀገራችን ሽግግር ላይ ናት። ከጉስቁልና ወደ ብልጽግና 
ለመሻገር ከአያሌ ዕንቅፋቶች ጋር የሞት ሽረት ትግል 
እያደረገች ነው። 

ትግሉን በአሸናፊነት ለመወጣት እኛ ልጆችዋ 
በየትግል መስኩ የድክመቶቻችንን ቀዳዳ ለመድፈንና 
ከችግሮቻችን በላይ ለመሆን ተግባብተን በጋራ መቆም 
ይኖርብናል። ወደ ከፍታው መውጣት የምንችለው 
በመጓተት ሳይሆን በመደጋገፍ፣ በንትርክ ሳይሆን በሰከነ 
መልኩ በመመካከር ነው።

በነቢዩ ዘመን ገናና የነበርን ሕዝቦች ዛሬ 
የኋላቀርነትን ካባ ስንለብስ ያሳዝናል። ለነቢዩ ዘመዶችና 
ተከታዮቻቸው መጠለያና መሸሸጊያ የሆንን ሕዝቦች 
ዛሬ የገዛ ወንድም እኅቶቻችንን ከየመንደሮቻችን 
ለማስወጣት እጃችን ሲነሣ ደስ አይልም፤ ስለ ሐቅና 
እውነተኛነታችን የተመሰከረልን ሕዝቦች አንደበታችን 
ለቅጥፈት መከፈቱ፤ ጆሯችን በፕሮፓጋንዳ ወሬ 
መፈታቱ ያስተዛዝባል። እንዲህ ያሉት እኩይ ጠባዮች 
አይጠቅሙንምና ዛሬውኑ አሽቀንጥረን እንጣላቸው፤ 
ወደ ከፍታችን የሚመልሱንን መልካም ባህርያትን 
ለመላበስም ከአሁኑ መትጋት እንጀምር። 

የሮመዳን ወር የፈጣሪን ሰላም፣ እዝነትና በረከት 
ተጠይቆ የሚገኝበት ወር እንደሆነ የእምነቱ አስተምህሮ 
ያስረዳል። በዚህ የጾምና የበረከት ወር የተገኘውንም 
ስንቅ ሕዝበ ሙስሊሙ ከዒዱ እለት አንሥቶ እስከ 
ቀጣዩ የሮመዳን ወር ድረስ በዕለት ተዕለት ሕይወቱ 
ውስጥ እየተረጎመው ይቆያል ተብሎ ይታመናል። 
ሰላም፣ እዝነትና በረከት ደግሞ ለሰው ልጆች የሕይወት 
ጉዞ እጅግ አስፈላጊ ነገሮች ናቸው። ሰላም ኑሮን 
ያጣፍጣል፤ እዝነት የእርስ በርስ ግንኙነትን የሠመረ 
ያደርጋል፤ በረከት ደግሞ የኑሮን ጉድለት ይሞላል። ይኽ 
እንዲሆን ግን ከምንም በላይ ሦስቱን ጸጋዎችን መቀበል 
የሚያስችል ዝግጁ የሆነ ልብ ያስፈልጋል።

ሰላም ለሰላም የተዘጋጁ ብቻ ሳይሆን ለሰላም ዋጋ 
የሚከፍሉ ሰዎችን ይፈልጋል።  ጦርነት እንኳን ለሰላም 
ሲባል የሚደረግና ለጠብ ጫሪነት ሲባል የሚደረግ 
በሚል በሁለት ይከፈላል። ለሰላም የሚደረግ ጦርነት 
ዓላማው የሰላም ዕንቅፋቶችን ማስወገድና ሰላም 
የሚበቅልበትን ምድር ማስተካከል ነው። ለጠብ 
ጫሪነት የሚደረግ ጦርነት ግን ዓላማው የበለጠ ጠብንና 
ግጭትን ማባባስ ነው። 

ሰላም የጦርነት ማብቃት ወይም አለመኖር ብቻ 
አይደለም። ሰላም ከጦርነት በመለስ በሆኑ ጉዳዮች 
ሊደፈርስ ይችላል፤ ሰላም የልቡና መስማማትን፣ 
ከሌሎች ጋር ተስማምቶ መኖርን እና ከፈጣሪ ጋር 
ታርቆ መኖርን ይጠይቃል። እነዚህ ሦስቱ ተሟልተው 
ባልተገኙበት ሁኔታ ሰላም አይጸናም። 

የሮመዳን ወርና የዒድ አልፈጥር በዓል 
የሚያስገኙልን እነዚህን ሦስቱን የሰላም አላባዎችን 
ነው። በዕለት ተእለት ሕይወታችን ትግልና ጥረታችን 
እነዚህን ሦስቱን ለማስገኘት የሚችል መሆኑን 
ርግጠኞች መሆን አለብን። ሰላም ከጦርነት በላይ ጀግና 
ይፈልጋል የሚባለው ያለ ምክንያት አይደለም። ጦርነት 
በሌላው ላይ በሚኖር የበላይነት ይደመደማል፤ ሰላም 
የሚሰፍነው ግን በራስ ላይ በሚኖር የበላይነት ነው። 

እዝነት የሰው ልጆችን እርስ በርሳቸው ብቻ ሳይሆን 
ከተፈጥሮም ጋር ተግባብተው እንዲኖሩ የሚያደርጋቸው 

ነው። እዝነት ከራስ ቆርሶ ለሌላው መስጠትን የሚጠይቅ 
ነው። እዝነት ለሌሎች ማዘን፣ መራራትና መጨነቅ 
ነው። የሰው ልጆች የዓለምን ተድላና መከራ በልካቸው 
ተካፍለው፣ ጉድለትን ሞልተውና ድካምን አበርትተው 
መኖር የሚችሉት እዝነት በዓለም ሲሰፍን ብቻ ነው። 
እዝነት በሌለበት ስግብግብነት፣ ጭካኔና ራስ ወዳድነት 
ይሰፍናሉ። ሌብነት፣ ዋልጌነት፣ ጥላቻ፣ ግጭትና 
ጦርነት የእዝነት አለመኖር የሚያበቅላቸው አረሞች  
ናቸው።

በረከት የሁለቱ ትሩፋት ነው። ለሰላማውያን 
ሰዎች፣ እዝነት ገንዘባቸው ለሆኑ ሰዎች በረከት የእነርሱ 
ናት። በረከት ግን የሰዎችን ዝግጅት ትፈልጋለች። 
የሚሠሩ እጆችን፣ የሚታረቁ ልቦችን፣ የሚታገሉ 
ክንዶችን፣ ላብ የሚያፈስሱ ጉልበቶችን፣ የሚጨነቁ 
ጭንቅላቶችን፣ የሚፍጨረጨሩ እግሮችን፣ የሚፈለፍሉ 
ጣቶችን፣ የሚማትሩ ዓይኖችን፣ የሚያዳምጡ ጆሮዎችን 
ይፈልጋል። 

ወጥተንና ወርደን መሬቱን ካላዘጋጀነው ዝናቡ 
ምን ይጠቅማል? መስኖ ጠልፈን ካላመረትንበት፣ 
ግድብ ገንብተን ኤሌክትሪክ ካላመነጨንበት የውሃ 
ማማነታችን ትርጉሙ ምኑ ላይ ነው? ፈትነን መርምረን 
ማዕድኑን ካላወጣነው ምድሩ ምን ይሠራል? በግብርናና 
በኢንዱስትሪ ምርት ሀገሩን ካላጥለቀለቅነው 120 
ሚሊዮን ሕዝብ መያዝ ምን ያተርፋል? ተወዳዳሪና 
ተመራጭ ምርት አምርተን ካልሸጥንበት በአፍሪካ 
ቀንድ መኖር ምን ይፈይዳል?  አልምተንና አውጥተን 
ለቱሪዝም ካላዋልነው ቅርስ፣ ታሪክ፣ ባህልና መልክአ 
ምድር ከዘፈን በቀር ለምን ይጠቅማል? 

የፈጣሪ በረከት የሚሠሩ እጆችን ነው 
የምትጎበኛቸው። በዜሮ ላይ ተጨምራ አታውቅም። 
ከሰነፎች ጋር ተገኝታ አታውቅም። ከታካቾች ጋር 
ውላ አታውቅም። ፈጣሪ የሰማዩንም የገጸ ምድሩንም፣ 
የከርሰ ምድሩንም ሀብት አትረፍርፎልናል። በአራቱም 
የሀገሪቱ አቅጣጫዎች የሚፈስሱ ወንዞችን እንደ መቀነት 
አስታጥቆናል። አራቱንም የአየር ንብረቶች አጎናጽፎናል። 
ከርሰ ምድሩን በማዕድናት ሞልቶታል። ገጸ ምድሩን 
በዕጽዋትና በአትክልት ዓይነት አሸብርቆታል።

እንግዲህ የቀረ ነገር ቢኖር የእኛ ተግባብቶና 
ተስማምቶ መኖር ነው። ከትናንት ይልቅ ነገን፣ ካለፈው 
ይልቅ ዛሬን ተስፋ አድርጎ መነሣት ነው። የፈጣሪን 
በረከት እንዳንጠቀም የሚጋረጡብንን ፈተናዎች 
ለማሸነፍ ቆርጠን መነሣት አለብን። ፈተናዎቻችን 
የሚሸነፉት ዐቅማችንን ዐውቀን ራሳችንን መግዛት 
በቻልንበት ልክ ነው፤ ለዚህም ጾሙ  ያጎናጸፈንን 
ዐቅምና ልምድ ልንጠቀምበት እንችላለን። 

ከፀሐይ መውጣት እስከ ፀሐይ መግባት መጾም 
ራስን የመግዛት ውጤት ነው፤ የሚያጓጉና የሚያባብሉ 
ነገሮችን ለዓላማ ሲሉ እምቢ የማለት ውጤት፤ 
ስሜትን የማሸነፍ ውጤት። ነገሮች ወደሚወስዱን 
ሳይሆን እኛ ልንሄድበት ወደምንፈልገው መንገድ 
ለመጓዝ የመወሰን ዐቅም ነው። ይኼንን ዐቅም ወደ 
ብልጽግና ለምናደርገው ሽግግር ትልቅ ግብዓት አድርገን 
ልንጠቀመው እንችላለን። እኛ ሀገር አለን። ሀገራችን 
ሰው እንዲኖራት እናድርግ።

ኃላፊነት በማይወስዱ፣ የት እንዳሉ በማይታወቁ፣ 
እንጀራ ሲጋገር በማይኖሩ፣ እንጀራ ሲበላ ግን ሌላውን 
ሁሉ ገፍተው እጃቸውን በሚዘረጉ፣ ከጤናችን ሳይሆን 
ከቁስላችን በሚያተርፉ፣ ከወዳጅ ይልቅ ጠላት 
ለመፍጠር በተሰለፉ ኃይሎች አንመራ። የእነርሱ 
ዓላማቸው ሰላምን፣ እዝነትንና በረከትን ከሀገራችን 
ማጥፋት ነውና።

ሀገራችንን የሚያጸኗት ሰላም፣ እዝነትና በረከት 
ናቸው። ሰላም ህልውናዋን ያጸናዋል። እዝነት ሕዝቦቿ 
ተከባብረው፣ ተፈቃቅደው፣ ተስማምተውና ተቻችለው 
እንዲኖሩ ያደርጋሉ። ለሰላም፣ ለእዝነትና ለበረከት ብቻ 
እጆቻችንን እንድንዘረጋና ልቦቻችንን እንድንከፍት 
አደራ እያልኩ በድጋሚ መልካም የዒድ አልፈጥር በዓል 
እንዲሆን እመኛለሁ።

ዒድ ሙባረክ!
ኢትዮጵያ በልጆቿ ጥረት ታፍራና ተከብራ 

ለዘላለም ትኑር!!
ፈጣሪ ኢትዮጵያና ሕዝቦቿን ይባርክ!

ሚያዝያ 12/ 2015 ዓ.ም

ለ1ሺህ 444ኛው የዒድ አል ፈጥር 
በዓል የጠቅላይ ሚኒስትር ዐቢይ አሕመድ 

የእንኳን አደረሳችሁ መልዕክት!

ሙስሊሞች የርኅራሔ ፤የደግነት ፤የመረዳዳት እና የፍቅር ወር የሆነውን የሮመዳንን የጾም ጊዜ ሲጨርሱ 

የኢድ በዓል ቦታውን ይረከባል፡፡ ኢድ የሮመዳን ጾም የፍቺ በዓል ነው፡፡ ኢድ ማለት ደስታ ማለት ነው። 

ሙስሊሞች ለአንድ ወር ያህል በትጋት ሲያከናወኑት የነበረውን የጾም ጊዜ ጨርሰው በዓላቸውን የሚያከብሩበት 

የደስታ ወቅት ነው፡፡ በዚህ የደስታ በዓል ላይ ወዳጅ ከወዳጁ ይጠያየቃል፤ የተራቡና የታረዙ ወገኖች ይጎበኛሉ፤ 

ሁሉም ያለውን ያካፍላል፤ ደስታ በሁሉም ቤት ይገባል፡፡

ዛሬ የሚከበረውም 1444ኛውን የኢድ በዓል እነዚህን እሴቶች ተላብሶ የሚከበር ነው፡፡ ምክንያቱም ኢድ-

የደስታ በዓል ነው፡፡ ኢድ አልፈጥር የቅዱሱ ረመዳን ወር ፆም መፍቻ በዓል በመሆኑ በጾም ውስጥ ከምግብና 

ከመጠጥ እንዲሁም ከአላስፈላጊ ተግባራት ተቆጥቦ የቆየ ሰውነት ወደ ተለመደው የአመጋገብ ሥርዓት 

የሚመለሰብት፤ እና ይህንኑም ከወዳጅ ዘመድ ጋር ማዕድ አብሮ በመቋደስ በደስታ የሚዋልበት ቀን ነው፡፡ 

በተለይም ልጆች እና ሴቶች ባማሩ ልብሶች አሸብርቀው የበዓሉ ድምቀት ሆነው ስለሚውሉ የበዓሉን ደስታ 

እጥፍ ድርብ ያደርገዋል፡፡

ኢድ፣ የአብሮነት በዓል ነው፡፡  ኢድ ወዳጅ ዘመድ ተሰባስቦ በዓሉን በጋራ የሚያሳልፍበት የፍቅር በዓል ነው፡፡ 

ከዚህ በሻገር ግን በኢትዮጵያ ያለው የኢድ አከባበር ለየት የሚልባቸው እሴቶች አሉት፡፡ ይሄም ኢትዮጵያ ከጥንት 

ጀምሮ የተለያዩ እምነቶችን በፀጋ የተቀበለች እና የተለያዩ እምነት ተከታዮችም ተከባብረው የሚኖሩባት የተለየች 

ሀገር ከመሆኗ ጋር የሚገናኝ ነው፡፡ ኢድን በመሳሰሉ የበዓል ወቅት ደግሞ በክርስትና በዓላት እንደሚደረገው 

ሁሉ የክርስትና እምነት ተከታዮች የሆኑ ጎረቤቶችን በመጥራት በዓሉን በጋራ ማሳለፍ የተለመደ ነው፡፡ ይህ አንዱ 

የኢትዮጵያውያን ዕሴት ሲሆን፤ ለዘመናትም ሲወርድ ሲዋረድ ዛሬ ላይ የደረሰ ድንቅ መገለጫችን ነው፡፡

ከበዓሉ አንድ ቀን አስቀድሞም ክርስቲያን ወንድሞችና እህቶች የኢድ ሶላት መስገጃ ቦታን ለሕዝበ ሙስሊሙ 

በማፅዳት በኢትዮጵያኖች መካከል ያለውን አንድነትና መከባበር በተግባር አሳይተዋል፡፡ በመሆኑም ይህ አኩሪ 

በዓላችን ከኢድም በኋላ ባሉት ቀናት ጭምር ተጠናክሮ ሊቀጥል የሚገባው ነው፡፡

ኢድ የስጦታ እና የመረዳዳት በዓል ነው፡፡ የኢድ በዓል ሲከበር ሰዎች ስጦታ በመለዋወጥ ፍቅርና 

አክብሮታቸውን ይገልጻሉ፡፡ እንኳን አደረሳችሁ ይባባላሉ፡፡ ከዚሁ ጎን ለጎንም ያጡና የተቸገሩ ወገኖችን 

መርዳት አንዱ የበዓሉ ዕሴት ነው፡፡ የእስልምና እምነት በኢድ ወቅት ድሆችን ከሚያስብበትና በዓሉንም በደስታ 

እንዲያሳልፉ በአማኞች ላይ ግዴታ ከጣለባቸው ትዕዛዞች አንዱ ላጡና ለተቸገሩ ወገኖች የሚደረግ ድጋፍ 

ዘካተል ፊጥር ይባላል፡፡

የእምነቱ ተከታዮች በጋራ የሰላት ሥነሥርዓት ወደ ሚያካሂዱበት ቦታ ከመሄዳቸው በፊት ለተቸገሩ ወገኖች 

የዘካተል ፊጥር  እርዳታ ማድረግ ግዴታቸው ነው፡፡ ይህ መሆኑ ደግሞ በችግር ላይ ያሉ ወገኖች የኢድን በዓል 

እንደሌሎች ወገኖቻቸው ሁሉ በደስታ እንዲያሳልፉ የሚያደርጋቸው ነው፡፡

በአጠቃላይ ኢድ የመረዳዳት በዓል በመሆኑ ከዚህ በሻገር እንደሀገር ትልቅ ፋይዳ ያለው በዓል ነው፡፡ 

በተለይም በአሁኑ ወቅት በፀጥታ ችግር ከቤት ንብረታቸው የተፈናቀሉና የተሰደዱ በርካታ ወገኖች አሉ፡፡ በሌላ 

በኩል በድርቅ የተጎዱ ወገኖችም አሉ፡፡ በተለይ በሰሜኑ የሀገሪቱ ክፍል ጦርነት ካሳደረባቸው ጠባሳ ያላገገሙ 

ወገኖች በችግር ውስጥ ስለሚገኙ እነዚህን ወገኖች መደገፍና ተባብሮ ወደ ቀድሞ ሕይወታቸው መመለስ አንዱ 

በኢድ ወቅት የሚከወን ተግባር ሊሆን ይገባል፡፡

የኢድ በዓል አንዱ መገለጫ ሃብት ካላቸው ሰዎች የሚሰበሰብ ዘካ(ምፅዋት) ለድሆች የሚከፋፈልበት ወቅት 

ስለሆነ ይህንን መልካም አጋጣሚ በመጠቀም እንደ ሀገር በችግር ውስጥ ያሉ ወገኖችን ጫና ማቃለል ይገባል፡፡ 

ሙስሊሙ ማኅበረሰብ ኮቪድ 19 አስከትሎት የነበረው ቀውስ ከሌሎች ወገኖች ጋር በመተባባር ወረርሽኙ የከፋ 

ጉዳት ሳያስከትል  ችግሩን ማለፍ እንደተቻለ ሁሉ፤ በዚህ ወቅትም በተለያዩ የሀገሪቱ ክፍል ቤት ንብረታቸውን 

ትተው የተሰደዱና የተፈናቀሉ ወገኖችን እንዲሁም በድርቅ የተጎዱ ወገኖቹን በማገዝ ሃይማኖታዊ ግዴታውን 

ሊወጣ ይገባል፡፡ የኢድ-የደስታ፣ የአብሮነት እና የመረዳዳት በዓል መገለጫውም ይሄው ነው፡፡

የመተጋገዝ እሴቶቻችን እንዲዳብሩ……!
ኢድ-የደስታ፣ የአብሮነት እና የመረዳዳት በዓል!

ነፃ ሃሳብ 

በትረ ሙሴ (መልከ ኢትዮጵ)

ሀገር ከምትታፈርባቸው ሁነቶች ውስጥ 
አንዱና ዋነኛው የጠንካራ መከላከያ ሠራዊት 
መኖር ቀዳሚው ነው።  የሀገርን ዘላቂ ሰላምና 

ሉዓላዊነት በሚመለከት ከሰሞኑ የክልል ልዩ ኃይሎች 
በመደበኛ የሠራዊት አደረጃጀት ውስጥ እንዲካተቱ 
የሚያደርግ የትግበራ እንቅስቃሴ መጀመሩ 
ይታወቃል። 

በዚህም መሠረት ከመንግሥት በኩል የተለያዩ 
መግለጫዎች ወጥተዋል።  በክልሎች በ“ልዩ ኃይል” 
ስያሜ የተደራጁ ኃይሎች ወደ ተለያዩና መደበኛ 
የጸጥታ መዋቅሮች እንዲገቡ ያስፈለገበት ዋናው 
ምክንያትና ዓላማ የሀገርን ሉዓላዊነት ከማስጠበቅ 
አንጻር መሆኑ መተማመን ላይ ተደርሷል። ከዚህ 
በዘለለም የሠራዊትን ቁመና ከማጠናከር አኳያ የሀገርን 
አንድነት ለማስጠበቅ እንደሆነ የተለያዩ የፌደራል 
እና የክልል ተቋማት ባለስልጣናት መግለጫዎች 
ጠቁመዋል። 

ከዚህ ጎን ለጎን የክልል ልዩ ኃይል አደረጃጀት 
ሕገ መንግሥቱ እውቅና ያልሰጠው ከመሆኑ 
ጋር ተያይዞ ሲነሱ የነበሩ የሕዝብ ጥያቄዎችንም 
ለመመለስ እንደሆነ ፤የልዩ ኃይሎች ወደ ተለያዩ 
የጸጥታ መዋቅሮች መግባት ሀገርን አንድ ከማድረግና 
ሉዓላዊነትን ከማስጠበቅ አንጻር የላቀ ዋጋ 
እንደሚኖረው ተገልጿል። 

የክልሎችን ልዩ ኃይሎች ሁኔታ፣ ወደ መደበኛው 
የመዋሓዱን አካሄድ፣ ዓላማና ትግበራውን 
አስመልክቶ ከመንግሥት በኩል ተከታታይ መግለጫ 
ወጥቷል፤ ከዚህ ውስጥ  የጠቅላይ ሚኒስትር ዐቢይ 
አሕመድ መግለጫ አንዱ ነው። 

ጠቅላይ ሚኒስትር ዐቢይ በመግለጫቸው 
“ለጋራ ጥቅም ሲባል የክልል ልዩ ኃይሎች ወደ 
ሌሎች የጸጥታ መዋቅር ይገባሉ።  ከዚህ በኋላ 
ክልሎች የፖሊስ ኃይላቸውን አጠናክረው ወንጀልን 
በመከላከልና የአካባቢ ፀጥታን በማስከበር ላይ ብቻ 
ያተኩራሉ።  ከየትኛውም ኃይል የሚሰነዘር፣ የሀገርን 
ድንበር ሕልውናና ሉዓላዊነት የሚዳፈር ኃይል 
ሲነሳ ደግሞ መከላከያ ሠራዊት እርምጃ ይወስዳል።  
ለዚህ የሚሆን አደረጃጀትም በተግባር ላይ ውሏል” 
ማለታቸው ይታወሳል። 

“የክልሎች ፉክክርና ውድድር በልዩ ኃይል 
ግንባታ ሳይሆን በኢኮኖሚ፣ በማኅበራዊ ልማትና 
በዲሞክራሲ እሳቤ ላይ ይሆናል” ያሉ ሲሆን 
“የሚመለከታቸው ተቋማትና ሀገር ወዳድ 
ኢትዮጵያውያን በአጠቃላይ የውሳኔውን ሀገራዊ 
ፋይዳና የሚያስገኘውን ዘላቂ ጥቅም ከግምት 
በማስገባት ለተግባራዊነቱ ርብርብ” እንዲያደርጉ ጥሪ 
አስተላልፈው እንደነበር አይዘነጋም። 

የሀገር መከላከያ ሠራዊት ምክትል ጠቅላይ 
ኤታማዦር ጄነራል አበባው ታደሰ ከብሔራዊ 
ቴሌቪዥን ጣቢያው ጋር ባደረጉት ቃለ ምልልስ 
“መላው የኢትዮጵያ ሕዝብ እንዲያውቅልን 
የምንፈልገው በሀገሪቱ የፀጥታ ኃይል እንዲገነባ 
ሕገመንግሥቱ የሚፈቅደው መከላከያ ሠራዊትን፣ 
ፌደራል ፖሊስን እና ለክልል መደበኛ ፖሊስ ነው” 
ሲል ተናግረዋል። 

የክልል ልዩ ኃይሎች የክልል ፀጥታን ይጠብቁ 
ነበር።  ከመከላከያ ጋር በመሆን ሕይወታቸውን 
ገብረዋል፤ ቆስለዋል፣ ደምተዋል።  ይህም ሆኖ ግን 
ከሕገመንግሥት አንጻር ሕጋዊ አይደሉም። 

“ከዚህ በዘለለ የልዩ ኃይል መዋቅር ብሔር 
ተኮር ነው።  ስር የሰደደውንና ሀገር አቀፍ የሆነውን 
አብሮነት ይሸረሽረዋል” ሲሉም ስለ ክልል ልዩ ኃይል 
ሁኔታ ሰፋ ያለ ማብራሪያ ሰጥተዋል።  በዚህ የጄኔራሉ 
ማብራሪያም ልዩ ኃይልን በተመለከተ የሚነሱ 
አንዳንድ የሕዝብ ጥያቄዎች እግረመንገዳቸውን 
ምላሽ አግኝተዋል። 

አፈጻጸሙን በተመለከተ ሁሉንም እኩል 
ከማደራጀት ጎን ለጎን በጥንቃቄም እንደሚሠራ 
አጽንዖት ሰጥተው ተናግረዋል።  “አንደኛው ክልል 
ልዩ ኃይል እንዲኖረው ሌላኛው ክልል ልዩ ኃይል 
እንዳይኖረው አናደርግም።  ይሄ ኢትዮጵያ ውስጥ 

አይታሰብም” ሲሉ በቀላል ቋንቋ ብዥታችንን 
አጥርተውልናል። 

ስለትግራይ ክልል የትጥቅ አፈታት ያነሱ 
ሲሆን እንደማንኛውም ክልል መደበኛ ፖሊስ 
ብቻ እንደሚኖረው በመግለጽ ሀገር ለመገንባት 
ያለን አማራጭ ሕገመንግሥቱን በተከተለ አሠራር 
የመከላከያ ሠራዊት መገንባት ብቻ ነው ሲሉ 
አብራርተዋል። 

የክልል ልዩ ኃይል ኢትዮጵያዊነትን አደብዝዞ 
አንድን ብሔር ብቻ ያገነነ ለኦሮሞ እሞታለሁ፣ 

ለአማራ እንዲህ እሆናለሁ በሚል የተያዘ ነው ያሉት 
ጄኔራሉ፣ እንዲህ ከመሰለው እኔነት ለመውጣት ሁሉን 
ያማከለ ኅብረ ብሔራዊ መከላከያ ሠራዊት መገንባት 
ቀዳሚው ይሆናል ሲሉ በስፋት አብራርተዋል። 

ከዚህ ጋር በተያያዘ የጦር ኃይሎች ጠቅላይ 
ኤታማዦር ሹም ፊልድ ማርሻል ብርሃኑ ጁላ በጉዳዩ 
ላይ በሰጡት ተመሳሳይ  መግለጫ ፤ በሀገሪቱ  
የክልል ልዩ ኃይል የሚባል አደረጃጀት እንደሌለ 
አስታውቀዋል። 

ጠቅላይ ኤታማዦር ሹሙ “የክልል ልዩ ኃይሎች 
እንደገና በመደራጀታቸው ኅብረ ብሔራዊ የሆነ 
ጠንካራ የፀጥታ ተቋም ይገነባል” ብለዋል ፣ ልዩ ኃይል 
አደረጃጀት በክልሎች መካከል በስጋት መተያየትን 
ሊያስከትል እንደሚችል በመጠቆም  ፤ ይህንን 
ችግር ለመፍታት መፍትሔው በአዲስ አደረጃጀት 
ወደ ሕገመንግሥታዊነት ማምጣትን እንደሆነም 
ጠቁመዋል። 

የክልል ልዩ ኃይልን በሚመለከት ሁሉንም 
የመንግሥት መግለጫዎች ብናስተውል አንድ ዓይነት 
ይዘት ያላቸው ሆነው እናገኛቸዋለን።  የሁሉም 
ዓላማና ተልዕኮ ጠንካራ ሀገርና ሕዝብ ከመፍጠር 
አኳያ የሚታዩ ናቸው።  አሁን ባለው የፀጥታ ሁኔታና 
የሀገር ስጋት “የክልል ልዩ ኃይል” የሚለውን ከፋፋይ 
እሳቤ ትተን መከላከያ ሠራዊትን አጠንክሮ በሁሉም 
ረገድ ምላሽ የሚሰጥ የጦር ሠራዊት መገንባት ላይ 
መረባረብ እንደሚያስፈልግ የሚጠቁም ነው። 

እንደ ሕዝብ የምንጠይቀው ጥያቄ ይኖራል።  
ካለው ነባራዊ ሁኔታ “ለሀገራችን ምንድነው 
የሚጠቅማት?” ብለን ስንጠይቅ ሁለት መልሶችን 
እናገኛለን።  የመጀመሪያው የተጠናከረ መከላከያ 
ሠራዊት ሲሆን፣ ሁለተኛው ደግሞ ከመከላከያ ጎን 
የቆመ ሕዝብና በፌደራል ደረጃ በተለያዩ የጸጥታ 
መዋቅሮች የታቀፈ ኃይል የሚሉት ናቸው። 

እነዚህን ሁለት እውነቶች ማረፊያቸው ሀገርና 
ሉዓላዊነት ነው።  መከላከያ ሠራዊት ጠንክሮና በልጽጎ 
አስተማማኝ ደጀን እንዲሆን የክልል ልዩ ኃይሎች ወደ 
ተለያየ የፀጥታ ተቋም መውረድ ቀዳሚው መስፈርት 
ነው።  ቀጣዩ መስፈርት ወደ ሕዝብ የሚወርድ ነው። 

በሀገር ፍቅርና በኅብረብሔራዊ አንድነት 
ከተገነባው ሠራዊት ጎን በመቆም ሕዝብ አለኝታነቱን 
ማሳየት ለሀገር ሉዓላዊነት የሚከፈል የዜግነት እዳ ሆኖ 
ወደ እያንዳንዳችን ይመጣል።  ሕዝብ ለመከላከያ 
ሠራዊት፣ መከላከያ ሠራዊት ለሀገር በሚል ቁርኝት 
ውስጥ ነው የምንፈልገው ነጻነትና ሉዓላዊነት 
የሚመጣው።  

ከእውነታው የራቁ አንዳንድ የሚናፈሱ ወሬዎች 
አይጠፉም።  ከእውነት ጎን ውሸት ሁሌም አለ።  
እውነቱ ከታማኝ ልቦች የፈለቀ ሀገርና ሕዝብን አንድ 
የሚያደርግ ሲሆን ውሸቱ ደግሞ የሀገርን አንድነትና 
እድገት ከማይፈልጉ ኃይሎች የመነጨ እንደሆነ 
ትርክቱ በራሱ ይናገራል።

የክልል ልዩ ኃይሎችን በተመለከተ የተፈጠረው 
ውዥንብርም መነሻው ይሄን መሰሉ ሁለት አይነት 
መልክ የፈጠረው ነው።  ኃላፊነት እንዳለበት አንድ 
አካል መንግሥት እውነቱን ለሕዝብ በማሳወቅ 
ላይ ይገኛል።  ሕዝብ የወሬኞችን አሉባልታ ትቶ 
በሚበጀውና ለሀገርን በሚጠቅመው እውነት ላይ 
በንቃት ሲሳተፍ ነው የጋራ ትሩፋት የሚሰጠን። 

ከዚህ ጋር በተያያዘ፣ የልዩ ኃይልን መልሶ 
ማደራጀትን በተመለከተ ቀደም ብሎ የወጣው 
የጠቅላይ ሚኒስትር ዐቢይ አሕመድ መግለጫ ይሄን 
የወሬኞች አሉባልታ የነካ ነበር።  “ከጊዜያዊ መፍትሔ 
ዘላቂ ጥቅም አይገኝም” ሲል የተነሳው የጠቅላዩ 
መግለጫ “ሳይገባቸው የሚቃወሙትን ለማስረዳትና 
ለማሳመን ጥረት እናደርጋለን፣ ሆን ብለው 
የአፍራሽነት ሚና በሚጫወቱት ላይ ደግሞ ተገቢውን 
የሕግ ማስከበር እርምጃ እንወስዳለን” ብለው ነበር። 

ከዚህ እውነት በመነሳት ውዥንብር ፈጣሪዎች 
ወደ እውነቱ እንዲመጡ መሥራት የሁላችንም 
ኃላፊነት ነው።  ከዚህ ባለፈ ተደናብረው ሰው 
የሚያደናብሩ የክፋት ወዳጆች እነሱ ስለሀገር 
ሉዓላዊነት ሲባል ተጠያቂ እንዲሆኑ መሥራት 
ሁለተኛው ኃላፊነታችን ነው። 

አንድነት አስፈሪነት እንደሆነ የገባንን ያክል 
ምንም ነገር ገብቶናል አንልም።  በአንድነት ተራምደን 
ነው ዛሬ ላይ የምንኮራባቸውን ሀገራዊ ድሎች 
ያስመዘገብነው።  አሁንም በተሻለ ሀሳብ የተሻለች 
ሀገር ለመፍጠር የተሻለ የመከላከያ አደረጃጀት 
ያስፈልገናል። 

የትግበራ አቅጣጫው ኢትዮጵያን ከመቼውም 
ጊዜ በላቀ የተሻለች ለማድረግ መሆኑ የማይታበል 
ሐቅ ቢሆንም፤ ከዚህ በተጓዳኝ ሠራዊቱን በኢኮኖሚ፣ 
በትጥቅ፣ በስነልቦናና በመሳሰሉት አቅም ለመፍጠርም 
እንደሆነ ተጠቁሟል።  የትግበራ አደረጃጀቱ 
ማረፊያው ሀገርና ሉዓላዊነት ነው። 

ሉዓላዊነታችን ያለው አንድነታችን በመሠረተው 
መከላከያ ሠራዊት ውስጥ ነው።  እንደ ሀገር ደክመን 
እንደ ክልል ብንበረታ ፋይዳ የለውም።  ክልል እኔነት 
ነው።  ሀገር ግን የአንድነትና የኅብረብሔራዊነት 
ጥብቆ ናት።  ያማርነው በልካችን የተሠራውን “ሀገር” 
የሚሉትን ቡሉኮ ለብሰን ነው። 

አንድነታችን ሀገር ካልሰጠን፣ ወንድማማችነታችን 
ሕዝብ ካላደረገን “ኢትዮጵያዊ” የሚለው ቅፅል 
የሚገባን አይሆንም።  አንድነት ጠንስሶ የጠመቀው 
ሁላችንም የምንጎነጨው የጋራ ማዕድ ያስፈልገናል።  
ልክ ሀገር ለመሥራት ከዚህም ከዛም እንደተዋጣው 
መከላከያ ሠራዊት፣ ከዚህም ከዛም እንደተሰባሰቡት 
ልዩ ኃይሎች ጠንካራ ማንነት ያሻናል። 

እንደሀገር ዓላማችንን ለማስፈጸም ሁላችንንም 
የሚያግባባ አንድ የሆነ እውነት ያስፈልገናል።  
የተነሳሁበት መነሻ ጽሑፍ ለሀገርና ሕዝብ ሉዓላዊነት 
በመንግሥት የታመነ፣ በብዙ ጥናት የተፈተሸ እውነት 
ነው።  ይሄን ለማረጋገጥ ደግሞ የትግበራው አዋጅ 
ከወጣበት ቀን ጀምሮ ያለውን፣ የመንግሥትን 
መግለጫም ሆነ የአገር ወዳድ ዜጎችን አስተያየት 
ማየቱ ብቻ በቂ ነው። 

ልክ እንደመንግሥት ሁሉ ሕዝብም ሊያምንበት 
ይገባል።  ማመን ብቻ አይደለም ለትግበራውም 
ይሁንታውን ማሳየት ይጠበቅበታል።  በአንድ 
ሀገር ላይ መንግሥትና ሕዝብን አንድ የሚያደርጉ 
እንጂ የሚያከራክሩና ረብሻ የሚፈጠሩ ሀሳቦች ሩቅ 
አይወስዱንም። 

የክልል ልዩ ኃይሎች ጉዳይ የጋራ ጉዳይ ነው።  
ምንም እንኳን የትግበራ ሂደቱ ከመንግሥት በኩል 
ቢመጣም አስፈጻሚው የሕዝብ (ሕዝባዊ) ነው።  
የዚህ ምክንያቱ ደግሞ ጉዳዩ የጋራ ጉዳያችን ስለሆነ 
ነው።  የክልል ልዩ ኃይሎች ከነትጥቃቸው መከላከያን 
ሲቀላቀሉ፣ በፌደራል ፖሊስ እና በክልል ፖሊስነት 
ሲሠሩ ወንጀልን ከመከላከልና ጸጥታን ከማስጠበቅ 
ጎን ለጎን አስተማማኝ ሰላም እየፈጠርን ነው ማለት 
ነው።  ከዚህ ጎን ለጎን ከውጪ ሆነው ለሚያዩን 
ተንኳሽ ሀገራትም ማንነታችንን ለማሳየት ጥሩ ዕድል 
ይሰጠናል። 

ከዚህ ረገድ ያለን ምርጫ አንድ ብቻ ሲሆን፤ 
እሱም በተቀመጠው የመንግሥት አቅጣጫ የልዩ 
ኃይል አባላት እንደየፍላጎታቸው ወደሚፈልጉት 
የጸጥታ ተቋም በመቀላቀል የበኩላቸውን አስተዋፅዖ 
እንዲያደርጉ ማስቻል፤ እንዲሁም፣ ጠንካራ 
ሠራዊት በመገንባት ጠንካራዋን ኢትዮጵያ ለዓለም 
ማስተዋወቅ ነው።  

ይሄን አደረጃጀት በብዙ መንገድ ልናየው 
እንችላለን።  ሕገመንግሥትን የመጠበቁ ተግባር 
እንዳለ ሆኖ በክልል ልዩ ኃይል በኩል ክፍፍል 
ያበጀውን ኢትዮጵያዊነት ወደ አንድ መመለስ አንዱ 
ሲሆን፣ ከዚህ በተጓዳኝ አስፈሪና የተጠናከረ መከላከያ 
ሠራዊት በመገንባት ከየትኛውም ወገን የሚሰነዘርብንን 
ጥቃት መመከት መቻል ሌላው በረከቱ ነው። 

ከዚህ ውጪ ሌሎች ኢትዮጵያዊነትን 
የሚያጠነክሩ፣ እንደ ኅብረትና ወንድማማችነት 
አይነት፣ አንድነትና ሰላም የሚያመጡ በረከቶቹ 
እንደተጠበቁ ሆነው፣ በፌደራል ደረጃ መሰባሰቡና 
ውሕደቱ በኢኮኖሚ ረገድም የላቀ አበርክቶ 
እንዳለው በልበ ሙሉነት መናገር ይቻላል።  ከዚህ 
ባለፈ በታደሰና በጎለበተ የጦር ኃይል አቅም ራሳችንን 
ለተቀረው ዓለም የምናስተዋውቅበት መድረክም 
መሆን ይችላል።  

አዲስ የትግበራ አቅጣጫ ለተጠናከረ ሉዓላዊነት

አንድነት አስፈሪነት 
እንደሆነ የገባንን ያክል 
ምንም ነገር ገብቶናል 
አንልም።  በአንድነት 

ተራምደን ነው ዛሬ ላይ 
የምንኮራባቸውን ሀገራዊ 
ድሎች ያስመዘገብነው።  

አሁንም በተሻለ ሀሳብ 
የተሻለች ሀገር ለመፍጠር 

የተሻለ የመከላከያ 
አደረጃጀት 
ያስፈልገናል

ሀገርኛ
ማህበራዊ

መረዳዳት የኢትዮጵያውያን መገለጫ የሆነና 
የእርስ በእርስ ማኅበራዊ መስተጋብራቸውን አጠንክሮ 
የኖረ ተግባር ነው።  መረዳዳት ባይኖር ኖሮ አሁናዊ 
የኢትዮጵያ ነባራዊ ሁኔታ የተለየ ይሆን ነበር።  
በበዓላት ሰሞን በመገናኛ ብዙኃን ከምንሰማቸው 
ወሬዎች መካከል ‹‹… ህዝበ ክርስቲያኑ በዓሉን 
ሲያከብር የተቸገሩ ወገኖችን በመደገፍ ሊሆን 
ይገባል … ህዝበ ሙስሊሙ በዓሉን ሲያከብር አቅም 
የሌላቸው ወገኖችን በመርዳት ሊሆን ይገባል …›› 
የሚሉት አገላለፆች ይገኙበታል።  እርግጥ ነው፣ ህዝበ 
ክርስቲያኑም ይሁን ሙስሊሙ በዓላትን ሲያከብሩ 
የተቸገሩ ወገኖችን መርዳት እንዳይዘነጉ መንገር 
ተገቢና አስፈላጊ ምክር ነው።  በመንግስት ኃላፊዎች፣ 
ባለሀብቶች፣ ድርጅቶች፣ ወዘተም እንዲሁ በአላትን 
አስመልክቶ ድጋፎች ሲደረጉ የመረዳዳት ባህሉ 
እንዲጎልብት ጥሪዎች ይቀርባሉ።  

ታዲያ እዚህ ላይ መታወስ ያለበት ነጥብ 
የማኅበረሰቡ የመረዳዳት ባህል ከበዓላት ሰሞን መሻገር 
እንዳለበት ማስታወስና ይህ እንዲሳካ ለሚያስችሉ 
ተግባራት ትኩረት መስጠት ሊሆን ይገባል።  በበዓላት 
ወቅት ህዝቡ መረዳዳት እንዳለበት ከማስታወስ 
በተጨማሪ ከበዓላት ውጭ ባለው ጊዜም የመረዳዳት 
ተግባሩን አጠንክሮ መቀጠል እንዳለበት ማስገንዘብም 
ተገቢ ይሆናል።   

ይህ የኢትዮጵያውያን መገለጫ የሆነው የመረዳዳት 
ባህል በበዓላት ሰሞን ብቻ ተወስኖ እንዳይቀር 
ለማድረግ የመረዳዳት ባህልን ከአንድ ሰሞን ኹነት 
የተሻገረ ተግባር አድርጎ መመልከት ያስፈልጋል።  
በአገራችን በዓላት በደረሱ ቁጥር በርከትና ደመቅ 
ብለው የምንሰማቸው የእርዳታ ተግባራት ዜናዎች 
ዘላቂ ሆነው የዜጎች ችግሮችም ትርጉም ባለው መልኩ 
ምላሽ እንዲያገኙ ወደሚያስገነዝቡ ሃሳቦች ተሸጋግረው 
መመልከትና ማዳማጥ ይገባል። 

የ‹‹ወሎ ቤተ ዐምሐራ የበጎ አድራጎት ድርጅት›› 
ስራ አስኪያጅ ይርጋለም ታደሰ የመረዳዳትና 
የመተባበር ተግባራት ከኢትዮጵያውያን የማንነት 
መገለጫዎች መካከል የሚመደቡ ቢሆኑም ከእርዳታ 
ይልቅ የዜጎችን ሕይወት በቋሚነት በሚለውጡ 
ተግባራት ላይ ማተኮር የተሻለ ውጤት እንዳለው 
ይገልፃል።  ‹‹ኅብረተሰባችን ፋታ የማይሰጡ ዘርፈ ብዙ 
ችግሮች ስላሉበት እንጂ እርዳታን አናበረታታም።  
ከተለመደው የእርዳታ ተግባር ይልቅ ዘላቂ ውጤት 
ሊያመጡ በሚችሉ የልማት ስራዎች ላይ እናተኩራለን።  
እየሰራንም ያለነው በዚህ መርህ ቅኝት ነው።  የሰው 
ልጅ ሕይወት በእርዳታ ይቀየራል ብለን አናምንም›› 
የሚለው ስራ አስኪያጁ፣ በእርዳታ ላይ የተመሰረተ 
የኑሮ ዘይቤም ሆነ በዓላትንና ውስን ጊዜያትን ብቻ 
ጠብቀው የሚከናወኑ የእርዳታ ተግባራት ተመራጭና 
የሚበረታቱ ስልቶች እንዳልሆኑ ያስረዳል።  

‹‹አስተዳደጋችንና የማኅበረሰባችን ነባራዊ ሁኔታ 
ለመረዳዳት አዲስና ባዕድ አይደለም።  መተጋገዝ 
ጎልብቶ መቀጠል የሚገባው ባህላችን ነው።  ይሁን 
እንጂ ወቅት እየጠበቁ አልፎ አልፎ የሚደረግና 
ለሚዲያ ፍጆታ ሲባል ብቻ የሚከናወን የመረዳዳት 
ድርጊት አሳሳቢ እየሆነ መጥቷል። ›› ሲል ያስገነዝባል።  

በበዓላት ሰሞን ብዙ ሰዎች ‹እርዳታ እንሰጣለን› 
ብለው በመገናኛ ብዙኃን እንደሚታዩም ጠቁሞ፣ 
የተገባው ቃል ስለመፈፀሙና ስላለመፈፀሙ ግን 
ማረጋገጫና ተጠያቂነት ሲኖር አይስተዋልም ይላል።  
‹ከበጎ ፈቃደኞች ምን ያህል የእርዳታ ግብዓት ተገኘ? 
ምን ያህሉስ ለተረጂዎች ደረሰ?› የሚሉት ጉዳዮች 
ተጠያቂነት ሊኖርባቸው ይገባል።  የበዓላት ሰሞንን 
ብቻ ጠብቀው በተደረጉ የእርዳታ ተግባራት ላይ 
እነዚህ ጉዳዮች ተጠያቂነት ስለማስከተላቸው በእጅጉ 
አጠራጣሪ ነው። ›› ሲል ያስገነዝባል።  ግልፅነትና 
መተማመን ከሌለ የኅብረተሰቡ የመተጋጋዝ ባህል 
እንደሚዳከም ጠቅሶ፣  የእርዳታ ተግባራት ኃላፊነትንና 
ተጠያቂነትን በሚያስከትሉ የአሰራር ስርዓቶች 
መመራት እንዳለባቸው ያስገነዝባል።   

አንተነህ ቸሬ ከዚህ በተጨማሪም፣ የእርዳታ ተግባራት 
ከበዓላት ሰሞን የተሻገሩ መሆን እንዳለባቸውም 
ይርጋለም ይጠቁማል።  የመረዳዳት ተግባር ከበዓል 
ሰሞን የተሻገረ እንዲሆን ሕጋዊ አሰራሮችን መከተል 
እንደሚያስፈልግ የሚገልፀው ይርጋለም፣ ሕግን 
የተከተሉ አሰራሮች ኃላፊነትን እንደሚያስከትሉ 
ስለሚታወቅ የእርዳታ ተግባራቱን ስርዓት ባለው 
መንገድ በመምራት ከአንድ ሰሞን ኹነት ለማሻገር 
እገዛ እንደሚያደርጉ ያስረዳል።  ‹‹የእርዳታ ተግባራት 
ሕጋዊ በሆኑና መንግሥት ክትትል በሚያደርግባቸው 
ተቋማት በኩል ከተከናወኑ፣ ተግባራቱ ዘላቂ ለውጥ 
ለማምጣት ያስችላሉ፤ በአንድ ሰሞን ብቻ የተወሰኑ 
ከመሆንም ይድናሉ›› ይላል።   

እንደ ይርጋለም ገለፃ፣ ‹‹ወሎ ቤተ ዐምሐራ የበጎ 
አድራጎት ድርጅት›› የሰዎችን ችግሮች በዘላቂነት 
መፍታት በሚያስችሉ ተግባራት ላይ አተኩሮ 
ይሰራል።  የማኅበሩ ዋነኛ የትኩረት አቅጣጫ 
በልማት በተለይም፤ በትምህርት፣ በጤናና 
በቱሪዝም፤ ተግባራት ላይ ቢሆንም በአገሪቱ በተለያዩ 
አካባቢዎች የተፈጠሩ አለመረጋጋቶች እና የተፈጥሮ 
አደጋዎች ድርጅቱ በሰብዓዊ ድጋፍ ተግባራት 
ላይም እንዲያተኩር አድርጎታል።  በዚህም በተለያዩ 
አካባቢዎች በመዘዋወር በርካታ የሰብዓዊ ድጋፍ 
(የምግብ፣ የአልባሳት፣ የቤት መገልገያና የሕክምና 
ቁሳቁሶች ድጋፍ) ተግባራትን አከናውኗል።  ‹‹በዓልን 
ጠብቀን ድጋፍ ያደረግንበት አጋጣሚ የለም።  ወቅት 
ጠብቆ የሚበላና የሚጠጣ ነገር ብቻ ከመስጠት ይልቅ 
ኑሮን በዘላቂነት በሚቀይሩ ስራዎች ላይ ማተኮርን 
መርጠናል›› በማለት ይናገራል።   

ድርጅቱ በመስከረም 2013 ዓ.ም እንቅስቃሴውን 
የጀመረ ሲሆን፣  ጥቅምት 26 ቀን 2014 ዓ.ም 
ከኢ.ፌ.ዴ.ሪ የሲቪል ማኅበረሰብ ድርጅቶች 
ባለስልጣን ሕጋዊ እውቅና አግኝቷል።  ዋና መስሪያ 
ቤቱ በአዲስ አበባ ነው  የሚገኘው፤ ደሴ እና ወልዲያ 
ከተሞች ላይ ቅርንጫፍ ጽሕፈት ቤቶች አሉት።    

ድርጅቱ ለሚያከናውናቸው ተግባራቱ 
የሚያስፈልገውን ገንዘብ እያገኘ ያለው በአገር ውስጥና 
በውጭ አገራት ከሚኖሩ በጎ ፈቃደኞችና ለጋሾች 
ነው።  በተለይም በአረብ አገራት፣ በአሜሪካና 
በአውሮፓ የሚኖሩ ኢትዮጵያውያንና ትውልደ 
ኢትዮጵያውያን ለድርጅቱ ከፍተኛ ድጋፍ ያደርጋሉ።  
ከኢትዮጵያውያንና ትውልደ ኢትዮጵያውያን 
በተጨማሪ ብዙ ኤርትራውያን ለጋሾም ድጋፍ 
እያደረጉ ይገኛሉ።       

ድርጅቱ አብዛኛውን ገንዘብ የሚሰበስበውም 
ማኅበራዊ ሚዲያውን፣ በተለይም ፌስቡክንና 
ቴሌግራምን፣ በመጠቀም ነው።  ከሲቪል ማኅበረሰብ 
ድርጅቶች ባለስልጣን እውቅናና ፈቃድ ያገኘ በመሆኑ 
እያንዳንዱን ግዥ በሕጋዊ መንገድ በመፈፀም አሰራሩን 
ግልፅ የማድረግ ስርዓትን ይከተላል።  ገንዘብ ወጭ 
ሲደረግም በሁሉም የኮሚቴው አባላት ስምምነት 
ብቻ እንዲሆን ተደርጓል።  ይህም የድርጅቱ ተግባራት 
ዘላቂ እንዲሆኑና መሰረታዊና ዘላቂ የሕይወት ለውጥ 
የማምጣት እቅዱን ለማሳካት እንደሚያስችለው 
ይርጋለም ያስረዳል።  

የ‹‹ሐረር የአገር ልጅ በጎ አድራጎት ማኅበር›› 
መስራችና ስራ አስኪያጅ ተስፋ አለባቸው በበኩሉ 
የመረዳዳት ተግባራትን ከበዓላት ሰሞን በማሻገር 
ጠንካራ የመተጋገዝ ባህልን ለማዳበር የሃይማኖት 
አባቶች በትኩረት መስራት እንደሚኖርባቸው 
ይጠቁማል።  የሃይማኖት አባቶች፣ ምዕመኑ ከበዓል 
ሰሞን የተሻገረ የእርዳታ ተግባር እንዲያከናውን 
በንቃት ማስተማር እንዳለባቸውም አስታውቆ፣ 
ወርሃዊ የሆኑ መርሃ ግብሮችን በማዘጋጀት አጋዥ 
የሌላቸውን ዜጎች መርዳት ይቻላል ይላል።  ምዕመናን 
በበዓላት ሰሞን በሚከናወኑ የእርዳታ ተግባራት 
ላይ ብቻ ተወስነው እንዳይቀሩ የሃይማኖት አባቶች 
ማስተማር እንደሚኖርባቸውም ያስገነዝባል።  

ተስፋ እንደሚናገረው፣ በበዓላት ሰሞን ብቻ 
ያልተወሰነ የመተጋገዝ ተግባር የአብሮነት ስሜትን 
ይፈጥራል፤ የተቸገሩ ወገኖችም የባይተዋርነት ስሜት 

እንዳይሰማቸው ያደርጋል፤ መተሳሰብንና ፍቅርን 
ያጠነክራል።  ይህ ዓይነቱ የመረዳዳት ተግባር ለአገር 
ግንባታ ስለሚኖረው አስተዋፅዖ ሲያስረዳ ‹‹ከበዓላት 
ወቅት የተሻገረ መረዳዳት ለአገር ግንባታና እድገትም 
በጎ ሚና አለው።  ሰዎች ተቸግረው ወደ ጎዳና ሲወጡ 
ማኅበራዊ ቀውስ ይፈጠራል።  በዓላትን ሳንጠብቅ 
ሰዎችን የምንረዳ ከሆነ ሰዎቹ ወደዚያ ዓይነት ሕይወት 
እንዳይገቡ በማድረግ ቀውሱን አስቀድመን መከላከል 
እንችላለን።  ይህም በአገር ግንባታ ላይ አወንታዊ 
አበርክቶ ይኖረዋል›› በማለት ይናገራል።     

ማኅበሩ ዘላቂ የድጋፍ ተግባራትን ለማከናወን 
በሚያደርገው ጥረት ሰዎችን ወደ ማዕከሉ ጋብዞ 
የተሰሩ ስራዎችን በማሳየት ወርሃዊና ዓመታዊ ድጋፍ 
እንዲያደርጉና በሌሎች መልካም ተግባራት ላይ 
እንዲሳተፉ እያደረገ ይገኛል።  በማኅበሩ የሚታገዙ 
ልጆች በትምህርታቸው ስኬታማ መሆን ችለዋል፤ 
ስነ ልቦናዊ ድጋፍ ስላገኙ አመለካከታቸው ተለውጦ 
ስለሌሎች ልጆች ማሰብ ጀምረዋል፤ ከአካባቢያቸው 
ማኅበረሰብ ጋር ተግባብተው መኖር እየቻሉ ነው።   

ወይዘሮ መቅደስ ገብረወልድ የ‹‹አሻጋሪ 
ኮንሰልተንሲ›› እና የ‹‹አሻጋሪ በጎ አድራጎት 
ድርጅት›› መስራችና ስራ አስኪያጅ ናቸው።  በበጎ 
አድራጎትና በማኅበረሰብ ስራም (Social Work) 
በንቃት ይሳተፋሉ።  ከበዓል ሰሞን ያለፈ የእርዳታ 
ተግባር አስፈላጊ ስለመሆኑ ሲናገሩ፣ ‹‹ለበዓል ብቻ 
የሚራብና የሚታረዝ ማንነት የለንም።  ትዝ ባለን 
ጊዜ ብቻ ሳይሆን ኃላፊነታችንን መወጣት እንዳለብን 
ታሳቢ አድርገን መስራት ይገባናል።  ተረዳድቶ 
መኖር የደግነት ብቻ ሳይሆን የህልውና ጥያቄም 
ሊሆን ይገባል›› ይላሉ።   ስራ መስራትና መፍጠር 
የሚፈልግ ትውልድ እንዲኖር ማድረግ እንደሚገባ 
ይናገራሉ፤  ዘላቂ የመረዳዳት ተግባር ለእዚህ እገዛ 
እንደሚያደርግ ጠቅሰው፣ ለማኅበረሰብም ሆነ ለአገር 
ግንባታ አወንታዊ አስተዋፅኦ እንደሚያበረክት ወይዘሮ 
መቅደስ ይገልፃሉ።    

የኢ.ፌ.ዲ.ሪ ጠቅላይ ሚኒስትር ዶክተር ዐቢይ 
አሕመድ በአንድ ወቅት ‹‹ያለንን ማካፈል የባህላችን 
አንድ አካል ሆኖ የዘለቀ ዕሴት ነው። እጦት 
ለገጠማቸው ማካፈል ዐሥር እጥፍ መልሶ የሚያሸልም 
ተግባር ነው። ከበዓል ሰሞን ባሻገር በቀጣይነት 
የመስጠት ተግባራችንን ማስፋት በእኩልነት ተደራሽ 
የሆነ ማኅበረሰብን ለመፍጠር ከሚያስችሉ ግብአቶች 
አንዱ ነው። በተለያየ የኑሮ ደረጃ የሚገኙ ሁሉ 
ማዕድ ማጋራትን እንዲያሰፉ አበረታታለሁ›› የሚል 
መልዕክት አስተላልፈው ነበር። አዎ፣ የመረዳዳት 
ባህልን ከአንድ ሰሞን ድርጊት አሻግሮ ዘላቂ ለማድረግ 
‹‹ያለንን የማካፈል›› መርህን በሚገባ መረዳት 
ያስፈልጋል።  ያለንን በማካፈል መርህ የምናምን ከሆነ 
የተቸገሩ ወገኖችን ለማገዝ የበዓላትን ሰሞን መጠበቅ 
አያስፈልገንም።  ያለውን በማካፈል መርህ የሚያምን 
ሰው መተጋገዝ ጊዜና ቦታ የማይገድበው በጎ ተግባር 
እንደሆነ ጠንቅቆ ያውቃል። 

ዛሬ በሌሎች የተረዳና የተደገፈ ነገ ሌሎችን 
መርዳቱና መደገፉ አይቀርም፤ ዛሬ ያለውን ያካፈለ ሰው 
በእርሱ ማካፈል የሌሎች ችግር እንዲቃለል ከማድረጉ 
በተጨማሪ ሌሎችም ያላቸውን ለሌሎች እንዲያካፍሉ 
ትምህርት ይሰጣል።  ያለንን የማካፈል መርህ እንዲህ 
ዓይነት አካሄዶችን በመገንባት መረዳዳትን ዘላቂ 
ለማድረግ ያስችላል።       

የመረዳዳት ባህል ትርጉም የሚኖረውም ውስን 
ጊዜያት እየተጠበቁ በሚከናወኑ የመተጋገዝ ስራዎች 
ሳይሆን፣ ቀጣይ በሆኑ የመደጋገፍ ተግባራት 
ነው።  ዘላቂ የሆነና ያለንን በማካፈል መርህ ላይ 
የተመሰረተ የመረዳዳት ተግባር ወንድማማችነትን/
እህትማማችነትን ያጎለብታል፤ መተማመንንና 
መከባበርን ያዳብራል፤ በጋራ ለማደግ ጠንካራ 
መሰረት ይሆናል።  እነዚህ እሴቶች ለአገር ሰላም 
ትልቅ አወንታዊ አስተዋፅዖ ያበረክታሉ።  በአጠቃላይ 
ዘላቂ የሆነ የመረዳዳት ባህልና ተግባር በመተማመንና 
በመከባበር ላይ የተመሰረተ አገር እንዲኖር ትልቅ ሚና 
ይጫወታል።     

ከበዓላት ሰሞን የተሻገረ የመረዳዳት ባህል ለአገር ግንባታ

ተረዳድቶ መኖር የደግነት 
ብቻ ሳይሆን የህልውና 
ጥያቄም ሊሆን ይገባል።   
ስራ መስራትና መፍጠር 
የሚፈልግ ትውልድ 
እንዲኖር ማድረግም 
ያስፈልጋል፤  ዘላቂ 
የመረዳዳት ተግባር ለእዚህ 
እገዛ የሚያደርግ ሲሆን፣ 
ለማኅበረሰብም ሆነ 
ለአገር ግንባታ አወንታዊ 
አስተዋፅኦ ያበረክታል

ወጣቶች  
ማህበራዊ 

ተወልዶ ያደገው አዲስ አበባ ከተማ ልዩ ስሙ 
ጨው በረንዳ በሚባለው አካባቢ ነው፡፡ የመጀመሪያ 
ደረጃ ትምህርቱን ሃሌሉያና አፍሪካ በሚባሉ ትምህርት 
ቤቶች የተከታተለ ሲሆን ሁለተኛ ደረጃ ትምህርቱን 
ደግሞ በመድኃኒዓለም ሁለተኛ ደረጃ ትምህርት ቤት 
ነው የተማረው፡፡ ጎልደን ብሪጅ ከተባለ ኮሌጅ ደግሞ 
በሊደርሺፕ ማኔጅመንት የመጀመሪያ ዲግሪውን 
አግኝቷል፡፡ የሰባት ዓመት ልጅ እያለ ወላጅ አባቱ 
በመሞታቸው ምክንያት በተለያዩ የኑሮ ውጣ ውረዶች 
ለማለፍ የተገደደው ይህ ሰው በተለይም ደግሞ 
ለመማርም ሆነ ቤተሰቡን ለመደጎም ከሚኖርበት ጨው 
በረንዳ እስከ ስታዲየምና ሌሎችም ራቅ ያሉ ስፍራዎች 
በእግሩ በመጓዝ ማስቲካና መሰል ሸቀጦችን እያዞረ 
በመሸጥ በልጅ አቅም የማይቻሉ ፈተናዎችን አልፏል፡፡ 

ይህ የልጅነቱ ችግር ደግሞ በተለይ አባት 
የሌላቸውን ልጆችንና ባሎቻቸው ሞተውባቸው ጧሪ 
ቀባሪ ያጡ እናቶችን ለመርዳት መነሻ እንደሆነው 
ይናገራል፡፡ እሱ ያለፋቸውን  ውጣ ውረዶች ሌሎች 
ሕፃናት ማለፍ የለባቸውም ሲል በ2004 ዓ.ም የሲር 
ለና የተባለ የበጎ አድራት ድርጅት ከፈተ፡፡ ይሁንና 
ብዙም ሳይጓዝ በሀገሪቱ በተፈጠረው የፖለቲካ ችግር 
ምክንያት ለእስር በመዳረጉ ድርጅቱ ሥራውን አቆመ። 
ከአምስት ዓመታት በኋላ ደግሞ እሱን ጨምሮ ሌሎችም 
የሙስሊሙ መፍትሔ አፈላላጊ ኮሚቴ አባላት ከወህኒ 
መለቀቃቸውን ተከትሎ ድርጅቱን ዳግሞ በመክፈት 
የበጎአድራጎት ሥራውን ቀጥሏል፡፡

በአሁኑ ወቅት ከ1ሺ200 በላይ ለሚልቁ ቤተሰቦችን 
የሚደግፈው ይህ ድርጅት፤ ከምግብ አስቤዛ ጀምሮ 
አልባሳት፣ የሥራ ዕድል ፈጠራና የገንዘብ ድጋፎችን 
ለችግረኛ የኅብረተሰብ ክፍሎችን በቋሚነት እየረዳ 
ይገኛል፡፡ በተለይም በሀገሪቱ ተከስቶ በነበረው የኮቪድ 
ወረርሽኝና የሰሜን ጦርነት ጋር ተያይዞ በመላ ሃገሪቱ 
ያደረጋቸው አስተዋፅዖ በከፍተኛ ደረጃ የሚታወቁ 
ናቸው፡፡ ዘንድሮ ለ1ሺ44ኛ ጊዜ በተካሄደው ከረመዳን 
ፆም ጋር ተያይዞ በከፍተኛ ችግር ውስጥ ያሉ በርካታ 
ዜጎችን ሕይወት ለመታደግ የተለያዩ ሥራዎችን 
እየሠራ ሲሆን ከእነዚህም መካከል የምግብ አስቤዛ፤  
ማስፈጠርና የገንዘብ ድጎማ በማድረግ አለኝታነቱን 
አረጋግጧል፡ አዲስ ዘመን ጋዜጣም የኢድ አልፈጥር 
በዓልን ምክንያት በማድረግ የድርጅቱን መሥራች 
ኡስታዝ ኑሩ ቱርኪን የዛሬው የወጣቶች ዓምዳችን 
እንግዳ አድርጎ እንደሚከተለው ይዞላችሁ ቀርቧል፡፡ 

አዲስ ዘመን፡- የበጎአድራጎት ሥራ 
የጀመርክበትን አጋጣሚ አስታውሰንና 
ውይይታችንን እንጀምር?

ኡስታዝ ኑሩ፡- የበጎ አድራት ሥራ እንድጀምር 
ምክንያት የሆኑኝ ምክንያቶች ወይም አጋጣሚዎች 
ሁለት ሲሆኑ አንደኛው የኖርኩበት አካባቢ በኢኮኖሚ 
ዝቅ ያለ ማኅበረሰብ የሚገኝበትና የብዙዎችን 
የእርዳታ እጆች የሚጠብቁ፤ በአሳዛኝ ሁኔታ ውስጥ 
ያሉ የማኅበረሰብ ክፍሎችን እያየሁ በማደጌ እነዚህን 
ሰዎች የመርዳት ፍላጎት ስላደረብኝ ነው፡፡ በሌላ በኩል 
እኔም ብሆን አባቴ በሰባት ዓመት እድሜ ስለሞተብኝ 
መሠረታዊ የሚባሉ ፍላጎቶችን እንኳን የሚያሟልኝ 
አጥቼ በከፍተኛ ችግር ውስጥ በማደጌ ልክ እንደእኔ 
ሌሎች እንዳይቸገሩ በማሰብ ነው ወደዚህ ሥራ 
የገባሁት፡፡ በተጨማሪም ሃይማኖቴ ከራስ ይልቅ 
ለሌሎች መኖር ያስተማረኝና የሚያስገድደኝ በመሆኑ 
ነው፡፡ በአሁኑ ወቅት ድርጅታችን በአዲስ አበባ 
11ንዱም ክፍለ ከተሞች  እንዲሁም ከተማዋ ዙሪያ ባሉ 
አካባቢዎች ጭምር በስፋት ይሠራል፡፡ 

አዲስ ዘመን፡- ከዝቅተኛ ኢኮኖሚ ካለው 
ማኅበረሰብ እንደመውጣትህ የራስህን ገቢ 
ከማሳደግ ይልቅ የተቸገሩትን ለመደገፍ መነሳት 
የቻልከው በምን መልኩ ነው?

ኡስታዝ ኑሩ፡- በነገራችን ላይ ከምንም ተነስቶ 

‹‹ወጣቱ የበጎ ሥራ መሪ ተዋናይ ሊሆን ይገባል››

ማሕሌት አብዱል   

ጉድጓዶችን በመቆፈር በገጠርና በከተማ ያሉ በርካታ 
የውሃ ችግር ያለባቸውን የኅብረተሰብ ክፍሎች መታደግ 
ችለናል፡፡ ከእነዚህም መካከል በምዕራብ አርሲ፤ ኮፈሌ፤ 
ወንዶ አካባቢዎች ተጠቃሽ ናቸው፡፡  የልብስ ባንክ 
ከፍተን በገጠር ፤ በወህኒ ቤት ያሉ፤ በድርቅና በመሰል 
የተፈጥሮ አደጋዎች ለተጋለጡና በከተማ በጎዳና ያሉ 
የኅብረተሰብ ክፍሎች ልብስ በየጊዜው እናከፋፍላለን፡፡ 

አዲስ ዘመን፡- ተረጂዎችን የምትመርጡበት 
መስፈርት ምንድን ነው?

ኡስታዝ ኑሩ፡-  ባሏ የሞተባት ሴት ከፍርድ ቤት 
የሞግዚትነት ወረቀት ይዛ ስትመጣ አልያም የባሏን 
መሞት የሚያረጋግጥ የሞት ሰርተፍኬት ካላት እንዲሁም 
ከቀበሌ ሴቶችና ሕፃናት ቢሮ የማረጋገጫ ደብዳቤ ይዘው 
ከመጡ እንቀበላቸዋለን፡፡ ከዚህ ውጭ በጣም ችግር 
ላይ ሆነው መታወቂያ የሌላቸው ሁለት ምስክሮችን 
አስፈርመው እንዲታገዙ ይደረጋል፡፡ ግን ደግሞ ችግረኛ 
ነን ስላሉ ብቻ መርዳት አንችልም፤ በመሆኑም በትክክል 
ችግረኛ መሆናቸውን የሚያጣራ ቡድን አቋቁመን 
አረጋግጠን እርዳታ የሚያኙበት ሁኔታ ይመቻችላቸዋል። 

አዲስ ዘመን፡- ድርጅታችሁ በኅብረተሰቡ ዘንድ 
ምን ያህል ተቀባይነት አግኝቷል ብለህ ታምናለህ?

ኡስታዝ ኑሩ፡-  ድርጅታችን በተለይ ባለፉት ሦስት 
ዓመታት ትልልቅ ሥራዎችን ሰርቶ ከቀበሌ እስከ ጠቅላይ 
ሚኒስትር ጽሕፈት ቤት ድረስ ከፍተኛ ተቀባይነት 
አግኝቷል፡፡ ለአብነት ያህልም ድርጅታችን በአዲስ አበባ 
ብቻ ሳይሆን በመላ ሃገሪቱ ለተቸገሩ የኅብረተሰብ ክፍሎች 
ተደራሽ በመሆን ከፍተኛ ተቀባይነት አግኝቷል፡፡ ከሰሜኑ 
ጦርነት ጋር ተያይዞ ደሴ፤ ሃርቡ፤ ኮምቦልቻ ፤ ደጋን፤ 
ሐይቅ ከተሞች ለሚገኙ ተፈናቃዮች ድጋፍ አድርገናል። 
ከኮቪድና ከኑሮ መወደድ ጋር ተያይዞ ችግረኞችን ማዕከል 
ያደረጉ ትልልቅ ሥራዎችን በመሥራታችን በኅብረተሰቡ 
ዘንድ ሥራችንም ሆነ ተቋማችን መታወቅ ችሏል፡፡ 

ድጋፍ የምናደርገውም ለሁሉም ኃይማኖት ተከታዮች 
ነው፡፡ እምነት፤ዘር የሚባሉ መስፈርቶች የሉንም። 
የተቸገረን በሙሉ ለመርዳት ነው ፍላጎታችን። ይህ 
መሆኑ ደግሞ በሁሉም ዘንድ መልካም የሚባል ግንኙነት 
ለመፍጠር አስችሎናል፡፡ ለዚህ ደግሞ ኅብረተሰቡም 
ሆነ ከቀበሌ ጀምሮ ያሉ የመንግሥት አመራሮች ድጋፍ 
እየሰጡን ይገኛሉ፡፡ በነገራችን ላይ ባለፈው ዓመት 
ጠቅላይ ሚኒስትር ዐቢይ አሕመድ ሥራችንን በማየት 
ብቻ እዚህ ድረስ በመምጣት አባቶቻቸው ከሞቱባቸው 
ሕፃናት ጋር አሳልፈዋል፡፡ ይህም በአጠቃላይ ሥራችን 
በኅብረተሰቡ ልብ ውስጥ እያገኘ ያለውን ተቀባይነት 
ያመላክታል ባይ ነኝ፡፡ 

አዲስ ዘመን፡- በዘንድሮ የረመዳን ወር 
ያከናወናቸው ሥራዎች ምንድን ናቸው?

ኡስታዝ ኑሩ፡- በዚህ የረመዳን ወር በዋናነት 
አራት አይነት ሥራዎች የሠራን ሲሆን የመጀመሪያው 
ፆሙ አስር ቀን ሲቀረው በድርጅታችን ውስጥ የታቀፉ 
ክርስቲያኖች ለሙስሊሞቹ ድጋፍ ሲደረግ እንዳይጓጉ 
በማሰብ አስቤዛ ሰጥተናቸዋል፡፡ ፆሙ ሊጀመር አንድ ቀን 
ሲቀረው ደግሞ ለሙስሊም ተረጂዎቻችን በተመሳሳይ 

የወር አስቤዛ አድርገንላቸዋል፡፡ በሌላ በኩል ማብሰል 
ለማይችሉ ፆመኞች በየቀኑ ለ400 ሰዎች የተዘጋጁ 
ምግቦችን ከውሃ ጋር ስናድል ነው የቆየነው፡፡ 628 
አባታቸው የሞቱባቸው እንዲሁም አባት እያላቸው 
ከእጅ ወደአፍ የሆነ ኑሮ የሚኖሩ ልጆችን የኢድ ልብስ 
ገዝተንላቸዋል፡፡ ለዚህም 1ሚሊዮን 664 ሺ ብር ነው 
ወጪ ያደረግነው። ከዚህ በተጨማሪ በኢድ ዋዜማ 
ማንኛውም ሰው በበዓሉ ከፍቶት እንዳይውል የተለያዩ 
ስጦታዎች እንዲሰጥ ነው የተደረገው፡፡ በተመሳሳይ 
ለክርስትና እምነት ተከታዮች ለፋሲካ ዋዜማ አስቤዛ 
ለሁለተኛ ጊዜ ሰጥተናቸዋል፡፡ 

አዲስ ዘመን፡- ከቅርብ ጊዜ ወዲህ እየተለመደ 
የመጣው የጎዳና ላይ የኢፍጣር ሥርዓት ሰዎችን 
ከመመገብ ባለፈ ምን ፋይዳ አለው ብለህ 
ታምናለህ?

ኡስታዝ ኑሩ፡- በእኛ ሃገር አዲስ ልምድ ይሁን 
እንጂ በጎረቤታችን ሱዳን የቆየ ተግባር ነው፡፡ ባልና 
ሚስት ብቻቸውን ሳይሆን የሚያፈጥሩት ጎዳና ላይ 
በመውጣት ከተቸገሩ የኅብረተሰብ ክፍሎች ጋር 
ነው፡፡ ይህም አንዱ ለሌላው በማካፈል ፍቅርንና 
መተሳሰብን ለመፍጠር ከፍተኛ ጠቀሜታ አለው፡፡ 
ወንድማማችነታችንም የምናጠናክርበት ነው፡፡ በሌላ 
በኩል ማካፈልና መደጋገፍ የእኛ የኢትዮጵያውያን ልዩ 
መገለጫ እንደመሆኑ መጠን ይህንን ባሕል ማስፋፋቱና 
ማስቀጠሉ ጠቀሜታው የጎላ ነው። በዘንድሮ የጎዳና ላይ 
ኢፍጣር ደግሞ ለየት ባለ መልኩ በጦርነቱ ለተፈናቀሉ፤ 
በድርቅ ለተጎዱ ዜጎች የልብስ ድጋፍ ተደርጓል፡፡ ይህ 
ልምድ መጠናከር አለበት ብዬ አምናለሁ፤ ለመደገፍ 
ግን የግድ አደባባይ ላይ መውጣት አይጠበቅንም 
በቤታችንም ጭምር የተቸገሩትን በመጋበዝ አለንላችሁ 
ልንላቸው ይገባል፡፡ 

ከዚህ ባሻገር በተለያዩ የእምነት ተከታዮች 
መካከል ያለውን የመቻቻልና የመከባበር እሴት 
እንዲቀጥል ብሎም ሙስሊሙ ኅብረተሰብ በሃገሩ ላይ 
የእኔነት ስሜት ተሰምቶት ከሌሎች ወገኖቹ ተቀራርቦ 
ለልማት እንዲሠራ፤ እንዲተባበር መልካም አጋጣሚን 
ይፈጥራል፡፡ በነገራችን ላይ የሃይማኖት አባቶች 
ሚናቸውን በሚገባ ቢወጡ ኖሮ በዚህ ትውልድ ላይ 
ብዙ ነገር መሥራት በቻሉ ነበር፡፡ ምክንያቱም የእምነት 
አባቶች በኅብረተሰቡ ዘንድ ያላቸው ተቀባይነት ከፍተኛ 
በመሆኑ ስርነቀል የአመለካከት ለውጥ ማምጣት 
ያስችላል ብዬ ስለማምን ነው፡፡ ፉክክራችን ደሃ በማዳን 
ቢሆን ኖሮ የት በደረስን ነበር። ደረቅ ስብከት ከመስበክ 
ይልቅ በተግባር አርአያ መሆን ቢችሉ የሕዝቡን ቀልብ 
ሊይዙ ይችላሉ፡፡ 

አዲስ ዘመን፡- ለወጣቶች የምታስተላልፈው 
መልዕክት ካለ እድሉን ልስጥህ?

ኡስታዝ ኑሩ፡- ወጣቱ የበጎ ሥራ መሪ ተዋናይ 
ሊሆን ይገባል፡፡ ይህም ደግሞ የመንግሥት እገዛ 
ይፈልጋል። ከሁሉ በላይ ግን ቤተእምነቶቻችን ወጣቱ 
ላይ ብዙ መሥራት ይጠበቅባቸዋል፡፡ ወጣቱ ከራሱ 
አልፎ ለወገን አለኝታ ከማድረግ  የሃይማኖት አባቶች 
ሚናቸውን በሚገባ ተወጥተዋል ብዬ አላምንም። 
በአንድ ጁምአና የሰንበት ቀን ብቻ ትልቅ ሥራ 
መሥራት ይቻላል፡፡ ወጣቱን በሚያገኙበት አጋጣሚ 
የአመለካከት ለውጥ እንዲመጣ ከልባቸው ሊሠሩ 
ይገባል፡፡ ወጣቱን በትክክለኛ መንገድ ካስተማሩት 
አይደለም ገንዘቡን ሕይወቱን ይሰጣል የሚል እምነት 
ነው ያለኝ፡፡ በየእምነት ተቋሙ የተጎሳቆሉ ወገኖችን 
እያዩ ከንፈር መምጠጥ ሃገር አይለውጥም፤ ዘላቂ በሆነ 
መንገድ የሚረዱበትና ከድህነት የሚወጡበት መንገድ 
የእምነት ተቋማቱ ማመቻቸት አለባቸው፡፡ ይህንን 
ማድረግ ካልቻለ ሃገር ተረካቢ ትውልድ ማፍራት 
አይቻልም፤ ለዚህ ደግሞ ሁላችንም ከተጠያቂነት 
አናመልጥም፡፡ 

አዲስ ዘመን፡- ለሰጠኸን ማብራሪያ በዝግጅት 
ክፍሉ ስም አመሰግናለሁ፡፡

ኡስታዝ ኑሩ፡- እኔም አመሰግናለሁ፡፡

የበጎ አድራጎት ሥራ መጀመር በራሱ ከባድና ፈታኝ ነው። 
መስመር እስኪገባና ሰዎች እስኪረዱልሽ ድረስ ሰው 
ፊት መቆም በራሱ አስጨናቂ ነገር ነው፡፡ እኛ ስንነሳም 
የያዝነው ካፒታል አልነበረም፤ የእኛ በጀታችን ሕዝብ 
ነው፡፡ ሕዝቡ መጥቶ ሥራችንን እንዲያይ በማድረግ በዚያ 
መነሻ አድርገን በመሥራት ነው እያስፋፋን የመጣነው። 
በእርግጥ ትዕግስቱ የሌለው ሰው ከመጀመሪያውም 
ባይጀምረው ይሻላል፡፡ ገንዘብ ማሰባሰቡም ሆነ 
ለትክክለኛ ችግርተኛ መስጠቱ በራሱ ፈታኝ ነው። 
አብዛኛውን የወጣትነት ጊዜዬን ያሳለፍኩት አባት 
ከሞተባቸው ሕፃናትና በችግር ምክንያት ከተጎሳቆሉና 
ከተሰበሩ እናቶች ጋር ነው፡፡ 

በመሠረቱ የሆይታ ሥራ ቢሆን ኖሮ ዛሬ ድረስ 
ባልዘለቀ ነበር፡፡ ልክ በኮቪድ ወቅት እንደ ታየው የወጣቱ 
እንቅስቃሴ ወረት ሆኖ ይቀር ነበር፡፡ ዛሬም ቢሆን 
ማኅበረሰባችን  እየተጋፈጠ ያለው ችግር ከኮቪድም 
የከፋ በመሆኑ ሥራችን ከአንድ ሰሞን የወረት ሥራ አልፎ 
በዘላቂነት ወገኖቻችን ከድህነት የሚወጡበት ሁኔታ 
ለማመቻቸት ነው እየተንቀሳቀስን ያለነው። ምክንያቱም 
ይሄ ሥራ የምርጫ ጉዳይ አይደለም፤ የመኖርና ያለመኖር 
ጉዳይ እንጂ፡፡ እለት እለት በከፋ ችግር ውስጥ ያሉ 
ሰዎችን ስንመለከት የበለጠ መሥራት እንዳለብን አምነን 
ነው የቀጠልነው፡፡ 

እርግጥ ነው፤ ብዙ ወጣቶች እንዲህ አይነት የበጎ 
አድራጎት ሥራ ለመጀመር ከፍተኛ መዋዕለንዋይ ሊኖር 
እንደሚገባ ነው የሚያምኑት፤ በእኔ እምነት ግን የችግሩን 
ሁኔታ ተረድቶ ከልብ በመነጨ ሁኔታ ለመርዳት ራዕዩ 
ከሌለን የተስተካከለ ማኔጅመንት በሌለበት ሁኔታ ብሩንም 
ብናገኝ ውጤታማ ልንሆን አንችልም፡፡ እኛ የምንሠራው 
ሥራ የሰዎችን ልብ ነክቶ የተቸገሩትን ሕይወት በዘላቂነት 
ለመቀየር ነው፡፡ አሁን ከምንረዳቸው 1ሺ 200 ቤተሰቦች 
ውስጥ 62 በመቶ የሚሆኑት አባቶቻቸው የሞቱባቸው 
ናቸው፡፡ 

እነዚህን ሕፃናት ከእለት ቀለባቸው ጀምሮ አልባሳትና 
ሌሎችንም መሠረታዊ ፍላጎታቸውን የሚሟሉባቸው 
ሥርዓት ፈጥረን ነው እየሠራን ያለነው። በአሁኑ ወቅትም 
ረመዳን ምክንያት በማድረግ 1ሚሊዮን 844 ሺ ብር 
በማውጣት ለ628 ሕፃናት ልብስ ገዝተንላቸዋል፡፡ ከዚያ 
በፊት ደግሞ ለፋሲካ በዓል 22 በመቶ ለሚሆኑት ሕፃናት 
ተመሳሳይ ድጋፍ አድርገናል።  ፈጣሪ ከፈቀደ ከዚህም 
በላይ ተደራሽ እንሆናለን ብለን እናስባለን፡፡ አሁን 
ቢሆን ልጆቻችን የተሻለ ቦታ ላይ ባይሆንም እንኳን 
ጎዳና ከመውጣትና መስኪድ ወይም ቤተክርስቲያን በር 
ላይ ቆመው ከመለመን ስለታደግናቸው ደስተኞች ነን። 
የምንሠራውን ሥራ ያዩ ሰዎች ዓላማችንን በመደገፍ 
እያንዳንዳቸው አንዳንድ ቤተሰብ በቋሚነት ይደግፉናል።  
ግን ደግሞ ይህንን ሥራ ለማስቀጠል የማኅበረሰቡ ቀጣይ 
ድጋፍና ትብብር ያስፈልጋል፡፡

አዲስ ዘመን፡- ድርጅቱ ገቢ የሚያገኘው በምን 
መንገድ ነው?

ኡስታዝ ኑር፡- እኛ አራት አይነት የገቢ ምንጮች 
አሉን፡፡ የመጀመሪያው የሙስሊሙ ኅብረተሰብ 
በረመዳን ከሚያወጣቸው ዘካዎች ገንዘብ ይሰበሰባል። 
ሁለተኛው ደግሞ ችግረኞችን ስፖንሰር ከሚያደርጉ 
የኅብረተሰብ ክፍሎች ነው፡፡ እንዲሁም ማንኛውም 
ድጋፍ ማድረግ የሚፈልግ የኅብረተሰብ ክፍል ከ200 ብር 
ጀምሮ እገዛ የሚያደርግበት ሥርዓት አለ፡፡ በሌላ በኩል 
ከቴሌ ጋር በመነጋገር "9757" በአጭር የስልክ ቁጥር ገቢ 
የሚሰበሰብበት መንገድ አለ፡፡ ድርጅቱ በቦርድ የሚመራ 
ሲሆን 741 የሚሆኑ አባላት አሉት። ከእነዚህ ጋር ደግሞ 
እድር በማቋቋም እርስበርስ የምንደጋገፍበት ሥርዓት 
ዘርግተናል፡፡ በመሆኑም ነገ እኔ ባልኖርም ተቋሙ ግን 
በእነዚህ ዓላማችንን በደገፉ አካላት የሚቀጥል ነው 
የሚሆነው፡፡

በነገራችን ላይ ድርጅታችን ከድጋፍ ባሻገር ለሥራአጥ 
ወጣቶች የሥራ ዕድል በማመቻቸት እንዲሁም እንደ 
ልብስ ማጠቢያ ማሽንና ማቀዝቀዣ በመግዛት የራሳቸውን 
ሥራ እንዲሠሩ በማድረግ 162 የሚሆኑ ሰዎች ከእርዳታ 
ጠባቂነት የተላቀቁ የሚሆኑ ናቸው፡፡ በተጨማሪም 168 

                              ኡስታዝ ኑሩ ቱርኪ
             የሲር ለና በጎ አድራጎት ድርጅት መሥራች

የምድር በረከት

በማዕድን ዘርፉ በተከናወኑ ተግባራት፣ ከልማቱና 
ከግብይቱ ጋር በተያያዘ ያጋጠሙ ክፍተቶችን በአጠቃላይ 
ወቅታዊ አገራዊ የማዕድን ኢንዱስትሪ ያለበትን ሁኔታ 
በተመለከተ ማዕድን ሚኒስቴር በቅርቡ ለህዝብ ተወካዮች 
ምክርቤት የማዕድንና ኢንዱስትሪ ጉዳዮች ኮሚቴ  
ሪፖርት አቅርቦ ሰፊ ውይይት ተካሂዷል፡፡

ሪፖርቱን ያቀረቡት የማዕድንና ኢንዱስትሪ ሚኒስቴር 
የማዕድንና ነዳጅ ልማት ዘርፍ ቁጥጥር ሚኒስትር ዴኤታ 
አቶ ሚሊየን ማቲዎስ እንደገለጹት፤ ባለፉት ሶስት አራት 
ዓመታት በተደረገው ማሻሻያ በተለይ በ2013 እና 2014 
ዓ.ም የተሻለ ውጤት ተገኝቷል፡፡ መንግሥት የፖሊሲ 
ማሻሻያዎችን በማድረግ አጠቃላይ የተገኘ የወርቅ ምርት 
ወደ ብሔራዊ ባንክ እንዲገባና የተሻለ የውጭ ምንዛሪ 
እንዲገኝ አስችሎም ነበር፡፡

ከ2014 ዓ.ም አጋማሽ ጀምሮ ግን በተለይም የወርቅ 
ምርት በህገወጥ (ኮንትሮባንድ) መንገድ ከአገር እየወጣ 
መሆኑን ሚኒስትር ዴኤታው ጠቅሰው፤ በህገወጥ ድርጊቱ 
ላይ የአገር ውስጥም የውጭ ኃይሎችም መሰማራታቸውን 
ተናግረው፣ ህገወጥ ድርጊቱ በእጅጉ እየጨመረ 
መምጣቱንም ነው የጠቆሙት፡፡ በዚህ ግማሽ ዓመትም 
ይህ ህገወጥ ግብይት  ጎልቶ መታየቱን ተናግረዋል፡፡

አቶ ሚሊዮን የችግሩ ምንጭና ችግሩን ለመፍታት 
የተሰራውን ሥራ አስመልክተው ሲያብራሩም፣ ህገወጥ 
ድርጊቱን የመቆጣጠሩን ስራ በየወሩ ከሚገመገሙ ስራዎች 
አንዱ በማድረግ በትኩረት እየተሰራ ነው ብለዋል። 

እሳቸው እንዳሉት፤ ከክልል አስተዳደሮችና 
ከጸጥታ መዋቅሩ ጋር በጋራ በመሆን ችግሩን ለመፍታት 
በሚያስችሉ ጉዳዮች ላይ ውይይቶች ተካሂደዋል። 
በተለይም የወርቅ ልማቱ በስፋት በሚካሄድባቸውና 
ህገወጥነቱም በጎላባቸው ጋምቤላ፣ ቤኒሻንጉል ጉሙዝ፣ 
ኦሮሚያ እንዲሁም ደቡብ ምዕራብ ኢትዮጵያ ክልሎች 
አመራሩን በማግኘት ችግሩን በማስረዳት እና የጋራ 
በማድረግ ስለሚቀረፍበት ሁኔታ ሲሰራ ቆይቷል፡፡ 
አሁንም ከጠቅላይ ሚኒስትር ጸህፈት ቤት እንዲሁም 
ክልሎችን ከሚመለከቱ የጸጥታ መዋቅሮች ጋር በቅርበት 
ሥራው ተጠናክሮ ቀጥሏል፡፡ አጠቃላይ ውጤቱ ሲታይ 
ትኩረት የሚሹ ጉዳዮች እንዳሉት በሚኒስትር መስሪያቤቱ 
በኩልም ታይቷል።

ይህን ተከትሎ የምርት መጨመር ቢኖርም በህገወጥ 
ንግድ መሥፋፋት የተነሳ በበጀት ዓመቱ ለማግኘት 
የታቀደውን የውጭ ምንዛሪ ማግኘት ግን እንዳልተቻለ 
ነው ሚኒስትር ዴኤታው ያስታወቁት፤ ህገወጥነትን 
የሚያበረታቱ ጉዳዮች በመኖራቸውም ከማዕድን 
ሚኒስቴር ውጪ ከሚገኙት አካላት ጋር በቅንጅት 
መስራትን እንደሚጠይቅ አቶ ሚሊዮን ገልጸዋል። 

አቶ ማቲዎስ በተለይ ብለው ካነሷቸው ችግሮች 
መካከል ፈቃድ ማስተዳደርን የሚመለከተው አንዱ ነው፡፡ 
የክልል መንግስታት  ለባህላዊ የወርቅ አምራች ማህበራት 
ፍቃድ ሲሰጡ ፍቃዱን በአግባቡ ማስተዳደር የሚገባቸው 
መሆኑ ላይ እየሰሩ አለመሆናቸውን ሚኒስትር ዴኤታው 
ጠቅሰዋል፡፡ በወርቅ አምራች ማህበራት የተመረተ ወርቅ 
ገዝቶ ወርቁን ወደ ብሔራዊ ባንክ ከማቅረብ አንጻር 
በአፈጻጸም በኩል ሰፊ ችግር እየተስተዋለ ነው ይላሉ፡፡ 

ምን ያህል ማህበር፣ በየትኛው ክልል በየትኛው 
ወረዳ እንደሚገኝ፣ በቀን እና በወር አንድ ማህበር ምን 
ያህል እንደሚያመርት ይታወቃል፡፡ በመሆኑም አመራሩ 
ትኩረት ሰጥቶ አስተዳደራዊ ችግሩን ለመፍታት ከየክልሉ 
ከፍተኛ አመራሮች ጋር እየተሰራ ነው። ከዚህ አንጻር 
ክልሎች እርምጃ በመውሰድ ላይ ይገኛሉ።

የውጭ  አገራት ህገወጦችን በተመለከተ ምርቱን 
በተለያየ ማሽን በመጠቀም ካመረቱ በኋላ ወደ ብሔራዊ 
ባንክ ሳይሆን፣ አገርን በሚጎዳ መልኩ በህገወጥ መንገድ 
ወደ ውጭ ያሻግራሉ ያሉት አቶ ሚሊዮን፣ በዚህ 
ረገድም ከፌደራል ፖለስ፤ ከክልል የጸጥታ መዋቅር ጋር 
በተጠናከረ መልኩ ህጋዊ እርምጃ እየተወሰደ መሆኑን 
ገልጸዋል። 

የማዕድን ሚኒስትር ኢንጂነር ሀብታሙ ተገኘ 
‹‹የአገራችንን ኢኮኖሚ ለማሳደግ የማዕድን ዘርፉን አቅም 
መጠቀም ይገባል›› ብለዋል። በኦሮሚያ፣ በቤኒሻንጉል 
ጉሙዝ፣ በጋምቤላ እና በደቡብ ምዕራብ ኢትዮጵያ 
በተለይ በወርቅ ላይ ያለውን ሕገወጥ ምርትና ግብይት 

ለመከላከል ለክልሎቹ ድጋፍ እየተደረገ መሆኑንም 
ጠቁመዋል። 

ለማእድን ዘርፉ ከአምስት ዓመታት በፊት ብዙም 
ትኩረት አልተሰጠውም ነበር ያሉት ኢንጂነር ሀብታሙ፣ 
ካባለፉት አምስት ዓመታት ወዲህ ግን ማዕድን አንዱ 
የኢኮኖሚ ምሰሶ በመሆኑ ትኩረት ተሰጥቶታል ብለዋል። 

በኢትዮጵያ ወርቅ፣ ታንታለም፣ ሚቴን፣ ነዳጅና 
የተፈጥሮ ጋዝ እና ሌሎች ማእድኖች በከፍተኛ ክምችት 
እንደሚገኙ ጠቅሰው፣  የአገሪቷ የማዕድን ሀብት በተገቢ 
የመረጃ ቋት እንዳልተደራጀ  ገልጸዋል። 

የሲሚንቶ ምርት በተመለከተም 14 ሚሊዮን ቶን 
የማምረት አቅም ቢኖርም 6 ሚሊዮን ቶን ብቻ እየተመረተ 
መሆኑን አስታውሰው፤ በቀጣይ በሲሚንቶ በኩል ያለውን 
አቅም ከመጠቀም አልፎ ወደ ውጭ ለመላክ እየተሰራ 
እንደሆነ ተናግረዋል።

ምርት ያቆሙትን ከማስጀመር ጎን ለጎን ከአንድ 
ዓመት በኋላ ምርት የሚጀምር ግዙፍ ሲሚንቶ ፋብሪካ 
በመቋቋም ላይ መሆኑንም ጠቁመዋል። በፖታሽ ብቻ 351 
ቢሊየን ሜትሪክ ኪዩብ ሀብት መኖሩን ገልፀው የማዕድን 
ፕሮጀክቶችን አቅም በሚገባ መገንባት ይገባል ብለዋል። 

ማዳበሪያ በአገር ውስጥ ለማምረት የሚያስችል 
ከፍተኛ ሀብት መኖሩንና ኢትዮጵያ በዓመት ለማዳበሪያ 
ግዢ የምታወጣውን አንድ ነጥብ ሁለት ቢሊዮን ዶላር 
ለማስቀረት እየተሰራ መሆኑን አመላክተዋል። በተቋማት 
አቅም ግንባታ የኢትዮጵያ ጂኦሎጂካል ሳይንስ ላቦራቶሪ 
ግንባታ ላይ በትኩረተ እየተሰራ መሆኑን ገልጸዋል።

የወርቅ ምርትን በተመለከተ ሚድሮክን የመሳሰሉ 
በፋብሪካ ደረጃ ሊያመርቱ የሚችሉ ፕሮጀክቶች 
መኖራቸውን ጠቁመው፣ በሚቀጥሉት ሁለት ዓመታት 
በአገር ደረጃ እስካሁን የነበረውን የወርቅ ምርት በአምስት 
እጥፍ ለማሳደግ እየተሰራ መሆኑንም ነው ያስታወቁት። 
እስካሁን በባህላዊ መንገድ በዓመት የሚመረተውን የወርቅ 
መጠን ፋብሪካዎቹ በአንድ ጊዜ ሊያመርቱ እንደሚችሉም 
አስታውቀዋል፡፡

ሚኒስትሩ በማዕድን ዘርፉ የሚታየውን ሌብነትና 
ሕገወጥነትን ለመከላከል ከየክልሎቹ ጋር ውይይት 
ከማድረግ ጀምሮ ተግባራዊ እርምጃዎች እየተወሰዱ 
መሆናቸውንም ጠቁመዋል፡፡

የህዝብ ተወካዮች ምክር ቤት የማዕድንና ኢንዱስትሪ 
ጉዳዮች ቋሚ ኮሚቴም በዚሁ ወቅት በሰጠው ማሳሰቢያ 
በማዕድን ዘርፉ ያለውን ሕገወጥነትና ሌብነት ለመከላከል 
በቴክኖሎጂ የተደገፈ ጠንካራ የአሠራር ስርዓት 
እንደሚያስፈልግ ገልጿል። 

የማዕድንና ኢንዱስትሪ ጉዳዮች ቋሚ ኮሚቴ ሰብሳቢ 
ዶክተር አማረች ባከሉ እንደገለፁት፤ የማዕድን ዘርፍ 
መንግሥት ለአገር ኢኮኖሚ መሠረታዊ ለውጥ ያመጣሉ 
ተብለው ትኩረት ከሰጣቸው አምስት ዘርፎች አንዱ 
ነው። በመሆኑም አገራዊ የማዕድን ምርት በግልፅ አሠራር 
ካልተመራ አሁን የሚታየውን ሕገወጥነት  ለመከላከል 
ያስቸግራል። 

የማዕድን ዘርፉ ለዜጎች ሰፊ የሥራ እድል በመፍጠር 
ከፍ ያለ ሚና እንዳለው ጠቅሰው፣ ይህንንም ታሳቢ 
ያደረገ ሥራ መሰራት ይኖርበታል ነው ያሉት፡፡ በማዕድን 
ዘርፉ ትላልቅ ባለሀብቶችን ለመሣብም የተደራጀ ዳታ 
ቤዝ እንዲኖር ምቹ ሁኔታ መፍጠር እንዳለበትም 
አስገንዝበዋል።

የማዕድን አምራች ኩባንያዎች የሚያመርቱትን 
ወርቅ ለብሔራዊ ባንክ ስለማቅረባቸው አስተማማኝና 
ዘመናዊ የአሰራር መዋቅር ሊኖር እንደሚገባም ሰብሳቢዋ 
አስታውቀዋል። የማዕድን ዘርፉ ለመንግሥትም ሆነ 
ለተቋሙ ፈተና ሆኗል ያሉት የቋሚ ኮሚቴው ሰብሳቢ፣ 
ይህ ችግር የአፍሪካ እና በማደግ ላይ የሚገኑ አገራት ፈተና 
መሆኑን ተናግረዋል።

‹‹የማዕድን ልማታችን በተገቢው አሰራር መመራት 
ካልተቻለ ለሙስና በር ይከፍታል፤ የውጭ ዜጎች 
ህገወጥነት ይስፋፋል፣ ተቋማት ይዳከማሉ፤  የህዝብና 
መንግሥት መለያየት ያስከትላል›› ሲሉም ሰብሳቢዋ 
አስገንዝበዋል፡፡ ፌዴራል ላይ ያለው ተቋም ወደ ክልሎች 
ወርዶ እንዳይሰራ የህግ ክፍተት መኖሩንም ጠቅሰው፣ 
በአዋጅ የታገዘ የፖሊሲ አቅጣጫ ከማስቀመጥ አንጻር 
መልካም ጅምሮች መኖራቸውንም ነው ያመለከቱት፡
፡ ከታች ጀምሮ ያለውን ሌብነት  ለማስቀረት ግልጽ እና 
ዘመናዊ አሰራር ሊኖር ይገባል ሲሉም አጽንዖት ሰጥተው 

አስታውቀዋል። ለዚህም ሀብቱ የሚዘረፍበት ህዝብና 
ሁሉም ባለድርሻ አካላት ተሳትፎ አስፈላጊ መሆኑን 
ተናግረዋል።

ማዕድን ሚኒስቴር ማዕድንን የማምረት ኃላፊነት 
ሲሰጠው ከማዕድን ጋር ተያይዞ የሚነሱ ችግሮችን 
ለመፍታት የሚያስችሉ የመፍትሄ ሀሳቦች የማቅረብ 
ኃላፊነት እንዳለበት አስታውቀዋል፡፡ በማእድን ዘርፉ 
እየጨመረ የመጣው ዝርፍያ ለአገርም ለመንግስትም 
ለህዝብም  የሚበጅ እንዳልሆነ ጠቅሰው፣ ይህ ችግር 
እንዳይከሰት የሚያደርግ ግልጽ የአሰራር ሥርዓት ሊኖር 
እንደሚገባም ነው ያሳሰቡት።

በማእድን ዘርፉ በተለይ በወርቅ ማምረትና ግብይት 
ላይ እየተፈጸመ ያለውን ህገወጥ ድርጊት የፌዴራል 
መንግስት ከማእድን ሚኒስቴር፣ ወርቅ ከሚመረትባቸው 
ክልሎች፣ ከፌዴራል ፖሊስና ከሌሎች አካላት ጋር 
በመሆን ለመቆጣጠር እየሰራ ይገኛል፡፡  

በቅርቡም የብሄራዊ የፀጥታና ደኅንነት የጋራ ግብረ-
ኃይል በሕገ-ወጥ የወርቅና የተለያዩ ማዕድናት ፍለጋና 
ማምረት ላይ የተሰማሩ ግለሰቦችንና ተባባሪዎቻቸውን 
በቁጥጥር ሥር ማዋሉን የኢዜአ ዘገባ አመልክቷል፡፡  
በዚህ ህገወጥ ድርጊት ከተሰማሩት መካከልም በርካታ 
የውጭ ዜጎች ይገኙበታል፡፡ 

ዘገባው እንዳመለከተው፤  የፀና የጉዞ ሰነድ፣ የመግቢያ 
ቪዛ እንዲሁም የመኖሪያ ፍቃድ ሳይኖራቸው በሕገ-ወጥ 
መንገድ ወደ ኢትዮጵያ ገብተው በጋምቤላ ክልል ወርቅና 
የተለያዩ ማዕድናት ፍለጋ ላይ የተሰማሩ 45 የውጭ አገር 
ዜጎችንና ሦስት ኢትዮጵያውያንን ከነ-ኤግዚቢቱ በቁጥጥር 
ስር ውለው፣ ምርመራ እየተጣራባቸው ይገኛል፡፡

በተመሳሳይ ሁኔታ የፀና የጉዞ ሰነድ፣ የመግቢያ ቪዛ 
እንዲሁም የመኖሪያ ፍቃድ ሳይኖራቸው በሕገ-ወጥ 
መንገድ ወደ ኢትዮጵያ ገብተው በቤኒሻንጉል ጉሙዝ 
ክልል በወርቅና የተለያዩ ማዕድናት ፍለጋ እንዲሁም 
ማምረት ስራ ላይ የተሰማሩ 47 የውጭ አገር ዜጎች 
በቁጥጥር ስር መዋላቸውንም ዘገባው አመልክቷል።

በተጨማሪም ዘጠኝ ኃላፊነታቸው የተወሰነ 
የግል ማኅበራትና ሰባት ኢትዮጵያውያን ግለሰቦችን 
ከእነ-ኤግዚቢቱ በቁጥጥር ሥር አውሎ ምርመራ 
እየተጣራባቸው እንደሚገኝም የጋራ ግብረ-ኃይሉ 
በላከው መግለጫ አስታውቋል።

ህገወጦች አገራችን ከማዕድን ዘርፉ ተጠቃሚ 
እንዳትሆን ማዕድናትን በኮንትሮባንድ ከአገር 
እንደሚያወጡ ደርሼበታለሁ ያለው የጋራ ግብረ-ኃይሉ 
በህገ-ወጥ መንገድ በማዕድን ፍለጋ ላይ የተሰማሩ 
የውጭ አገር ዜጎች፣ ተባባሪ ኢትዮጵያውያን ግለሰቦችና 
ኃላፊነታቸው የተወሰነ የግል ማኅበራት ላይ እያደረገ 
ያለው ጠንካራ ክትትል ከጋምቤላና ቤኒሻንጉል 
ጉሙዝ ክልሎች ባለፈ በሌሎች ክልሎችም ተጠናክሮ 
እንደሚቀጥል አስታውቋል።

በአገራችን የማዕድን ሃብት ላይ ያነጣጠረ 
ወንጀል በመፈፀም የተጠረጠሩ የውጭ አገር ዜጎች፣ 
ኢትዮጵያውያን ግለሰቦችና ኃላፊነታቸው የተወሰነ የግል 
ማኅበራት ከነ-ኤግዚቢቱ በቁጥጥር ሥር ሊውሉ የቻሉት 
በአካባቢው ኅብረተሰብ ጥቆማ መሠረት በተካሄደው 
ጠንካራ ክትትልና ኦፕሬሽን መሆኑም ተገልጿል።

ኅብረተሰቡ ላደረገው ቀና ትብብር የላቀ ምስጋናውን 
ያቀረበው የጋራ ግብረ-ሃይሉ፣ ህብረተሰቡ በየትኛውም 
አካባቢ በአገራችን ኢኮኖሚ ላይ የሚፈጸሙ መሰል 
የወንጀል ተግባራትን ለመከላከልና ለመቆጣጠር ከፀጥታ 
አካላት ጋር በመቀናጀት ጥቆማ በመስጠት የሚያደርገውን 
ትብብር እንዲያጠናክር ጥሪውን አቅርቧል።

ከዘገባው መረዳት እንደተቻለው ህገወጥ ድርጊቱ 
በወርቅ ህገወጥ ግብይት ላይ ብቻ የሚታይ አይደለም፤ 
በማእድናት ፍለጋ  ፈቃድ ያልተሰጣቸው የውጭ ዜጎችና 
ተባባሪዎቻቸውም በማእድን ፍለጋና ማምረት ጭምር 
ተሰማርተው ተገኝተዋል፡፡ ችግሩ የሰፋ መሆኑን ከግብረ 
ኃይሉ መግለጫ መረዳት ይቻላል፡፡  

መንግስት ህገወጥ ግብይቱን ለመቆጣጠር ግብረ 
ኃይል አቋቁሞ እየሰራ መሆኑ ሲገለጽ ቆይቷል፤ የስራው 
ውጤት በተወሰነ መልኩም ቢሆን እየታየ መሆኑን 
ማእድን ሚኒስቴር ጠቁሟል፤ ግብረ ኃይሉ እነዚህን 
ህገወጦች በቁጥጥር ስር እንዳዋለ ሁሉ በህገወጥ የወርቅ 
ግብይት ውስጥም የተሰማሩትን አካላት ለመቆጣጠር 
የያዘውን ሰፊ ርብርብ አጠናክሮ መቀጠል ይኖርበታል፡፡ 

ተስፋ ሰጪው ህገወጥ የወርቅ ምርት ግብይትና  ፍለጋን የመቆጣጠር ርብርብ

በኃይሉ አበራ

‹‹የማዕድን ልማታችን 

በተገቢው አሰራር 

መመራት ካልተቻለ 

ለሙስና በር ይከፍታል፤ 

የውጭ ዜጎች ህገወጥነት 

ይስፋፋል፣ ተቋማት 

ይዳከማሉ፤  የህዝብና 

መንግሥት መለያየት 

ያስከትላል››

ዓለም አቀፍ

መዝናኛ

የብዕር ጠብታ 

በትረ ሙሴ (መልከ ኢትዮጵ)

እኔና አያቴ ብራናና ቀለም ነን..
እሷ ትጠይቀኛለች እኔ እመለሳለሁ..‹ፀጉርህ ነው 

መሰለኝ ፊትህ ጭር ብሏል..ለምን አትላጨውም? አለችኝ 
ወደ አናቴ ሽቅብ እያስተዋለች። ‹ፀጉር ሲያድግ ምን 
ይሠራል? ሰውነት ነው የሚያከሳው፣ ለተባይ መራቢያ 
ነው የሚሆነው። ተላጭና ምች እንዳይመታህ ፀጉርህን 
ታጠነው› አለችኝ።

‹እንዲህ አይሻልም ብለሽ ነው? አልኳት ፀጉሬን 
እየደባበስኩ።

‹ራስህን በመስተዋት ባየህው መልክህን እንዴት 
እንዳጠፋው! ቆንጆ ነህ..ልቅም ያልክ ምን ያደርግልኛል 
ብለህ ነው የምታጎፍረው? አለችኝ ፍጹም በሆነ 
እናትነት።

ፀጉሬን መቆረጥ ስለማልወድ አንገራገርኩ። 
ዛሬም ድረስ ካልገቡኝ የአያቴ ምክሮች ውስጥ አንዱ 
ፀጉሬን ተላጭቼ ጸጉሬን የምታጠነው ነገር ነው። ምች 
እንዳይመታህ ተብዬ በተላጨሁ በሰከንድ ውስጥ ገል 
ላይ ባለ ፍም እሳት የገዛ ፀጉሬን እታጠናለሁ። ፀጉሬን 
እሳቱ ሲያገኘው የሚያወጣው ጭስ ጠረኑ ደስ ስለሚለኝ 
ካለእምቢታ ነበር የምታጠነው።

ደሞ በሌላ ቀን…በዛ በማውቀው ቀሚሷ በሩ ደጃፍ 
አጎዛዋ ላይ ተቀምጣ የእግሮቿን ጣቶች ስታክ (ስታክ 
ልበል እንጂ ስትሞዠልቅ ብል ይቀላል) አገኛታለሁ። 
ፊቷን በሆነ የሕመም ስሜት አጨፍግጋ ሌባ ጣቷን 
የእግሮቿ ጣቶች መሐል አስገብታ እንደመጋዝ ወዲያና 
ወዲህ እያደረገች ታካለች።

‹ምን ሆነሽ ነው? እላለሁ አጠገቧ ደርሼ እየቆምኩ።
‹ጮቅ ነው መሰለኝ ይበላኛል› አለችኝ ፊቷን ሕመም 

ዘርታበት።
‹ሙጃሌ እንዳይሆን?
በዓይኗ እየገላመጠችኝ ‹እኔ ሙጀሌ በዘሬም የለ› 

ትለኛለች ቅሬታ ባዘለ ድምጽ። የምትለውን ለመስማት 
እንጂ ሙጀሌ እንዳይደለ አውቄ ነበር። በነገራችን ላይ 

             
አያቴ ስትገላምጥ ደስ ትላለች። በአያቴ መገላመጥ 
እወዳለሁ። እንደዛ ዓይነት ውብ ግልምጫ አይቼ 
አላውቅም። አያቴ ስትገላምጥና በደጉ ቀን ተባረክ ስትለኝ 
አንድ ነው። አንዳንድ ጊዜ ግልምጫዋን ናፍቄ ሆን ብዬ 
ላናድዳት እንዲህ እንዳሁኑ የማይሆን ነገር እላታለሁ። 
እነዛን ትላልቅ ዓይኖቿን አንሻፋ በግማሽ ስታ አፈርድሜ 
ሳይሆን አፈር ከፍሰሀ ነበር የምትቀላቅለኝ። ሙጀሌ 
መጥፎ ነገር እንደሆነ ያወኩት በአያቴ ግልምጫ ነው። 
ሁሌ ሙጀሌ ስላት አትወድም፣ ሁሌ ሙጀሌ ስላት 
በነዛ ውብ አይኖቿ ሳትገላምጠኝ ቀርታ አታውቅም። 
እኔም ግልምጫዋ ስለሚናፍቀኝ እግሮቿን ባሻሸች ቁጥር 
ስለሙጀሌ አነሳባታለሁ።

‹ቀልዱን ተውና ይልቅ ማማስያ አግለህ አምጣልኝ› 
አለችኝ ባጎነበሰችበት አይኖቿን ወደ ላይ ገልባ እያየችኝ።

‹ለምንሽ? እኔ እጠይቃለሁ።
‹ጣቶቼን እንድተኩስበት። ለጮቅ ትኩስ ነገር ጥሩ 

ነው። በእሱ ብተኩሰው ይሻለኛል› ብላ ወደ ማከኳ 
ተመለሰች።

‹የት አግኝቶ ነው የያዘሽ?
‹ክረምት አይደል! ክረምትና ጮቅ ዘመዳሞች 

ናቸው። ቶሎ በል..በጣም ሳይግል ለብ አድርገህ 
አምጣልኝ› አለችኝ ወደ ምድጃው እንድሄድ በአዓይኗ 
እየተማጸነችኝ።

ማማሳያ ፍለጋ ማዕድ ቤት እኳትናለሁ። ከውጪ 
‹ምነው በዛው ቀረህ ጃል? የሚል ጥዝጣዜ የለወጠው 
የአያቴ ድምፅ ይሰማኛል።

‹ማማሰያ እየፈለኩ ነው› እኔ እመልሳለሁ።
‹አይ የአንተ ነገር! ማማስያ ፍለጋ ነው ይሄን ሁሉ 

ያከረመህ? ምድጃው ስር ፈልገው ካጣኸው መያዣ 
የሌለው ድስት ጎን ቃኘው እዛ አታጣውም›

ተናግራ ሳትጨርስ ‹አገኘሁት! አልኳት።
‹በል በጣም እንዳታፈጀው እግሬ ስስ ነው 

ይለበልበኛል›። ለስንተኛ ጊዜ እንደሆነ እንጃ 
ማስጠንቀቂያዋን ሰማሁት።

‹በጄ! አልኳት በሷው አማርኛ። በጄ ማለት በአያቴ 

አማርኛ ‹እሺ፣ ይሁን፣ ተስማምቻለሁ› ማለት ነው።
‹ክረምት ለጮቅ ምቹ ነው። ጫማ ሳታደርግ ወደ 

ደጅ እንዳትወጣ› ራሮት የለበሰ ድምፅዋ ተሰማኝ። 
ወዲያው ‹እረ ምነው ቀረህ? ማማስያ ለብ አድርጎ 
መምጣት ነው ይሄን ሁሉ ሰዓት የሚያቆይህ? አለችኝ 
መምጫዬ እንደእግዜር መምጫ ቀን ርቋት።

‹እሳት የለም..› አልኳት።
‹ኧረ ባክህ ያለው ይበቃል፣ ትንሽ ሞቅ ካለ በቂው 

ነው። ልትጠብሰኝ ነው እንዴ ያሰብከው? ወሬዋን 
ሳትጨርስ ከነማማሳያዬ ፊቷ ቆምኩ። ‹እኔ ልተኩስሽ?

‹ብትተኩሰኝ እማ ጥሩ ነበር ግን ታቃጥለኛለህ›። 
አለችኝ በሚያመነታ ፊት። ወዲያው ሀሳቧን ቀይራ 
‹የማታቃጥለኝ ከሆነ በል ቀስ ብለህ ተኩሰኝ›። ስትል 
ስታከው የዋለችውን እግሯን አመቻቸችልኝ። የጋለውን 
ማማሰያ በጮቅ የተበላ ጣቶቿ መሐል ሳሳርፈው ‹ኡ..ኡ 
እረ ፈጀኸኝ! አለችኝ እግሯን ከማማሰያው እያሸሸች። 
‹ጥበሰኝ እኮ አላልኩህም..! ስትል በነዛ ሲቀየሙና 
ሲገላምጡ በሚያምሩት ዓይኖቿ ቀልቤን ገፈፈችው።

‹እንዴ! ነካ እኮ ነው ያደረኩሽ..
‹ከቶም ነካ! ገላዬ ላይ አሳርፈኸው ነካ ነው 

ያደረኩሽ ትላለህ? ስትል ተቆጣችኝ.. በነዛ ዓይኖቿ፣ በነዛ 
ሽፋሽፍትና ቅንድቦቿ።

በተቀመጥኩበት ተመቻችቼ በድጋሚ እንዳይፈጃት 
እንደ ላጪ ተጠንቅቄ ቀስ እያልኩ ጣቶቿን ለመለብለብ 
ስሞክር ‹ኧረ ፈጀህኝ ቀስ በል! አሰማም እንዴ? የሚል 
ያው የቁጣ ድምፅዋን ሰማሁት። ‹እንዳውም ይቅርብኝ 
ራሴ እተኩሰዋለሁ› ብላ እግሯንም ማማሰያውንም አንድ 
ላይ ቀማችኝ።

‹ምን ይላል ይሄ! አሁን ደግ ነው እንዲህ ነፍሴ 
ድረስ እስኪሰማኝ ማቃጠልህ? ተቀየመችኝ። ረጅም ጊዜ 
የቆየ ግልምጫዋን ያን ቀን ነው እስኪበቃኝ ያየሁት። 
እውነትም ሳላውቅ እንዳቃጠልኳት አወኩ። ግድ የሆነ 
ነገር ካልገጠማት በስተቀር አያቴ ግልምጫዋን የትም 
የምታባክን ሴት አይደለችም።

ደሞ በሌላ ቀን..አይኖቿን ወደ ቅንድቤ ሰዳ 

‹ቅንድብህ ሊጋጠም ትንሽ ነው የቀረው፣ በንጉሡ ጊዜ 
ቢሆን አልቆልህ ነበር› አለችኝ።

‹ለምን? አልኳት።
‹ሥልጣን ይጋፋል ይባላል› አለችኝ። እንዲህ 

እንዳለችኝ አፍታ ሳልወስድ አብሮኝ የኖረውን ቅንድቤን 
እንደ አዲስ በመስተዋት አየሁት። ‹መች ተጋጠመና ነው? 
ራሴን ከመስተዋቱ ላይ ሳልሰውር ጠየኳት።

‹ላመል ነው የቀረው..
በመስተዋቱ ውስጥ አተኩሬ ቅንድቤን 

እመረምራለሁ። አያቴ ያለችውን አይነት ቅንድብና 
ማንነት ማግኘት ይቸግረኛል።

‹ፀሐይዋ ከራለች ወደ ቤት ልግባ..መሸት ሲል ብወጣ 
ይሻላል፣ አጎዛዬን አስገባልኝ› ብላኝ ከተቀመጠችበት 
ለመነሳት ስትሞክር ያቅታታል። ‹ውይ መነሳትም 
አቅቶኛል..አይ እርጅና› እያለች እጆቿን መሬቱ ላይ ቸክላ 
እንደምንም ትነሳለች። አንዳንድ ጊዜ ና ያዘኝ ትለኝና 
ደግፌ አስነሳታለሁ። አንዳንድ ጊዜ እንዲህ እንደ አሁኑ 
በብዙ ትግልና በብዙ የእርጅና እርግማን እንደምንም 
ትነሳለች። የበሩን ጉበን በእጇ ይዛ፣ መቀነቷን መሬት 
እየጎተተች ወደ ሳሎን ታዘግማለች። መሬት የሚጎተት 
መቀነቷ አደናቅፎ እንዳይጥላት ቤት ውስጥ ያለ አንድ 
ሰው ተሸቀዳድሞ ያነሳላታል። ትንሽ አርፋ ጀምበር ወደ 
ምዕራብ ስትንሸራተት፣ ዓለም ጥላ ሲይዛት ከነአጎዛዋ 
ደጅ አገኛታለሁ። ያኔ ሌላ ወግና ቧልት እንጀምራለን። 
ጥርሴን እየፋኩ አጠገቧ እቀመጣለሁ።

‹በከሰል እንጂ መፋቅ ይሄ ያነጣል ብለህ ነው?
‹ከሰል ጥሩ ነው እንዴ? ስል ጠየኳት።
‹ለጥርስ እንደ ከሰል ምን ጥሩ ነገር አለ? ሀጫ 

በረዶ ነው የሚያስመስልልህ። እኛ በከሰል ስንፍቅ ነው 
የኖርነው። ጥርሳችንን በከሰል፣ ልብሳችንን በእንዶድ 
እያጠብን ነው ቀን የወጣንው። እናንተ ደግ ዘመን ላይ 
ናችሁ..ሁሉም ተሻሽሏል›። አለችኝ።

እስኪመሽ እንዲህ ያለውን ወሬ እናወራለን። ከአያቴ 
ጋር..ብራናና ቀለም ነን..

በጋዜጣው ሪፖርተር

በየመን ዋና ከተማ ሰንዓ በሚገኝ አንድ ትምህርት 
ቤት ውስጥ የረመዳን ወርን በማስመልከት ሲደረግ የነበረ 
ድጋፍን ተከትሎ በተፈጠረ ትርምስ ቢያንስ 78 ሰዎች 
መሞታቸውን ባለሥልጣናት ገልጸዋል። 

በማኅበራዊ ትስስር ገጾች የሚዘዋወሩ ቪዲዮዎች 
በከተማዋ ባብ አል የማን በተባለ ቦታ የነበረውን ግርግር 
አሳይተዋል።

በስፍራው በነፍስ ወከፍ ሲታደል የነበረውን 9 
ዶላር ወይም 485 ብር የሚጠጋ ገንዘብ ለመቀበል በመቶ 
የሚቆጠሩ ሰዎች በተጨናነቀ ሁኔታ በትምህርት ቤት 
ውስጥ ተሰባስበው እንደነበር ሮይተርስ ዘግቧል። 

ከአውሮፓውያኑ 2015 ጀምሮ ከተማዋ በሁቲ 
አማጽያን ቁጥጥር ስር ወድቃለች። 

ርዳታውን ሲያድሉ የነበሩ ሰዎች ታስረው ምርመራ 
እየተደረገ እንደሆነ የሀገር ውስጥ ሚኒስቴር ገልጿል። 

የሚኒስቴሩ ቃል አቀባይ ርዳታውን ከአካባቢው 
አስተዳደር ጋር ሳይቀናጁ በዘፈቀደ ለማደል መሞከሩ 
የችግሩ ምንጭ ናቸው ሲሉ ወቅሰዋል።

በአደጋው በርካታ ሰዎችም እንደተጎዱና 13 ሰዎች 
ደግሞ ለሕይወት በሚያሰጋ ሁኔታ እንደሚገኙ በሰንዓ 

ያሉ የጤና ባለሙያዎች ገልጸዋል።
ስማቸው እንዲጠቀስ ያልፈለጉ የሁቲ ባለሥልጣን 

ከሟቾች ውስጥ ሴቶች እንደሚገኙበት ለፈረንሳይ የዜና 
ወኪል ገልጸዋል።

ሁለት የዓይን እማኞች ደግሞ ትርምሱን ለመቆጣጠር 
የሁቲ ታጣቂዎች ወደ ሰማይ እንደተኮሱና ከኤሌክትሪክ 
ገመድ ጋር በተፈጠረ ንክኪ ፍንዳታ እንደተሰማ 
ለአሶሼትድ ፕሬስ ተናግረዋል።

ይህም ለርዳታ በተሰባሰቡ ሰዎች ላይ በፈጠረው 
ፍርሃት ምክንያት መጨናነቅን እንደፈጠረ ጨምረዋል።

ይህ ክስተት ያጋጠመው የረመዳን ወር ሊጠናቀቅ 
ቀናት በቀረበበት ጊዜ ነው።

የመን እንደ አውሮፓውያኑ በ2015 በተባባሰው 
ጦርነት ከፍተኛ ውድመት ውስጥ የገባች ሲሆን የሁቲ 
አማጽያን አብዛኛውን የሀገሪቱን ምእዕራባዊ ክፍል 
ተቆጣጥረዋል።

ስምንት ዓመታትን ያስቆጠረውን ጦርነት ለማክተም 
ተቀናቃኝ ኃይሎች ጥረት እያደረጉ ሲሆን ባለፈው 
ሳምንት ያደረጉት የእስረኞች ልውውጥ የዚሁ አካል ነው።

የሁቲ አማጽያን የበላይ ኃላፊ ሞሐመድ አሎ አል ሁቲ 
ትላንት እርዳታ ሲሰጥ ላጋጠመው ችግር በሀገሪቱ ያለው 
የሰብዓዊ ቀውስ ምክንያት ነው ብለዋል።

  ፀዓዳ መልኮች

በየመን ለረመዳን ርዳታ ሲታደል በተፈጠረ 
መጨናነቅ 78 ሰዎች ሞቱ

ጦርነቱ ለሰባተኛ ቀን በቀጠለባት ሱዳን በሺዎች 
የሚቆጠሩ ነዋሪዎች ከዋና መዲናዋ ካርቱም እየሸሹ 
ሲሆን የውጭ ሀገራትም ዜጎቻቸውን ለማስወጣት 
እየሞከሩ ነው።

ከፍተኛ ፍንዳታዎችና የተኩስ ድምጽ በተሰማባት 
ካርቱም የጃፓን እና የታንዛንያ ባለስልጣናት ዜጎቻቸውን 
ለማስወጣት ዝግጅት መጀመራቸውን ተናግረዋል።

በርካቶች ከመዲናዋ መውጣትም የጀመሩት 
ማክሰኞ ዕለት በተፋላሚ ወገኖች ተደርሶ የነበረውን 
የተኩስ አቁም ስምምነት መፋረሱን ተከትሎ ነው።

የሱዳን መደበኛ ጦር እና የፈጥኖ ደራሽ ልዩ ኃይሎች 
ማክሰኞ እለት ለ24 ሰዓታት የሚቆይ ሰብዓዊ የተኩስ 
አቁም ስምምነት ላይ መድረሳቸውን አስታውቀው 
ነበር። 

ነገር ግን በሀገሬው ሰዓት አቆጣጠር 12 ሰዓት 
ከምሽቱ ጀምሮ ተፈጻሚ ይሆናል የተባለው የተኩስ 
አቁም ስምምነት የፈረሰው በደቂቃዎች ውስጥ ነው።

ተመሳሳይ አዲስ የተኩስ አቁም ስምምነት 
ተቀባይነት እንዳገኘ የፈጥኖ ደራሽ ልዩ ኃይሉ ረቡዕ 
ዕለት አስታውቆ ነበር። የሱዳን ጦርም የተኩስ አቁም 
ስምምነቱን እንደሚያከብር ቢያሳውቅም በመዲናይቱ 
ካርቱም ውጊያው እንደቀጠለ ነው።

በተፋላሚ ወገኖች መካከል የሚካሄደው ውጊያ 
በከተማዋ ማዕከል በሚገኘው የጦሩ ማዘዣ ጣቢያ ላይ 
ያተኮረ ሲሆን በመሥሪያ ቤቱም አካባቢ ከፍተኛ ጭስ 
ይታያል።

በካርቱም ተቀማጭነቱን ያደረገው ጋዜጠኛ 
መሐመድ አላሚን ለቢቢሲ ፎከስ ኦን አፍሪካ ሬድዮ 
እንደተናገረው የተኩስ አቁም ስምምነት ተብሎ 
ቢታወጅም የተኩስ እሩምታው እንዳልቆመ ነው።

በእርግጥ እየተካሄደ ያለው ውጊያ አሰቃቂ ነው። 
ተፋላሚ ወገኖች በየቦታው በዘፈቀደ እየተኮሱ ነው 
የሚለው ጋዜጠኛው እኔ ራሴ በመቶዎች የሚቆጠሩ 
ሰዎች ከካርቱም እየወጡ ወደ አጎራባች ግዛቶች ለመጓዝ 
ሲጣደፉ አይቻለሁ ማለቱን ቢቢሲ ዘግቧል።

እንደ አንዳንድ ነዋሪዎች ምን እየተፈጠረ እንደሆነ 
ባያውቁም ሌሎች ደግሞ ቁጣቸውን ወደ ሁለቱም 
ተፋላሚ ወገኖች እየወረወሩ ነው።

ጦርነቱ በሕዝብ ላይ ያነጣጠረ ነው ብለው ያስባሉ። 
በየጎዳናው የማገኘው ሱዳናውያንም የሚነግረኝ ይህንኑ 
ነው በማለት መሐመድ ተናግሯል።

የዓለም አቀፉ ቀይ መስቀል እና ቀይ ጨረቃ 
ማኅበራት ፌዴሬሽን የአካባቢው ነዋሪዎች ከውጊያ 
ቀጣና እንዲርቁ እና በአንድ ቦታም እንዲወሰኑ ምክር 
እየሰጠ እንደሆነ ለቢቢሲ ተናግሯል።

የሱዳን ግጭት ባለማቆሙ ዜጎቿ 
ከመኖሪያቸው እየተፈናቀሉ ነው



አዲስ አበባ፡- ሕዝበ ሙስሊሙ ኢድ አልፈጥርን ሀገራችንን ለማጠናከር 
የሚረዱ በጎ ስራዎችን በማጎልበትና ሰላምን በመጠበቅ ልናከብር ይገባል ሲሉ 
የሀገር ሽማግሌ የሆኑት ረዳት ፕሮፌሰር አህመድ ዘካሪያ ተናገሩ። 

ረዳት ፕሮፌሰር አህመድ ዘካሪያ በተለይ ለኢትዮጵያ ፕሬስ ድርጅት 
እንደገለጹት፤ ኢድ አልፈጥር በዓል በእስልምና እምነት ተከታዮች ዘንድ ትልቅ 
የመተሳሰብና የደስታ ቀን ነው። 

በዓሉን ከማክበር ጎን ለጎን ለተጎዱ ወገኖች ፍቅርን ማሳየት፣ አንድነትን 
ማጎልበትና ትስስሩን ማጠናከር ያስፈልጋል ያሉት ረዳት ፕሮፌሰር አሕመድ፤ 
በዓሉን የምናከብረው ሀገራችን ያጋጠሟትን ሰው ሰራሽና የተፈጥሮ ችግሮች በጋራ 
ማለፍ በሚጠይቀን ወቅት  ላይ በመሆኑ በጋራ መቆም ይጠበቅብናል ብለዋል።

በመሆኑም  ሕዝበ ሙስሊሙ ሀገራችንን ለማጠናከር የሚረዱ በጎ ስራዎችን 
በማጎልበትና ሰላሙን በመጠበቅ ማሳለፍ ይኖርበታል ብለዋል። 

አንደ ረዳት ፕሮፌሰሩ ገለጻ፤የኢድ በዓል የመቻቻል፣ የአንድነትና የመጠያየቅ 
ስሜትን ያነገበ ነው። ያለው ለሌለው የሚያካፍልበት በዓል በመሆኑ ሕዝበ 
ሙስሊሙ ኢስላማዊ አስተምህሮቱ በሚፈቅደው መሰረት በዓሉን በፍቅርና 
መረዳዳት ማክበር ይኖርበታል። ሕዝበ ሙስሊሙ በረመዷን የፆም ቀናቶች 
ሲያከናውናቸው የነበሩትን የመተዛዘንና የመረዳዳት መሰል መልካም ተግባራትን 
ከረመዷን ወር ውጪ ባሉ ወራቶችም ማስቀጥል ይኖርበታል ሲሉ ረዳት ፕሮፌሰር 
አህመድ ዘካሪያ ተናግረዋል። 

እንድ ሙስሊም በዓመት ካገኘው ሀብት ዕምነቱ ባስቀመጠው ስርዓት 
መሰረት “ዘካተል ማን” መስጠት ወይንም ምጽዋት መለገስ ይኖርበታል ያሉት 
ረዳት ፕሮፌሰሩ፤ በተለይ በኢድ አልፈጥር ዕለት መስጠትና ልገሳን ማዘውተር 
የተወደደና ከፍተኛ ዋጋ ያለው ልምድ ነው ሲሉ ጠቁመዋል።  

ከህብረተሰቡ የተሰበሰበው ድጋፍ ተመልሶ አቅም ለሌላቸው፣ ለታመሙና 
ለተቸገሩ የህብረተሰብ ክፍሎች ፍትሀዊ በሆነ መልኩ የሚዳረስበትና የበጎ ተግባር 
ተምሳሌቶች የሚመሰገኑበት ቀን መሆኑን አስረድተዋል። 

በኢድ አልፈጥር ቀን የመረዳዳቱ መንፈስ ከፍተኛ ነው ያሉት ረዳት ፕሮፌሰር 
አህመድ፤ በመሆኑም ማንኛውም ሰው በበዓሉ ዕለት ሳይቸገር፣ ሳይጎዳና ሳይጨነቅ 
የሚያሳልፍበት ቀን መሆኑን ጠቁመዋል። 

ሕዝበ ሙስሊሙ በዓሉን በሰላም፣ በአንድነት፣ በፍቅርና በመረዳዳት 
እንዲያስልፍ ረዳት ፕሮፌሰር አህመድ ዘካሪያ  ምኞታቸውን ገልጸዋል።

በረመዷን የፆም ወር በጸሎትና በመልካም ተግባር ያሳለፈው ሕዝበ ሙስሊም   
1444ኛው የኢድ አልፈጥር በዓልን የተቸገሩትን በመርዳት፣ ሃይማኖታዊ ሥርዓትን 
በመፈጸምና የአካባቢውን ሰላም በማስጠበቅ እንዲያሳልፍም ጥሪ አቅርበዋል።  

 “ዒድን ሀገራችንን ለማጠናከር 
የሚረዱ በጎ ስራዎችን 

በማጎልበትና ሰላምን በመጠበቅ 
ልናከብር ይገባል”

- ረዳት ፕሮፌሰር አሕመድ ዘካሪያ 

የንጋትን ጮራ ወፎች ካበሰሩ በኋላ ህዝቡ ወደአንድ 
አቅጣጫ በገፍ እየተመመ ነዉ። ወጣቶች በታክሲ 
ታጭቀውና ገሚሶቹ በመኪና አናት ላይ ወጥተው የሲዳማ 
ባህላዊ ዘፈን እየጨፈሩ ይሄዳሉ። ባህላዊ የሲዳማ ልብስ 
የለበሱ ሴቶች፣ ሽማግሌዎችና ህፃናት ልዩ ልዩ ባህላዊ 
ዜማዎችን በየጎዳናው እያዜሙ ወደአንድ አቅጣጫ 
ያመራሉ። አዎ መንገዶች ሁሉ ወደአንድ አቅጣጫ 
ያመራሉ፤ ወደ ጉዱማሌ።

ጉዱማሌ የሲዳማ የዘመን መለወጫ ፊቼ ጨምበላላ 
በድምቀት የሚከበርበት ከሀዋሳ ሃይቅ ዳርቻ የሚገኝ ሜዳ 
ነው። ይህ ሁሉ ከሀዋሳ፣ ከሀዋሳ ዙሪያና ከተለያዩ የሲዳማ 
አካባቢዎች ተሰባስቦ የሚተመው ህዝብም ወደዚሁ 
ጉዱማሌ ነው፤ ፍቼ ጫምበላላን ለማክበር።

የጉዱማሌ ሜዳም ገና በማለዳው ከአፍ እስከገደፉ 
ጢም ብሏል። ጠጠር ቢጣል አይወድቅም። የሲዳማ 
አባቶች የቂጣላ ባህላዊ ስርአት ለማሳየት ቦታ ቦታቸውን 
ይዘዋል። ከኦሮሚያ ክልል የመጡ አባገዳዎችና ሀደ 
ሲነቄዎችም በባህላዊ ልብስ ደምቀው የበአሉ ቅመም 
ሆነዋል።

ሚሊዮን ታዲዎስ በአሉን ለመታደም ከሲዳማ ክልል 
ይርባ ቦርቻ ወረዳ የመጣ ወጣት ነው። ለበአሉ ልዩ ፍቅር 
ስላለው የትራንስፖርት ገንዘብ አጥቶ በእግሩ እንደመጣ 
ይገልጻል። የፌቼ ጨምበላላ በአልን ገና በልጅነቱ  ማክበር 
እንደጀመረ ይናገራል። በአሉን ሲያከብር ይህ ሰባተኛ 
ጊዜው እንደሆነም ይጠቁማል።

የፍቼ ጫምበላላ በአል ደማቅ በአል እንደሆነ 
የሚናገረው  ወጣት ሚሊዮን በተለይ ወጣቶች በባህላዊ 
አልባሳት የሚደምቁበት፣ የእርስበርስ ግንኙነት፣ ነፃነት 

የሚያገኙበትና አብሮነት የሚፈጥሩበት በመሆኑ ወጣቶች 
ዘንድ ትልቅ ቦታ የሚሰጠው በአል መሆኑን ያብራራል።

ከዚህ ባለፈ ባህሉ ፍቅር፣አብሮነትና መተሳሰብ 
የሚታይበት፤ የተጣላም የሚታረቅበት በመሆኑና ከሲዳማ  
በዘለለ የኢትዮጵያም ትልቅ በአል በመሆኑ ሁሉም 
ሊጠብቀው እንደሚገባ መልእክቱን ያስተላልፋል።

ኢሳያስ ደጋሙ ከሲዳማ ክልል ወንዶ ገነት ወረዳ ነው 
የፍቼ ጫምበላላን በአል ለማከበር ገና በማለዳ የተገኝው። 
በአሉን ለማክበር ወደጉዱማሌ ሁሌም እንደሚመጣ 
ይናገራል። አሁንም በአሉን ለማክበር አንድ ቀን አስቀድሞ 
በበአሉ ስፍራ እንደተገኘ ይገልፃል። ለርሱ ሁሌም ቢሆን 
በአሉ ከአመት አመት አዲስ እንደሆነና ተናፋቂ እንደሆነም 
ይገልፃል።

በተለይ በአሉ ከደስታና ፈንጠዝያ በዘለለ ፍቅር 
፣አብሮነትና መተሳሰብ የሚታይበት በመሆኑ እጅግ 

እንደሚኮራበት ይጠቁማል። በጉዱማሌ ከሲዳማ አባቶች 
ጋር በመሆን የቂጣላ/ፉከራ/ እንዳሳየ ይናገራል። ባህሉ 
ሳይበረዝ በዚሁ እንዲቀጥልም የሁሉም ግዴታና ሃላፊነት 
መሆኑን ያመለክታል። 

በዚህ ጉዱማሌ ሜዳ በአሉን ለማክበር የሲዳማ ክልል 
ፕሬዚዳንት ደስታ ሌዳሞ፣ የኦሮሚያ ክልል ፕሬዚዳንት 
ሽመልስ አብዲሳ፣ የደቡብ ብሔር ብሔረሰቦችና ህዝቦች 
ክልል ፕሬዚዳንት አቶ ርስቱ ይርዳው፣ የባህልና ስፖርት 
ሚኒስትር አቶ ቀጄላ መርዳሳና ሌሎች ጥሪ የተደረገላቸው 
ከፍተኛ የፌደራልና የክልሉ የስራ ሀላፊዎች ተገኝተዋል።

በበዓሉ ላይ ልዩ ልዩ ባህላዊና ዘመናዊ ጣዕም ያላቸው 
ሙዚቃዎች የቀረቡ ሲሆን፤ የማርሽ ባንድ ትእይንት፣ 
የሆሬ፣ የፋሮ፣የቄጣላ፣ የፈረስ ጉግስ ትርኢቶችም 
ቀርበዋል።

ፍቅር፣ አብሮነትና መተሳሰብ በፍቼ...
ከ1ኛው ገጽ የዞረ

የተቸገሩ ወገኖችን በማሰብ እና በመርዳት በዓሉን 
እንዲያከብር ጥሪ አስተላልፈዋል።  

በኢድ አልፈጥር እለት የሰላት መርሐ ግብሩ ተጀምሮ 
እስኪጠናቀቅም ኢስላማዊ ጨዋነትን በተላበሰ መልኩ 
ክንውኑ የሰመረ እንዲሆን ሁሉም አማኝ መተባበር 
እንዳለበት መልእክታቸውን አስተላልፈዋል።

የዒድ አልፈጥር በዓል ለኢትዮጵያውያንና በመላው 
ዓለም ለሚገኙ የእስልምና ሃይማኖት ተከታዮች በሙሉ 
የሰላም፣ የደስታ፣ የመተዛዘንና የመረዳዳት እንዲሆንም 
ተመኝተዋል። ሰብአዊ ድጋፍ የሚያስፈልጋቸውን 
መርዳት፣ የታመሙትን መጠየቅ፣ የምግብ ድጋፍ 

የሚያስፈልጋቸውንም በማካፈል ማክበር ይገባልም ነው 
ሼህ ሀጂ ኢብራሂም ያሉት። 

በጎዳና ላይ የተከናወነው ታላቁ ኢፍጥር ሰላማዊ 
እና አንድነትን የተላበሰ ሆኖ መከናወኑን በማስታወስም፤ 
ተግባሩ ለአፍሪካ ተምሳሌት እንደሚሆንም ነው የገለጹት። 

የረመዳን ወቅት በሰላም፣ በደስታ እና በፍቅር 
እንዲያልፍ የጸጥታውን ስራ ያስተባበሩ አካላት፣ 
ወጣቶችን እና ተሳታፊዎቹን በሙሉ በምክር ቤቱ ስም 
አመስግነዋል። 

በአገር አቀፍ ደረጃ የተጀመረውን ሰላም የማስፈን 
ስራ መደገፍ እንደሚገባ ልማትን ለማሳደግ ሙስሊሙ 
ህብረተሰብ እንዲተባበርም ጥሪ አቅርበዋል። 

የዘንድሮ ሐጅ ‹‹እንግልት አልባ የሆነ የሐጅ 

አገልግሎት››  እንዲሆን ምክር ቤቱ ከሚመለከታቸው 
የእምነቱ አካላት እና የመንግስት አካላት ጋር እየሰራ 
ይገኛልም ብለዋል።   

የአዲስ አበባ እስልምና ጉዳዮች ከፍተኛ ምክር ቤት 
ፕሬዚዳንት ሼህ ሱልጣን አማን በበኩላቸው፤ ረመዷንን 
በሰላም ጾመን ለዛሬ በቅተናል፣ ለአላህ ምስጋና ይድረሰው 
፣ በዓሉን ከሌላቸው ጋር ማዕድ በመካፈል፣ በመተባበር 
እና በመፈቃቀር በደስታ ማክበር ያስፈልጋል ብለዋል። 

በረመዳን ወቅት የተከናወኑ የጎዳና ኢፍጥርን፣ ለቦረና 
ህዝብ ርዳታ ማድረስንና የመሳሰሉ በርካታ ተግባራትን 
በማስተባበር እና ሰላምን በማስጠበቅ፣ ፍትህን በማስፈን 
የተባበሩ አካላትን አመስግነዋል። ምዕመኑ ወደ ኢድ 
ስፍራ ሲመጣ መተባበር፣ መተጋገዝ አለበት ሲሉም 

መልዕክታቸውን አስተላልፈዋል። 
ኢዱ ሰላማዊና የደስታ እንዲሆን ከጸጥታ አካላት 

ጋር በመተባበር እና በመተጋገዝ እንዲሆን የድርሻቸውን 
እንዲወጡ የጠየቁት ሼህ ሱልጣን፣ አማኙ ወደ ኢድ 
ስፍራ ሲመጣ ሃይማኖታዊ ስርዓቱን ባከበረ መልኩ ለኢድ 
የሚያስፈልጉ ነገሮችን ብቻ ይዞ ሊመጣ እንደሚገባም 
መልዕክት አስተላልፈዋል።ኢድን በተለመዱ እና 
በሚሰገድባቸው ቦታዎች ብቻ በመስገድ ማክበር ይገባል 
ያሉት ሼህ ሱልጣን፤ ዲናችን እንዳዘዘንና፣ ሃይማኖታችን 
እንደሚፈቅደው የሚችሉ ሁሉ አንድ ላይ መስገድ አለብን 
ብለዋል። አዲስ ቦታ ፈጥሮ መሰገድ የለበትም ሲሉም 
አሳስበዋል። 

ሕዝበ ሙስሊሙ በረመዷን ወር ያሳየውን  መልካም እሴት...
ከ1ኛው ገጽ የዞረ

የፍቼ ጨምበላላ በዓል በሀዋሳ ተከበረ
ማርቆስ በላይ

አዲስ አበባ፡- የሲዳማ ሕዝብ ዘመን መለወጫ 
የፍቼ ጨምበላላ በዓል በሐዋሳ ጉዱማሌ አደባባይ 
በድምቀት ተከበረ። በዓሉ ትናንት በሀዋሳ ሲከበር 
የሲዳማ ሕዝብ ለኢትዮጵያ ካበረከተው እሴት 
መካከል የፍቼ ጨምበላላ በዓል አንዱ መሆኑ 
ተገልጿል።የሲዳማ ክልል ርዕሰ መስተዳድር አቶ 
ደስታ ሌዳሞ የበዓሉ መክፈቻ ላይ እንደተናገሩት፤ 
የፍቼ ጨምበላላ በዓል በሲዳማዎች የዘመን 
አቆጣጠር ውጤት በመሆን የአዲስ ዓመት 
ማብሰሪያ በዓል ነው።   

የሲዳማ ሕዝብ የራሱ ሆነ የዘመን ቀመር 
ሥርዓት ያለው ህዝብ ነው ያሉት አቶ ደስታ፤ 
በዓሉ ከአሮጌው ዓመት ወደ አዲሱ የመሸጋገራችን 
ምልክትና የደስታ መግለጫ መሆኑን አስታውቀዋል።  

በዓለም ላይ ጥቂት ሕዝቦች ብቻ የራሳቸው 
የጊዜ ቀመር ያላቸው መሆኑን ጠቁመው፤ የሲዳማ 
ጠበብቶችም የሰማይ አካላትን እንቅስቃሴ 
በማጥናት የሳይንሱ ግኝት ባልተስፋፋበት ዘመን 
የጊዜ ቀመር በማበጀት ለሕዝባቸው አበርክተዋል 
ብለዋል።የጊዜ አቆጣጠሩ ከጥንት ጀምሮ ማህበረሰቡ 

እየተገለገለበት የመጣና ከጥንት ሥልጣኔዎች አንዱ 
ተደርጎ ሊወሰድ የሚችል መሆኑን ገልጸዋል።ይህም 
የፍቼ ጨምበላላ በዓል የአዲስ ዓመት የመጀመሪያ 
ቀን በመሆኑ ለሲዳማ ማህበረሰብ ክፋት፣ቂምና 
ቁርፎን ይዞ ወደ አዲሱ ዓመት የማይሻገር መሆኑን 
ገልጸው፤ በዓሉ ለመልካም እሴት ማንነት መገለጫ 
ነው ሲሉ ተናግረዋል።

የባህልና ስፖርት ሚኒስትር አቶ ቀጄላ መርዳሳ 
በበኩላቸው ባስተላለፉት መልዕክት እንደገለጹት፤ 
የሲዳማ ክልል ማህበረሰብ ጥንታዊ መገለጫው 
የሆነውን የዘመን መለወጫን በመጠበቅና በማልማት 
ለዛሬው ትውልድ አድርሷል።በኢትዮጵያ ውስጥ 
የሚኖሩ ሕዝቦች የረጅም ጊዜ ታሪክ ባለቤት ናቸው 
ያሉት ሚኒስትሩ፤ ከ86 በላይ ብሔር ብሔረሰቦች 
አንድ የሚያረጋቸው የጋራ እሴት ቢኖራቸው 
በየፊናቸው ዕምቅ የታሪክና የባህል ትውፊትም 
እንዳላቸው ተናግረዋል።

የሲዳማ ሕዝብ ሥርጣኔ ጥንታዊ ነው። በዚህም 
ኢትዮጵያ የምትታወቅባቸው ሥልጣኔዎች የሁሉም 
ዜጎች ድምር ውጤት ለመሆኑ ፍቼ ጨምበላላ 
ትልቅ ማሳያ ነው ብለዋል።የሲዳማ ሕዝብ 
ለኢትዮጵያ ካበረከታቸው አንዱና ዋነኛው የሲዳማ 

ዘመን መለወጫ በዓል አንዱ ነው ያሉት ሚኒስትሩ፤ 
በዓለም የማይዳሰስ ቅርስነት ከተመዘገቡት 
መካከል አንዱ የሆነውን ፍቼ ጨምበላላ ከሲዳማ 
ሕዝብ ሀብትነት ተሻግሮ የዓለም ሀብት በመሆኑ 
በተገቢው መንገድ ማስተዋወቅ እንደሚገባ 
ጠቁመዋል።የቱሪዝም ሚኒስትር አምባሳደር 
ናሲሴ ጫሊ በበኩላቸው፤  አትዮጵያ ብዝሃ 
ባህልና ቅርስን አምቃ የያዘች ሙዚየም ናት።  የዛሬ 
መድመቂያ የሆኑ ሀብቶች የመጪው ጊዜ ተስፋዎች 
በመሆናቸው ሊጠበቁ ይገባቸዋል ብለዋል። 

ኢትዮጵያ የሁሉም ሕዝቦች የጋራ መኖሪያ ቤት 
ናት ያሉት ሚኒስትሯ፤ ብዝሃ ታሪክና ባህሎችን 
በአግባቡ እየጠበቁ ለትውልዱ ማስተላለፍና 
የቱሪዝም ሃብቶችን በአግባቡ መጠቀም ይገባል 
ሲሉ ተናግረዋል። 

በበዓሉ የኦሮሚያ ክልል ርዕሰ መስተዳድር 
አቶ ሽመልስ አብዲሳና የደቡብ ክልል ርዕሰ 
መስተዳድር አቶ ርስቱ ይርዳው፣ የፕላንና ልማት 
ሚኒስትር ዶክተር ፍጹም አሰፋ እንዲሁም ሌሎች 
ጥሪ የተደረገላቸው የክልልና የፌዴራል ከፍተኛ 
አመራሮች ተገኝተዋል።

አዲስ ዘመን   ዓርብ ሚያዝያ 13 ቀን 2015 ዓ.ም ገጽ 11

ዜና



አዲስ ዘመን   ዓርብ ሚያዝያ 13 ቀን 2015 ዓ.ም ገጽ 39

ስፖርት
የለንደን ማራቶን ሁሌም የርቀቱን በርካታ ከዋክብት 

አትሌቶች በአንድ ላይ በማፋለም ይታወቃል። የዘንድሮው 
ግን ለየት ያለ ነው። በወንዶች በታሪክ በርቀቱ አምስት 
ፈጣን ሰዓት ካላቸው አትሌቶች ሶስቱን በአንድ ላይ 
አፋጧል። በዚህ ላይ ርቀቱን 2:04 ሰዓት ውስጥ ያጠናቀቁ 
ስድስት አትሌቶች የፊታችን እሁድ ሊያፋልም መዘጋጀቱ 
የዘንድሮውን ለንደን ማራቶን የተለየ አድርጎታል። 

በዚህ ፍልሚያ የማይሳተፍ የርቀቱ ኮከብ ቢኖር 
ኬንያዊው ኢሉድ ኪፕቾጌ ብቻ ነው። እሱም ባለፈው 
ሳምንት በቦስተን ማራቶን ተሳታፊ በመሆኑ ነው የዘንድሮው 
ለንደን ማራቶን ያመለጠው። በተረፈ ግን ዓለም ላይ አሉ 
የተባሉ የማራቶን ከዋክብት፣ ከኦሊምፒክ እስከ ዓለም 
ቻምፒዮና፣ ከአገር አቋራጭ እስከ ቤት ውስጥ ውድድር 
ተደራራቢ የድል ካባ የደረቡ ዘመን አይሽሬ የአትሌቲክስ 
ፈርጦች የዚህ ታላቅ ድግስ ድምቀት ይሆናሉ። ከነዚህ 
መካከል ዋና ዋናዎቹን እንመልከት። 

ጀግናው ኢትዮጵያዊ አትሌት ቀነኒሳ በቀለ የዚህ 
ውድድር ድምቀት ሆኖ በቀዳሚነት የሚጠቀስ ኮከብ ነው። 
የረጅም ርቀት የምን ጊዜም ምርጡ አትሌት ቀነኒሳ በመም 
ውድድሮች ሁሌም ደማቅ የሆነ ታሪኩን በማራቶን ለመድገም 
ዛሬም እየተጋ ይገኛል። ሶስት የኦሎምፒክ ወርቆች፣ ስድስት 
የቤት ውስጥና ከቤት ውጪ የዓለም ቻምፒዮና ስኬቶች፣ 
አስራ አንድ የአገር አቋራጭ የቻምፒዮንነት ክብሮችን 
ማሳካት የቻለው አይበገሬው አትሌት ቀነኒሳ የ5ና10ሺ 
ሜትር የቀድሞ ክብረወሰኖቹ በዘንድሮው የለንደን 
ማራቶን ከተፎካካሪዎቹ የበለጠ እንዲደምቅ አድርጎታል። 
በእርግጥ ቀነኒሳን ከሌሎች አትሌቶች የበለጠ ትኩረት 
እንዲሰጠው ያደረገው ምክንያት የቀድሞ ታሪኩ ብቻ 
አይደለም። ፊቱን ወደ ማራቶን ካዞረ ወዲህ ካደረጋቸው 
አስራ ሶስት ውድድሮች ሶስቱን አቋርጦ ቢወጣም በርቀቱ 
የአለማችን ሁለተኛው ፈጣን አትሌት ነው። እኤአ 2014 ላይ 
የመጀመሪያውን የማራቶን ፍልሚያ ፓሪስ ላይ በማድረግ 
ማሸነፍ የቻለው አንበሳው አትሌት ቀነኒሳ 2016 እና 2019 

የማራቶን ፈርጦች ፍጥጫ
ቦጋለ አበበ

ላይ ያሸነፋቸው የበርሊን ማራቶኖች በርቀቱ ትልቅ ስኬት 
ሆነው ይታወሳሉ። በተለይም 2019 ላይ ባሸነፈበት የበርሊን 
ማራቶን 2:01:41 በሆነ ሰዓት ሲያሸንፍ ሁለተኛው የርቀቱ 
ፈጣን አትሌት የሆነበት ታሪክ በሁለት ሰከንዶች ዘግይቶ 
የዓለም ክብረወሰን ከእጁ የወጣበት አጋጣሚ በርካቶች 
የተቆጩበት ነው። 

ቀነኒሳ ዘንድሮ በለንደን ማራቶን ሲሳተፍ አምስተኛው 
ይሆናል። ከዚህ በፊት ባደረጋቸው አራት ፍልሚያዎች 
2016 ሶስተኛ፣ 2017 ሁለተኛ፣ 2018 ስድስተኛና 2022 
አምስተኛ ሆኖ ማጠናቀቁ አይዘነጋም። ዘንድሮ ግን ለንደን 
ላይ ከቀደሙት የተሻለ ውጤት ለማስመዝገብ አስቧል። 

ከቀነኒሳ በተጨማሪ የወቅቱ የርቀቱ የዓለም ቻምፒዮን 
ታምራት ቶላ ትኩረት የተሰጠው አትሌት ነው። 2019 
እና 2020 ላይ በዚሁ የለንደን ማራቶን ስድስተኛ ደረጃን 
ይዞ ያጠናቀቀው ታምራት ዘንድሮ በሶስተኛ ተሳትፎው 
ለቻምፒዮንነት ይፋለማል። ይህ ድንቅ ኢትዮጵያዊ አትሌት 

2021 ላይ በአምስተርዳም ማራቶን ያስመዘገበው 2:03:39 
ሰዓት በርቀቱ አስራ ሁለተኛው ፈጣን አትሌት ያደርገዋል። 
ባለፈው ዓመት በኦሪገን የዓለም ቻምፒዮን ከመሆኑ ባሻገር 
2017 ላይ በለንደን የዓለም ቻምፒዮና የብር ሜዳሊያ 
ማጥለቁ ይታወሳል። 2019 በዱባይና 2022 በቶኪዮ ማራቶን 
ማሸነፉም ከብዙ በጥቂቱ የሚጠቀሱ ስኬቶቹ ናቸው። 

ለሶስተኛ ጊዜ በለንደን የሚፎካከረው ልኡል ገብረስላሴ 
ባለፈው ዓመት በ2:05:12 ሰዓት ሁለተኛ ደረጃን ይዞ 
ያጠናቀቀ ጠንካራ አትሌት ነው። 2018 ላይ በዱባይ ማራቶን 
ያስመዘገበው 2:04:02 ምርጡ ሰዓት ሲሆን በቫሌንሲያ 
ማራቶን ሶስት ጊዜ ተሳትፎ 2018 ላይ ድል ቀንቶታል። 
2021 በአምስተርዳም ማራቶን ሶስተኛና 2022 በሮተርዳም 
ማራቶን ሁለተኛ ሆኖ ያጠናቀቀበት ውጤትም የአትሌቱን 
ጥንካሬ ያሳያል። 

አራተኛው የማራቶን ፈጣን አትሌት ብርሃኑ ለገሰ 
ሌላኛው የለንደን ማራቶን ተፎካካሪ ኮከብ ነው። 2019 

በርሊን ማራቶን ላይ ያስመዘገበው 2:02:48 ሰዓት የዓለም 
አራተኛው ፈጣን አትሌት ያሰኘው ነው። ይህ ጠንካራ 
ኢትዮጵያዊ አትሌት ባለፈው ለንደን ማራቶን ስድስተኛ ሆኖ 
ማጠናቀቁ የሚታወስ ሲሆን የዘንድሮው ተሳትፎ ለሶስተኛ 
ተከታታይ ጊዜ ነው። በ2019 እና 2020 ቶኪዮ ማራቶን 
ሁለት ተከታታይ ድሎችን አጣጥሟል። ቫሌንሺያ ላይ 
ደግሞ ኮከብነቱን ያስመሰከረበት 2:03:16 ሰዓት ሶስተኛ ሆኖ 
ባጠናቀቀበት 2020 ውድድር አስመዝግቧል። 

ሌላኛው ኢትዮጵያዊ ክንዴ አጥናው ባለፈው የለንደን 
ማራቶን አራተኛ ሆኖ ያጠናቀቀ ሲሆን ዘንድሮ ከጠንካራ 
ተፎካካሪዎች አንዱ ነው። ይህ የሰላሳ ዓመት አትሌት በርቀቱ 
በርካታ ድንቅ ታሪኮች የሰራ ሲሆን በዘንድሮው የለንደን 
ማራቶን የኢትዮጵያውያንን ስብስብ አስፈሪ ከሚያደርጉት 
ምክንያቶች አንዱ ነው። 

ሁሉም ኢትዮጵያውያን አትሌቶች ትልቅ ስም ያላቸው 
ቢሆንም የለንደን ማራቶንን አሸንፈው አያውቁም። 
በዘንድሮው ውድድር የለንደን ማራቶንን ከዚህ ቀደም 
አሸንፎ የሚሳተፈው ኬንያዊው አሞስ ኪፕሩቶ ብቻ 
ነው። ያለፈውን ዓመት ውድድር በድል የፈፀመው ይህ 
አትሌት በርቀቱ ምርጡን ሰዓት (2:03:13) ያስመዘገበው 
ከሁለት ዓመት በፊት ቶኪዮ ላይ ነው። ይህም በርቀቱ 
ታሪክ አስራ አንደኛው ፈጣን አትሌት የሚያደርገው 
ሲሆን ለኢትዮጵያውያኑም አትሌቶች ፈታኝ እንደሚሆን 
ይጠበቃል። በ2019 የዶሃ የዓለም ቻምፒዮናም የነሐስ 
ሜዳሊያ አሸናፊ እንደነበር ይታወሳል። በዓለም ግማሽ 
ማራቶን ቻምፒዮና ተደጋጋሚ ድሎችን ያሳካው ሌላኛው 
ኬንያዊ አትሌት ጂኦፍሪ ኮምዎረር ለመጀመሪያ ጊዜ ወደ 
ለንደን ማራቶን ጎራ ብሎ ምን ሊፈጥር እንደሚችልም 
ለማየት በርካቶች ጓግተዋል። በተመሳሳይ ኢትዮጵያዊው 
አትሌት ሰይፉ ቱራ ለመጀመሪያ ጊዜ በለንደን ማራቶን 
ተፎካካሪ ነው። ይህ አትሌት 2021 ላይ የቺካጎ ማራቶንን 
2:04:29 ሰዓት ያሸነፈ ሲሆን በሚላንና ሻንጋይ ማራቶኖችም 
የድል ታሪክ አለው። በሁለት ኦሊምፒኮች አራት የወርቅና 
በሶስት የዓለም ቻምፒዮናዎች በርካታ ድሎችን በአምስትና 
አስር ሺ ሜትር የተጎናፀፈው እንግሊዛዊው ዝነኛ አትሌት 
ሞ ፋራህም የዚህ ታላቅ ፉክክር ድምቀት ይሆናሉ ተብለው 
ከሚጠበቁ ከዋክብት አትሌቶች አንዱ ነው።

 
በከሣሽ አብዱሳላም ጅብሪል እና በተከሣሽ እነ የኢትዮጵያ ኤሌክትሪክ አገልግሎት መካከል ባለው 

ፍታብሔር ክርክር ጉዳይ  ጌትነት ከበደ  ለሚያዝያ 25 ቀን 2015 ዓ.ም ለሆነው ቀነ ቀጠሮ  በ3፡00 ሰዓት 

ችሎት እንዲቀርቡ፤ ሳይቀርቡ ቢቀሩ በሌሉበት ተሰምቶ የሚወሰን መሆኑን ከፍ/ቤት 5ተኛ ፍታብሔር 

ችሎት አዟል፡፡

በሐረሪ ብ/ክ/መንግሥት ከፍ/ቤት 5ኛ ፍታብሔር ችሎት 

  
ድርጅታችን መከላከያ ኮንስትራክሽን ኢንተርፕራይዝ በቆሬ ዋር ኮሌጅ ግቢ ውስጥ ለሚገነባቸው 

ግንባታዎች የአርማታ ብረት ሥራ፣ የፎርምወርክ ሥራ እና የወለል ሊሾ ሥራ በግልፅ ጨረታ አወዳድሮ 

ተጫራቾችን ማሠራት ይፈልጋል፡፡ 

ስለሆነም፡-

በድጋሚ የወጣ  ግልፅ የጨረታ ማስታወቂያ

በመከላከያ ኮንስትራክሽን ኢንተርፕራይዝ የቆሬ አቅም ግንባታ ኮሌጅ ፕሮጀክት

 
የከሳሽ ውል ስምምነት  የበደሌ ቅርንጫፍ ቪዢን ፈንድ ማይክ ፋይናንስ እና ተከሳሾች 6 ሰዎች እነ አቶ የሱፍ 

ሰይድ 6 ሰዎች መካከል ያለው ክርክር አስመልክተው የሱፍ ሰይድ የተባሉት ግለሰብ መከሰሳቸውን አውቀው መልስ 

መስጠት ከፈለጉ የመልስ መስጠት ማስፈቀጃ ይዘው እንዲቀርቡ  በቀጠሮ ቀን 19/08/2015 ዓ.ም  ከሰዓት 8፡00 

ሰዓት ላይ በቡኖ በደሌ ዞን ከፍተኛ ፍ/ቤት እንዲቀርቡ ፍ/ቤቱ አዟል፡፡ 

የቡኖ በደሌ  ዞን ከፍተኛ ፍ/ቤት የፍትሐብሔር ችሎት 

 
በከሳሽ/አመልካች፡- አቶ ዘርፉ ተካ  እና

በተከሳሽ/ተጠሪ፡- እነ አቶ ታሪኩ ፈይሳ 

 2ኛ ወ/ሮ ኩራዝ በቀለ  6ኛ ወ/ሮ ቢራቱ ቱሉ

መካከል በፌ/መ/ደ/ፍ/ቤት ልደታ ምድብ 14ኛ ችሎት ባለው ክርክር ጉዳይ ተከሳሾች በ17/08/2015 ዓ.ም በ4፡00 

ሰዓት ላለው ቀጠሮ ክስ ለመስማት 20/8/2015 (5፡00) በችሎቱ እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

 
በከሳሽ አዲስ አበባ ከተማ መንገዶች ባለስልጣን እና  

በተከሳሾች 1ኛ ወ/ሮ አበበች በቀለ 

          2ኛ አቶ ጌታሁን ጅራታ 

  3ኛ አቶ በሬሳ ተረፈ

 መካከል ባለው የፍትሐብሔር ክርክር ጉዳይ ተከሳሾች በ19/8/2015 ዓ.ም ለሆነው ቀጠሮ በ8፡00 ሰዓት በፌ/መ/

ደ/ፍ/ቤት ን/ስ/ላ ምድብ 9ኛ ፍ/ብሔር ችሎት እንዲቀርቡ ፍ/ቤቱ አዟል፡፡ 

የፌዴራል የመጀመሪያ ደረጃ ፍ/ቤት

አዲስ አበባ አስተዳደርሐረሪ ክልል

ኦሮሚያ ክልል

በዚህ ዘርፍ ተሰማርታችሁ የምትገኙ ደረጃ 6 (ስድስት) እና ከዚያ በላይ የሆናችሁ ተጫራቾች በጨረታው መሳተፍ 
የምትችሉ ሲሆን ይህ ማስታወቂያ ከወጣበት ቀን ጀምሮ ቅዳሜን ጨምሮ ባሉት  ተከታታይ 7 (ሰባት) የሥራ 
ቀናት ውስጥ የጨረታውን ሰነድ መከላከያ ኮንስትራክሽን  ኢንተርፕራይዝ በቆሬ ዋር ኮሌጅ ግቢ ውስጥ ፕሮጀክት 
አቅርቦት እና ግዥ ቢሮ በአካል  በመቅረብ  ገዝታችሁ መወዳደር የምትችሉ መሆኑን እናስታውቃለን፤ ተጫራቾች 
ወይም ሕጋዊ ወኪሎቻቸው በተገኙበት ጨረታው የሚከፈት ሲሆን ተጫራቾች ማሟላት የሚገባቸው  መስፈርቶች 
ከዚህ በታች እንደሚከተለው ይሆናል፡፡
ማሳሰቢያ፡-
* የታደሰ የንግድ ፈቃድ፤
*የግብር ከፋይ (Tin No) ኮፒ ይያያዝ፤
* ቫት ተመዝጋቢ የምስክር ወረቀት ያለው፤
* የምዝገባ ሰርተፊኬት መቅረብ አለበት፡፡
• ፕሮጀክቱ ጨረታውን ሙሉ በሙሉ ወይም በከፊል የመሰረዝ መብቱ የተጠበቀ ነው፡፡
• ተጫራቾች የጨረታ ሠነዱን ለእያንዳንዱ 100 (አንድ መቶ ብር) በመክፈል መውሰድ የምትችሉ መሆኑን 

እናሳውቃለን፡፡
አድራሻ፡- ቆሬ አደባባይ

ለበለጠ መረጃ፡-  011 8-72 11 74 ወይም 0911 69 13 78

ተ.

ቁ.
የሥራ ዝርዝር የጨረታ ቁጥር

የጨረታ መዝጊያ

ቀን

የጨረታ 

መክፈቻ ቀን

1.
የአርማታ 

ብረት ሥራ

የጨረታ ቁጥር ፕሮ/18/-

02B/5143/15

20/8/2015

ከጠዋቱ 4፡00

20/8/2015

ከጠዋቱ 4፡10

2.
የፎርምወርክ 

ሥራ

የጨረታ ቁጥር ፕሮ/18/-

02B/5143/15

20/8/2015

ከቀኑ 8፡00

20/8/2015

ከቀኑ 8፡15

3.
የወለል ሊሾ 

ሥራ

የጨረታ ቁጥር ፕሮ/18/-

02B/5143/15

21/8/2015

ከቀኑ 8፡00

21/8/2015

ከቀኑ 8፡15

